
ᒪᓕᒐᓕᐅᕐᕕᒃ ᓄᓇᕘᒧᑦ 
ᐅᖃᖅᑎ 

ᐲᑕ ᕿᓚᕝᕙᖅ  
(ᐸᓐᓂᖅᑑᖅ) 

ᐃᒃᓯᕙᐅᑕᖅ, ᐊᐅᓚᑦᑎᓂᕐᒧᑦ ᐱᔨᑦᑎᕋᐅᑎᓄᑦ ᑲᑎᒪᔨᒃᑯᓐᓄᑦ 

ᐃᒃᓯᕙᐅᑕᖅ, ᒪᓕᒐᓕᐅᖅᑏᑦ 

ᐃᓕᖅᑯᓯᖃᑎᒌᓐᖏᑦᑐᓕᕆᓂᕐᒧᑦ, 
ᐊᖏᕐᕋᖃᓐᖏᑦᑐᓕᕆᓂᕐᒧᑦ ᐊᒻᒪ 
ᓄᓇᑖᖅᐸᓪᓕᐊᔪᓕᕆᓂᕐᒥᒃ 

(ᖃᒪᓂᖅᑐᐊᖅ) 
ᒥᓂᔅᑕ ᑮᓇᐅᔭᓕᕆᓂᕐᒧᑦ; ᐃᒃᓯᕙᐅᑕᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ 
ᑲᑎᒪᔨᒃᑯᓐᓄᑦ; ᒥᓂᔅᑕ 
ᐱᕙᓪᓕᐊᔪᓕᕆᔨᒃᑯᓐᓄᑦ 
ᐃᖏᕐᕋᔪᓕᕆᔨᒃᑯᓐᓄᓪᓗ 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᔨᒃᑯᑦ 
 

Hᐊᓐᑕ ᑐᑐ 
(ᐃᖃᓗᐃᑦ ᕿᑎᖓᓂ) 
ᑲᑎᒪᔨᕋᓛᓕᐅᖅᑎᒃᑯᑦ 

 
 

 
ᐊᐅᓚᑦᑎᔩᑦ 

ᐊᓪᓚᑦᑎ ᔮᓐ ᑯᐊᒃ 
 

ᐊᒡᓚᑦᑎᐅᑉ ᑐᓪᓕᐊ 
ᓈᓐᓯ ᑐᐱᖅ 

 ᒪᓕᒐᓕᕆᔨ 
ᓲᓴᓐ ᑰᐸ   

ᐃᖅᓱᒃᑎ 
ᓗᐃ ᐅᑦᑕᒃ  

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 
ᐃᓐᓂᕐᕕᒃ ᐃᑲᔪᖅᑏᑦ  

 
ᑎᑎᖅᑲᒃᑯᕕᒃ 1200 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᖏᑦᑐᖅ (877) 334-7266 

ᖃᕆᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᐸ. 

ᒪᓕᒐᒃᓴᐃᑦ 

ᐃᖃᓗᐃᑦ, ᓄᓇᕗᑦ 
ᐱᖓᑦᓯᖅ, ᐅᑐᐱᕆ 31, 2007 

 
ᒪᓕᒐᓕᐅᖅᑏᑦ ᐅᐸᒃᑐᑦ: 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ, ᐊᖓᔪᖅᑳ ᐅᓛᔪᒃ ᐊᑭᓱᒃ, ᔭᐃᒥᓯ ᐋᕆᐊᒃ, ᔭᐃᒥᓯ ᐊᕐᕚᕐᓗᒃ, ᓖᕙᐃ ᐹᓇᐸᔅ, 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ, ᑕᒑᖅ ᑰᓕ, ᔫ ᐋᓚᓐ ᐃᕝᔭᕈᑕᐃᓚᒃ, ᐲᑕ ᑲᑦᑐᒃ, ᐊᖓᔪᖅᑳ ᐸᑎᖅ ᓇᑦᑎᖅ, 
ᓯᕗᓕᖅᑎ ᐹᓪ ᐅᑲᓕᖅ, ᑮᑦ ᐲᑕᓴᓐ, ᐊᖓᔪᖅᑳ ᐃᐊᑦ ᐲᑯ, ᐊᖓᔪᖅᑳ ᑕᐃᕕᑎ ᓯᒪᐃᓚᒃ, ᐊᖓᔪᖅᑳ ᓗᐃ 
ᑕᐹᖅᔪᒃ, Hᐊᓐᑕ ᑐᑐ. 
 
 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ (ᐊᖓᔪᖅᑳᖅ ᔭᐃᒥᓯ ᐋᕆᐊᒃ): ᐅᓐᓄᓴᒃᑯᑦ, ᑕᐃᒪ ᐊᐱᕆᔪᒪᓪᓗᒍ ᑐᒃᓯᐊᓂᒃᑯᑦ 
ᐱᒋᐊᖅᑎᑦᑎᔪᓐᓇᕐᒪᖔᖅ, ᒥᔅᑕ ᐃᕝᔭᕈᑕᐃᓚᒃ. 
 
>>ᑐᒃᓯᐊᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐃᕝᔭᕈᑕᐃᓚᒃ. ᐅᓐᓄᓴᑦᑎᐊᕙᒃᑯᑦ Mr. Premier, ᒥᓂᔅᑕᐅᔪᑦ, ᐊᒻᒪ 
ᓂᕈᐊᖅᑕᐅᓯᒪᖃᑎᒃᑲ. ᒫᓐᓇ ᑲᑎᒪᒡᔪᑎᔅᓴᓂᒃ 2, ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑕ ᐲᑯ. 
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 
 
ᐊᖓᔪᖅᑳᑉ ᐅᖃᐅᓯᖓ 101 - 2(4): ᒥᓂᔅᑕ ᐸᑎᖅ ᓇᑦᑎᖅ ᒪᓕᒐᓕᐅᕐᕕᒦᔮᖏᑦᑐᖅ (ᐲᑯ) 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒪ ᖁᕕᐊᓱᒃᑐᖓ ᑐᓴᖅᑎᑦᑎᔪᒪᓪᓗᖓ ᒥᔅᑕ 
ᓇᑦᑎᖅ ᑕᕝᕙᓃᔾᔮᖏᒻᒪᑦ ᐅᓪᓗᒥ.  
 
ᐅᖃᖅᑎ: ᖁᔭᓐᓇᒦᒃ, ᐲᑯ. ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑕ ᐲᑯ. 
 
ᐊᖓᔪᖅᑳᑉ ᐅᖃᐅᓯᖓ 102 - 2(4): 1st ART! ᐃᓇᑕᐅᓪᓗᑎᒃ ᐃᓕᓐᓂᐊᖅᑏᑦ ᓴᓇᐅᒐᖏᓐᓂ 

ᐱᓕᐅᑎᑦᑎᑕᐅᕙᑦᑐᑦ, 2007 (ᐲᑯ) 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᑉᓗᒃᑯᑦ. ᕼᐋᓗᕖᑦᑎᐊᕐᕆᑦᓯ ᑕᐃᒃᑯᐊᓗ 
ᓈᓚᒃᑐᓕᒫᓐ.  
 
>>ᐃᓪᓚᖅᑐᑦ 
 
ᐅᖃᖅᑎᑦᑎᔩ, ᑐᓴᖅᑎᑦᑎᓂᕐᒥᒃ ᖁᕕᐊᓱᒃᑐᖓ ᑕᐃᓐᓇ ᐋᓕ ᑭᐳᒪ, ᐃᓕᓐᓂᐊᖅᑐᖅ ᐅᔭᒥᓕᕆᓂᕐᒥᒃ ᓄᓇᕗᑦ 
ᓯᓚᑦᑐᒃᓴᖅᕕᒻᒥ ᐊᒻᒪᓗ ᓄᓇᕗᒻᒥ ᕿᑎᕕᔾᔪᐊᖅᑐᓂ 2007 ᖃᐃᖁᔭᐅᓯᒪᒻᒪᑦ ᐊᒻᒪᓗ ᑮᓇᐅᔭᓕᕆᔨᒃᑯᓐᓂᑦ, Bank 
of Montreal-ᑯᓐᓂᑦ. ᑖᓐᓇ ᓯᓚᕐᔪᐊᕐᒥ ᕿᔪᓕᕆᓂᕐᒧᑦ ᐊᑦᔨᓕᐅᕆᓂᕐᒥᒃ ᓴᓇᖃᑦᑕᖅᑐᑦ ᑖᒃᑯᐊᓗ ᓲᕐᓗ 
ᑑᕐᖓᓐᖑᐊᓂᒃ, ᑮᓇᓐᖑᐊᓂᒃ ᓴᓇᖃᑦᑕᕐᒪᓐ ᑕᐃᑲᓂ ᑭᓐᖓᓂ ᐱᒋᐊᖅᓯᒪᔪᓂᒃ.  
 
ᑖᓐᓇ, ᐅᖃᖅᑎᑦᑎᔩ. ᑖᓐᓇ ᐋᓕ ᐃᓚᐅᓕᕐᒪᓐ ᓴᓇᓐᖑᐊᖅᑎᐅᓂᕐᒧᓐ ᐊᑦᔨᓕᐅᕆᓂᕐᒥᒃ ᐸᐃᑉᐹᑎᒍᑦ ᓄᓇᕘᑦ 
ᓯᓚᒃᑐᓴᕐᕕᖏᓐᓂ ᑖᒃᑯᐊ, ᓯᕋᐱᐅ ᐃᑦᑐᓵᕐᔪᐊᖅ ᐊᒻᒪᓗ ᐳᑐᒍᖅ ᖃᐃᑦᓱᐊᖅ ᓯᓐᓇᒃᑑᒪᓐᖑᐊᓂᕐᒥᑦ ᐳᑐᒍᖅ ᓄᐊ 
ᐊᒻᒪᓗ ᑖᒃᑯᐊ ᓯᐅᕋ ᓄᕙᓕᓐᖓ.  

ᐅᖃᖅᑎᑦᓯᔩ ᑖᓐᓇ ᐋᓕ ᖃᐃᖁᔭᐅᓚᐅᕐᒪᑦ ᑐᕌᓐᑐᒧᑦ ᖁᕕᐊᓚᒃᑐᓂ ᑕᐃᑲᓂ ᑕᑯᑦᓴᐅᑎᑦᓯᓪᓗᓂ ᑖᒃᑯᓂᖓ 
ᑕᑯᒐᓐᓇᖃᕐᕕᒻᒥ.  
 
ᐅᖃᖅᑲᑦᑎᔩ ᑕᒪᔾᔭ ᐱᐅᔪᒻᒪᕆᒃ ᓴᖅᑭᑎᑕᐅᓂᕆᔭᖓ ᓄᓇᕗᒻᒥ ᓴᓇᓐᖑᐊᕐᑏᑦ ᐃᒪᓐᓇ ᐱᐅᔪᒻᒪᕆᐊᓗᖕᒥᑦ 
ᐃᓄᐃᑦ ᓴᓇᐅᒐᖏᓐᓂᑦ ᖁᕕᐊᓱᖃᑎᒋᔪᒪᕙᕋ ᕙᑦᓯ ᑖᓐᓇ ᐋᓕ ᑭᐴᒥ, ᓄᓇᕗᑦ ᓯᓚᒃᑐᓴᕐᕕᖓᓐᓂ 
ᓵᓚᒃᓴᖃᑕᐅᒻᒪᑦ ᑖᒃᑯᐊ Bank of Montreal-ᑯᓐᓂᒃ ᑲᑎᖅᓱᖅᓯᒪᔭᖏᓐᓂᒃ, ᖁᔭᓐᓇᒦᒃ ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑐᕐ, ᒥᓂᔅᑐᕐ ᐅᖃᐅᓯᖏᑦ. ᑕᐃᕕᑦ ᓯᒪᐃᓚᒃ. 
 
ᐊᖓᔪᖅᑳᑉ ᐅᖃᐅᓯᖓ 103 - 2(4): ᐅᓂᒃᑳᖅ ᐊᖏᔫᑎᓂᑦ ᐱᐅᓯᑎᒋᐊᕈᑎᓂᑦ, ᐃᖃᓗᐃᑦ 

ᖃᖓᑕᓲᒃᑯᕕᖓ (ᓯᒪᐃᓚᒃ) 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᑎᒍᑦ): ᖁᕕᐊᓱᒃᑐᖓ ᖃᐃᔪᓂ ᐱᓇᓱᐊᕈᓯᓂ ᑖᓐᓇ ᐋᖅᑭᒃᓯᒋᐊᕐᕕᒃ 
ᐅᒃᑯᐃᕐᓂᐊᕐᒪᓐ. ᑕᒡᕙᓂ ᑖᒃᓯ ᐊᖅᑯᑎᖓ ᑕᕝᕙᓂ ᐃᖃᓗᓐᓂ, ᑕᐅᕙᓃᓛᖕ ᒥᑦᑕᕐᕕᖓᓂ ᐱᐊᓂᓐᓂᐊᕐᖓᑦ.  
 
ᐊᒻᒪᓗ ᑖᒃᑯᐊ ᒐᕙᒪᒃᑯᑦ ᓄᓇᕘᒥ ᑕᐃᒫᒃ ᑐᓂᓯᓯᒪᔪᒍᑦ $1,193,732 ᑖᑦᓱᒧᖓ ᐱᓕᕆᐊᖑᓂᐊᕐᑐᒥᒃ ᑲᓇᑕᒥ 
ᐊᒻᒪᓗ ᒥᑦᑕᕐᕖᑦ ᐃᑲᔫᓯᕆᓂᐊᕐᑕᖏᑦ. ᑖᓐᓇ $1,0743,585 ᑕᒪᓐᓇ, ᑖᒃᑯᐊ ᐋᖅᑭᒋᐊᕐᑕᐅᒻᒪᑦ ᐃᖃᓗᓐᓂ 
ᒥᑦᑕᕐᕕᒃ. ᐃᑲᔫᑎᒋᓂᐊᕐᑕᕗᑦ ᐊᒥᓱᓄᑦ ᑎᑭᕝᕕᐅᖃᑦᑕᕐᑎᓪᓗᒍ, ᐅᓯᒐᒃᓴᓄᓪᓗ ᓄᓇᑦᑎᓐᓂ ᑕᒫᓂ.  
 
ᑖᒃᑯᐊ ᐊᑦᑕᓇᓐᖏᓐᓂᕐᓴᐅᓕᖁᓪᓗᒋᑦ ᐱᕙᓪᓕᐊᔪᓕᕆᓂᕐᒧᑦ ᐱᐅᔪᒻᒪᕆᐅᓂᐊᕐᑐᖅ ᑕᐃᓐᓇ ᐃᒡᓗᕐᔪᐊᖅ, ᑖᓐᓇ 
ᐃᖃᓗᓐᓂ ᒥᑦᑕᕐᕕᒃ 100,000ᓂᒃ ᑎᑭᕝᕕᐅᖃᑦᑕᕐᒪᑦ ᐊᒻᒪ 21,000-ᓂᒃ ᖃᖓᑕᓲᓂᒃ ᒥᕝᕕᐅᖃᑦᑕᕐᖢᓂ 
ᐊᕐᕌᒍᑕᒫᑦ. ᑖᓐᓇ ᐱᓕᕆᐊᖑᔪᖅ ᐋᖅᑭᒋᐊᕐᑕᐅᑎᓪᓗᒍ ᐃᖃᓗᓐᓂ ᒥᑦᑕᕐᕕᒃ ᐃᓚᖃᕐᓂᐊᕐᑐᖅ ᐊᖏᔪᓂᒃ 
ᐸᕐᖕᓇᐅᑕᐅᔪᓂ 1999ᒥ ᐱᐊᓂᓐᓂᐊᕐᑐᖅ ᑖᓐᓇ ᐃᓂᓪᓚᒃᑕᐅᓂᖓ. ᑖᒃᑯᐊ ᐃᓂᑖᕈᓐᓇᕐᓂᐊᕐᓗᓂ ᐊᓯᐊᓄᑦ 
ᒥᑦᑕᕐᕕᓕᕆᓂᕐᒧᑦ ᐊᐅᓚᑕᐅᓂᖏᓐᓄᑦ ᓄᑖᒧᑦ, ᖁᔭᓐᓇᒦᒃ ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑐᕐ, ᒥᓂᔅᑕᐅᑉ ᐅᖃᐅᓯᖏᑦ. 3, ᐃᓚᒋᔭᐅᔪᑦ ᐅᖃᐅᓯᖏᑦ. ᒥᔅᑐᕐ ᑕᐹᖅᔪᒃ.  
 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 221 - 2(4): ᕿᓂᖅᑎᑦ ᔫᓂ 2007ᒥ ᐃᒡᓗᓕᒻᒥ (ᑕᐹᖅᔪᒃ) 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᖁᔭᓐᓇᒦᕈᑕᐅᓚᐅᕐᑑᒐᓗᐊᖅ, 
ᖁᔭᓐᓇᒦᕈᑕᐅᓚᐅᖅᑑᒐᓗᐊᖅ ᑖᒃᑯᐊ ᓂᕈᐊᖅᑎᒋᓯᒪᔭᕐᓄᑦ. ᖃᐅᔨᒪᒐᑦᑕᐃᓛᒃ ᔫᓂᐅᓇᐅᖅᑐᒥ 
ᕿᓂᖅᑐᒻᒪᕆᐅᓚᐅᖅᓯᒪᒻᒪᑕ ᐃᓄᑭ ᑯᓄᒻᒥᑦ ᐃᒡᓗᓕᖕᒥ. 
 
ᐊᒻᒪᓗ ᑖᓐᓇ ᓇᓂᔭᐅᓚᐅᖅᓱᓂ ᐅᓪᓗᓂᑦ 28-ᓂᑦ ᕿᓂᖅᑕᐅᓪᓗᓂ. ᑕᒪᓐᓇᐃᓛᒃ ᖃᐅᔨᒪᖅᑰᕋᑦᑕ 
ᐊᑯᓱᕉᑎᒻᒪᕆᐅᓚᐅᖅᓯᒪᒻᒪᑦ, ᐊᒃᑯᓱᕈᖅᑐᐊᓘᖃᑦᑕᓚᐅᕐᒪᑕᐃᓛᒃ ᐊᑯᓂᐊᓘᒻᒪᑕᓗ ᐊᒻᒪᓗ ᐊᖏᔪᐊᓗᒻᒥᑦ ᓄᓇᒥᑦ 
ᕿᓂᕐᐸᒃᑐᑎᑦ. 
 
ᑖᒃᑯᐊ ᐃᑲᔪᒻᒪᕆᓚᐅᕐᒪᑕ ᑲᓇᑕᐅᑉ ᒐᕙᒪᒃᑯᖏᑦ, ᓄᓇᕗᒻᒥ ᒐᕙᒪᒃᑯᖏᑦ ᐊᒻᒪᓗ ᓄᓇᓕᓐᓂ ᒐᕙᒪᒋᔭᐅᔪᑦ. 
ᑕᒪᒃᑯᐊᓗ ᑎᒥᖁᑎᒋᔭᐅᔪᑦ ᐊᒻᒪᓗ ᐊᑭᕋᒃᓱᖅᑕᐅᖏᒃᑲᓗᐊᖅᑐᑎᑦ ᐅᓄᖅᑐᑦ. ᐃᑲᔪᓚᐅᕐᒪᑕ ᐃᒡᓗᓕᖕᒥᐅᑦ ᐊᒻᒪᓗ 
ᑕᒫᓂ ᓄᓇᕗᒥᐅᑦ. 
 
ᑖᒃᑯᐊ ᑕᒪᕐᒥᑦᑎᐊᖅ ᖁᔭᓐᓇᒦᕈᒥᓇᔭᖅᑖᓗᒃᑲ ᑭᓯᐊᓂ ᐊᑯᓂᐅᓗᐊᓕᒑᒻᒪᑦ. ᐅᓇ ᐱᔾᔪᑎᒋᓪᓗᒍ. ᑕᕝᕙᓂ 
ᐃᒡᓗᓕᖕᒥ ᒪᐃᔭᒋᔭᐅᔪᖅ ᑐᑭᓯᓇᓱᒃᑲᒃᑯ ᐅᖃᐅᑎᓚᐅᕐᐸᖓ 200-ᓂᒎᖅ ᐃᓄᖕᓂᑦ ᐃᑲᔪᖅᑐᖃᓚᐅᖅᑐᖅ ᖃᐅᑕᒫᑦ 
ᓲᕐᓗ ᐃᑲᔪᕐᐸᒃᖢᑎᓪᓗ ᖃᓄᑐᐃᓐᓇᖅ 200-ᖑᓚᐅᖅᑐᑦ ᐅᓪᓗᓄᑦ 28-ᓄᑦ, ᕿᓂᖅᑕᐅᑎᓪᓗᒍ. 
 
ᑖᒃᑯᐊᓗ ᓂᕈᐊᖅᑕᐅᖃᑎᒋᓯᒪᔭᒃᑲ ᑕᕝᕙᓂ ᐃᓪᓘᑉ ᐃᓗᐊᓂ ᖁᔭᓐᓇᒦᕈᒪᑦᑎᐊᒻᒪᕆᒃᖢᒋᑦ ᐊᒻᒪ ᑖᒃᑯᐊ 
ᒐᕙᒪᓕᕆᔨᒃᑯᑦ ᓄᓇᓕᓐᓄᑦ ᑖᒃᑯᐊ ᑲᒪᑦᓯᐊᖅᑐᐊᓘᓚᐅᕐᒪᑕ ᑐᐊᕕᕐᓇᖅᑐᓕᕆᔨᒃᑯᑦ ᐸᓖᓯᒃᑯᓐᓂ ᐱᖃᑎᖃᕐᖢᑎᒃ. 
 
ᐊᒻᒪ ᖁᔭᓐᓇᒦᕈᒪᔭᒃᑲ ᐱᖏᓐᓇᖅᑐᓕᕆᔩᑦ ᐃᖃᓗᒻᒥᐅᑦ, ᑲᖏᕐᖠᓂᕐᒥᐅᑦ, ᒥᑦᑎᒪᑕᓕᒻᒥᐅᑦ ᐊᒻᒪᓗ ᓴᓂᕋᔭᖕᒥᐅᑦ. 
ᐊᒻᒪᓗ ᑮᓇᐅᔭᓄᑦ ᐃᑲᔪᖅᑐᒻᒪᕆᐅᓚᐅᕐᒪᑕ ᑕᐃᓐᓇ ᕿᓂᖅᑕᐅᑎᓪᓗᒍ ᐅᑯᐊ: ᐊᕐᕕᐊᕐᒥᐅᑦ, ᕿᑭᒃᑕᖅᒧᐊᕐᒥᐅᑦ, 
ᐸᓐᓂᕐᑑᕐᒥᐅᑦ, ᑲᖏᕐᖢᒑᐱᒻᒥᐅᑦ, ᒥᑦᑎᒪᑕᓕᒻᒥᐅᑦ, ᑭᒻᒥᕈᒻᒥᐅᑦ ᐊᒻᒪ ᖃᒪᓂᑦᑐᐊᖅᒥᐅᑦ.  
 
ᐊᒻᒪᓗ ᐅᑯᐊ ᑮᓇᐅᔭᓄᑦ ᐃᑲᔪᓚᐅᕐᒥᔪᑦ ᑕᐅᕙᓂ ᓄᓇᕕᒻᒥ ᓱᓪᓗᒃ ᑯᐊᐸᒃᑯᖏᑦ, ᓄᓇᕗᒻᒥ ᐸᕐᓇᐃᔩᑦ, ᕿᑭᖅᑕᓂ 
ᑲᑐᔾᔨᖃᑎᒌᑦ ᐊᒻᒪᓗ ᐃᓱᒪᒃᑯᑦ, ᑮᓇᐅᔭᓄᑦ ᐊᑐᒻᒪᕆᓚᐅᕐᒪᑕ.  
 
ᐊᒻᒪ ᐃᑲᔪᖅᑕᐅᕕᔾᔪᐊᓚᐅᕆᕗᑦ ᓄᓇᓯ. . . ᐊᐱᕆᔪᒪᒐᓗᐊᖅᐳᖓ ᐅᑯᐊ ᐅᖃᐅᓯᔅᓴᒃᑲ ᐱᐊᓂᒍᒪᓪᓗᑎᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. ᒥᔅᑕ ᑕᐹᕐᔪᒃ ᐊᖏᖅᑕᐅᔪᒪᒐᓗᐊᕐᒪᑦ ᐃᓕᔅᓯᓐᓄᓕᒫᖅ ᐅᖃᐅᓯᒃᓴᖏᑦ 
ᐱᔭᕇᕈᒪᓪᓗᓂᒋᑦ. ᐋᒃᑳᖅᑐᖃᖅᐹ? ᐋᒃᑳᖅᑐᖃᓐᖏᒻᒪᑦ, ᑲᔪᓯᑐᐃᓐᓇᕆᑦ, ᒥᔅᑕ ᑕᐹᕐᔪᒃ. 
 
ᐊᖓᔪᖅᑳᖅ ᓗᐃ ᑕᐹᕐᔪᒃ: ᖁᔭᓐᓇᒦᒃ, ᓂᕈᐊᖅᑕᐅᖃᑎᒋᓯᒪᔭᒃᑲ ᐊᒻᒪᓗ ᐅᖃᖅᑎᑦᑎᔩ. ᓄᓇᓯᒃᑯᑦ ᑮᓇᐅᔭᓂᒃ 
ᐃᑲᔪᖅᖢᑎᒃ ᐊᒻᒪᓗ ᑖᒃᑯᐊ ᕚᕙᓐᓛᓐ, ᐅᓇᑕᖅᑐᒃᓴᒃᑯᑦ ᐊᒻᒪᓗ ᓴᓇᕋᔭᒻᒥ ᑖᓐᓇ ᐅᔭᕋᖅᓯᐅᖅᑎ ᕌᒃ ᕙᐃ, ᑭᐊᓐ 
ᕗᐊᕆᒃ, ᐃᐊ ᐃᓄᐃᑦ. ᑖᒃᑯᐊ ᐃᑲᔪᒻᒪᕆᓚᐅᕐᒪᑕ ᑮᓇᐅᔭᒃᑯᑦ ᖃᖓᑕᓲᑎᒍᑦ ᐊᒻᒪᓗ ᖁᓕᒥᒎᓕᑎᒍᑦ. ᑖᒃᑯᐊ 
ᐃᓪᓗᓕᒻᒥᐅᑦ ᓲᖃᐃᒻᒪ ᖁᔭᓐᓇᒦᕈᒪᓪᓗᒋᑦ, ᐃᓪᓗᓕᒻᒥᐅᑦ ᐱᖏᕐᓇᖅᑐᓕᕆᔨᖏᑦ ᐊᒃᓱᕈᐃᓐᓇᕐᒪᑕ. 
 
ᐊᒻᒪᓗ ᑖᓐᓇ ᓴᐱᓕᓚᐅᓐᖏᑦᑐᐊᓘᒻᒪᑦ ᑕᐃᑲᓂ ᒪᐃᔭᒋᔭᐅᔪᖅ, ᐹᓪ ᖁᐊᓴ ᐊᔭᐅᖏᓐᓇᓚᐅᕐᒪᑦ, 
ᐊᔭᐅᕇᓐᓇᖅᑐᐊᓘᓚᐅᕐᒪᑦ ᑕᒪᓐᓇᓗ ᑲᔪᓰᓐᓇᓚᐅᕐᒪᑦ ᑖᓐᓇᓗ ᑎᑎᕋᖅᑎᒋᔭᖓᑦ ᕗᕋᐃᔭᓐ ᕕᓕᒥᖕ  

ᐊᒃᓱᕈᒻᒪᕆᓚᐅᕐᒪᑕ. ᐊᒻᒪᓗ ᑖᒃᑯᐊ ᐱᖏᓐᓇᖅᑐᓕᕆᔨᒃᑯᑦ ᐊᐅᓚᑕᐅᑎᓪᓗᒋᑦ ᐃᒃᓯᕙᐅᑕᖃᖅᑎᑕᐅᑎᓪᓗᒋᑦ ᒫᓐᓇ 
ᐃᖅᓱᖅᑎᒋᔭᑦᑎᓐᓂᑦ ᓗᐃ ᐅᑕᕐᒥᑦ ᑖᓐᓇ ᐃᒃᓯᕙᐅᑕᕆᔭᐅᑎᓪᓗᒍ ᑖᒃᑯᐊ ᐊᒃᓱᕈᓚᐅᖅᓱᑎᒃ ᐊᒻᒪᓗ ᑕᐃᒃᑯᐊ 
ᐃᓚᒋᔭᐅᔪᑦ ᕿᓄᐃᓵᖏᓐᓇᓚᐅᕐᒪᑕ ᐊᒻᒪᓗ ᐃᑲᔪᖅᓰᓐᓇᖅᑐᑎᒃ ᓴᐱᓕᕋᑎᓪᓗ, ᖁᓚᓕᕋᑎᓪᓗ. 
 
ᑖᓐᓇ ᐱᔾᔪᑎᒋᓪᓗᒍ ᓴᓐᖏᓂᕐᒥᑦ ᖃᐃᑦᑎᓯᒪᒻᒪᕆᓚᐅᖅᑐᑦ ᑖᒃᑯᓄᖓ ᕿᓂᕋᓱᒃᑐᓄᑦ ᑖᒃᑯᐊ ᐃᓄᖏᑦ 
ᐱᔾᔪᑎᒋᓪᓗᒋᑦ. ᑐᑭᓯᐅᒪᖅᑰᕋᑦᑕ ᑕᒪᓐᓇ ᐃᒃᐱᓐᓇᖅᑐᒻᒪᕆᐅᖃᑦᑕᓚᐅᖅᑐᖅ ᐃᓛᓐᓂᓪᓗ ᓲᕐᓗ ᐃᓚᖏᑦ 
ᑕᖃᒐᓗᐊᖅᑐᑎᒃ ᐊᒃᓱᕈᐃᓐᓇᕋᓱᒻᒪᕆᓚᐅᕐᒪᑕ. 
 
ᐅᖃᖅᑎᑦᑎᔩ, ᑕᑯᑎᑕᐅᒃᑲᓐᓂᕆᕗᒍᑦ ᓄᓇᕗᒻᒥᐅᑦ ᓇᓪᓕᒍᓱᓐᓂᕐᒥᑦ ᑐᓐᖓᕕᖃᖅᑐᑎᒃ ᐊᐅᓚᔪᑦᑐᑦ. ᐊᒻᒪᓗ 
ᑕᒪᓐᓇ ᐃᓅᓯᕗᑦ, ᐃᓅᔭᕆᐊᖃᕐᓂᐅᑉ, ᐃᓅᓯᐅᓪᓗ ᐊᓐᓂᕐᓇᕐᓂᖓᓂᑦ, ᐃᓅᖃᑎᒌᓪᓗ ᐊᓐᓂᕈᓱᓐᓂᖏᓐᓂᑦ 
ᑭᓇᑐᐃᓐᓇᐅᑉ ᐃᓅᓯᖓᓂᑦ ᐊᔪᕐᓇᖅᑎᓐᓇᒍ ᓴᐱᓕᔾᔮᖏᒻᒪᑕ ᑕᒪᒃᑯᐊ ᖁᔭᓐᓇᒦᕈᑎᒋᒃᑲᓐᓂᖅᐸᒃᑲ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
  
ᐅᖃᖅᑎ: ᖁᔭᓐᓇᒦᒻᒪᕆᐊᓗᒃ, ᒥᔅᑕ ᑕᐹᕐᔪᒃ. (ᑐᓵᔨᑎᒍᑦ) ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ 
ᐃᖃᓗᑦᑑᑦᑎᐊᕐᒧᑦ, ᒥᔅᑕ ᐲᑕᓴᓐ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 222 - 2(4): ᐊᓯᔾᔩᔪᓐᓇᕐᓂᒃᓴᒧᑦ ᑲᑎᓐᓇᓱᐊᖅᑐ (ᐲᑕᓴᓐ) 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒥ ᒪᑭᑦᑐᖓ ᑖᒃᑯᐊ ᐱᒋᐊᖅᓯᒪᓪᓚᕆᑦᑐᑦ ᑲᔪᓯᑦᑎᐊᖅᓯᒪᔪᑦ 
ᐅᓪᓗᓂᑦ ᐱᖓᓱᓂᑦ ᐃᓕᓐᓂᐊᕈᑕᐅᓚᐅᖅᑐᑦ ᑕᐃᑲᓂ ᐃᖃᓗᑦᑑᑦᑎᐊᒥ ᐱᓇᓱᐊᕈᓯᐅᖅᑲᐅᔪᒥ. 
  
ᐅᖃᖅᑎᑦᑎᔩ, ᐅᑭᐅᓄᑦ ᐃᖃᓗᑦᑑᑦᑎᐊᖅ ᐋᓐᓂᐊᖅᑕᐅᓕᒪᓂᕐᒥᑦ ᓴᖅᑭᑦᑎᓯᒪᒻᒪᑕ ᑲᔪᓯᓯᒪᓪᓗᑎᓪᓗ 
ᐱᓕᕆᐊᕈᑕᐅᔪᑦ, ᐃᓕᓐᓂᐊᕈᑕᐅᔪᑦ ᐃᑲᔫᑎᒻᒪᕆᐊᓗᐃᑦ ᐃᓄᖏᓐᓄᑦ ᐊᒻᒪ ᑐᓐᖓᓱᑦᑎᑎᑦᑎᐊᖅᑐᑎᒃ 
ᐱᓕᕆᑦᑎᐊᖅᑐᐃᑦ.  
 
ᐅᖃᖅᑎᑦᑎᔩ, ᑐᓴᖃᑦᑕᕋᑦᑕ ᑖᒃᑯᐊ ᐊᑯᓐᓇᖏᓐᓂᑦ ᐃᓐᓇᐅᔪᐃᓪᓗ ᒫᓐᓇ ᒪᒃᑯᑦᑐᓪᓗ ᐊᖏᓪᓕᕙᓪᓕᐊᒻᒪᑦ. 
ᑕᒪᓐᓇ ᓄᓇᓕᓐᓂᑦ ᐃᒪᓐᓇ ᑲᑎᓐᓂᖅᓴᐅᓇᓱᐊᖅᑐᑎᒃ.  
 
ᐊᒻᒪᓗ ᐅᖃᖅᑎᑦᑎᔩ, ᑖᒃᑯᐊ ᐱᓇᓱᐊᕈᓯᐅᖅᑲᐅᔪᒥ ᑲᑎᒪᓂᐅᖅᑲᐅᔪᖅ ᑕᐃᔭᐅᖅᑲᐅᔪᖅ ᑖᒃᑯᐊ ᓴᓇᓇᓱᑦᑐᑎᒃ 
ᐊᑦᑐᐊᖃᑎᒌᓐᓂᕐᒧᑦ ᐊᓯᔾᔨᖅᐸᓪᓕᐊᓂᕐᒧᑦ ᑲᑎᓐᓇᓱᐊᖅᑐᒋᑦ ᒪᒃᑯᑦᑐᑦ ᐃᓐᓇᐃᓪᓗ ᐊᑕᐅᑦᑎᒃᑯᑦ. ᑕᒪᓐᓇ 
ᐃᓕᓐᓂᐊᕐᓂᖅ ᑕᐃᑲᓃᑎᑕᐅᓚᐅᖅᑐᖅ ᐃᒪᓐᓇ ᐱᓇᓱᐊᓪᓚᑦᑖᕐᓂᕐᒧᑦ ᑐᓐᖓᕕᖃᑦᑎᐊᖅᑐᑎᒃ ᑕᒪᓐᓇ 
ᑲᔪᓯᑦᑎᐊᓚᐅᕐᒪᑦ ᐊᑦᑕᓇᖅᑐᓄᑦ ᑕᒪᓐᓇ ᐃᓐᓇᐃᓪᓗ ᐱᔪᒪᔭᖓᑦ ᑕᑯᔭᐅᓪᓗᑎᒃ.  
 
ᐅᖃᖅᑎᑦᑎᔩ, ᑕᒪᓐᓇ ᐱᒋᐊᖅᑎᑕᐅᔪᖅ ᐃᓚᐅᔪᓪᓗ ᐅᓪᓗᓄᓪᓗ ᐱᖓᓱᓄᑦ ᐃᓕᓐᓂᐊᓚᐅᕐᒪᑕ:  
 
ᑕᒪᒃᑯᐊ ᓂᐱᖃᑦᑎᐊᕐᓂᖅᓴᐅᖁᓪᓗᒋᑦ. 

 
• ᐃᓕᑦᑎᐊᕐᓂᖅᓴᐅᖁᓪᓗᒋᑦ ᐅᖃᓪᓚᓐᓂᕐᒥᑦ ᐅᐱᒍᓱᖃᑎᒌᓐᓂᒃᑯᑦ, ᓱᓕᓂᒃᑯᑦ ᐊᒻᒪᓗ ᑕᒪᓐᓇ 

ᓴᓇᑦᑎᐊᕈᒪᓪᓗᒍ ᐊᑯᓐᓇᖏᓐᓂᑦ ᐃᑉᐱᒍᓱᖃᑎᒌᑦᑎᐊᕐᓂᕐᒧᑦ,  
 

• ᐃᑲᔪᖅᑐᐃᓂᕐᒧᑦ, ᑕᑎᒌᓐᓂᕐᒧᑦ ᐊᑯᓐᓇᖏᓐᓂᑦ ᒪᒃᑯᑦᑐᑦ ᐊᒻᒪ ᐃᓐᓇᐃᑦ. 

• ᑕᐃᒪ ᐱᓕᕆᑦᑎᐊᕈᒪᔪᒻᒪᕆᐊᖓᓘᓚᐅᕐᒪᑕ ᐋᓐᖓᔮᕐᓇᖅᑐᑦ ᐃᒥᐊᓗᐃᑦ ᓱᕈᖅᑎᕆᔾᔪᑎᕕᓃᑦ, 
ᐃᓕᕋᓵᖅᓯᓃᑦ ᑕᒪᒃᑯᐊᓗ.  

 
• ᑕᒪᓐᓇ ᐊᐅᓚᑦᑎᐊᖅᑐᒻᒪᕆᐊᓘᓚᐅᕐᒪᑦ ᐊᑕᐅᑦᑎᒃᑯᑦ ᐱᓕᕆᑦᑎᐊᖅᑐᑎᒃ ᐸᕐᓇᖃᑎᒌᒍᓐᓇᖅᑐᑎᒡᓗ. 

 
• ᓄᑖᓂᒡᓗ ᖃᐅᔨᒪᓕᖅᐹᓪᓕᖅᑐᑎᒃ ᑐᑭᓯᐅᒪᓂᕐᒥᑦ ᓵᑕᐅᓯᒪᔾᔪᑎᒋᔭᖏᓐᓂᑦ. ᖁᕕᐊᓱᑦᑐᑎᒃ 

ᐱᓕᕆᓚᐅᕐᒪᑕ. 
 
ᐅᖃᖅᑎᑦᑎᔩ. ᐃᓐᓇᐃᓪᓗ ᐃᓚᐅᑎᓪᓗᒋᑦ ᑖᒃᑯᐊ ᐃᓕᓐᓂᐊᕐᑎᑦᑎᓂᐅᔪᑦ ᐅᕙᑦᑐᑦ. ᑖᒃᑯᐊᓗ 
ᕿᐊᓐᓇᖃᑦᑕᓚᐅᖅᑐᓐ ᑕᒪᒃᑯᓂᖓ ᐱᑎᓪᓗᒍ. ᐅᐱᓇᖅᑐᐊᓗᒃ ᐃᓐᓇᐃᑦ, ᒪᒃᑯᑐᓪᓗ. 
 
ᐅᖃᖅᑎᑦᑎᔩ, ᑖᓐᓇ ᒪᓕᒐᓕᐅᖅᕕᒃ ᖁᕕᐊᓱᖃᑎᖃᖁᔭᒃᑲ ᑖᒃᑯᐊ ᐃᖃᓗᒃᑑᑦᑎᐊᕐᒥᐅᓐ ᐃᓅᑦᓯᐊᕋᓱᐊᕐᓂᕐᒧᑦ 
ᐱᒋᐊᖅᑎᓪᓗᒋᑦ ᑲᔪᓯᑦᑎᐊᑎᓪᓗᒋᑦ. ᖁᕕᐊᓱᖃᑎᒋᓚᕗᑦ ᒪᒃᑯᑦᑐᑦ, ᐃᓐᓇᐃᑦ ᒫᓐᓇᓗ ᐃᓐᓇᐅᔪᑦ ᐃᓚᐅᑎᓪᓗᒋᑦ. 
 
ᐅᖃᖅᑎᑦᑎᔩ, ᐊᔭᐅᖅᑐᐸᒃᑲ ᑖᒃᑯᐊ ᐃᓚᒃᑲ ᐋᓐᓂᐊᖅᑕᐃᓕᒪᓂᕐᒧᑦ ᐅᐱᓐᓇᑎᐊᕐᖓᒪᑕ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᓂᒋᐊᓄᑦ 
ᑲᖏᖅᖠᓂᐅᑉ, ᒥᔅ ᐸᕋᐅᓐ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 223 - 2(4): ᖁᔭᓕᓂᖅ ᓂᕈᐊᖅᑎᓂᑦ ᐊᒻᒪ ᓇᓪᓕᐅᓂᖅᓯᐅᑦᑎᐊᖁᔨᓂᖅ 

(ᐸᕋᐅᓐ) 
ᐊᖓᔪᖅᑳᖅ ᓚᕖᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᓪᓗᒥᑦᑕᐅᖅ ᓇᖏᖅᓯᔾᔪᑎᖃᑦᑐᖓ ᑖᕙᓂ 
ᑎᑭᕋᔾᔪᐊᕐᒥ ᑕᐃᓐᓇ ᓂᕈᐊᖅᑕᐅᕕᒋᓚᐅᖅᑕᒪ ᐃᓚᖓ. ᑕᐃᒃᑯᐊ ᐃᓱᒪᒋᔪᒪᓪᓗᕆᑦ ᑕᒪᕐᒥᑦᓯᐊᖅ. 
ᖃᑎᒫᓂᒃᓯᒪᓕᕈᑦᑕ ᑕᒫᓐᓂ ᑕᐅᕗᖓᕋᓱᓛᕋᓗᐊᖅᑐᖓ ᐊᔪᓐᓇᖏᑉᐸᓐ. ᓯᓚᓗ ᐃᓱᒪᑕᐅᖃᑦᑕᕐᒪᓐ ᐃᓛᓐᓂᒃᑯᓐ 
ᐊᔪᓕᖃᑦᑕᕋᑦᑕ ᐅᐊᓇᖅ. ᐃᑲᔪᖅᑎᑯᓗᒐᓗ ᑕᐅᕙᓂ ᒥᐊᓕ ᑲᓇᔪᖅ ᕗᐊᓯ, ᖁᔭᓐᓇᒦᑦᓯᐊᖅᐸᕋ. ᑐᓵᒻᒪᑎᖃᑦᑕᕋᒻᒪ 
ᓱᓇᑐᐃᓐᓇᕐᓂᒃ ᑕᐅᕙᓂ ᑎᑭᕋᔾᔪᐊᑉ ᒥᒃᓵᓄᑦ.  
 
ᐊᒻᒪᑦᑕᐅᖅ ᓱᓕ ᑲᖏᖅᖠᓂᕐᒥᐅᑦ ᑕᒪᐃᑕ ᐃᓱᒪᒋᒻᒥᔭᒃᑲ. ᑕᐃᓐᓇᑦᑕᐅᖅ ᐃᑲᔪᖅᑎᒐ ᑕᐃᑲᓂ ᑲᖏᖅᖠᓂᐅᑉ 
ᓂᒡᒋᐊᓂ ᐊᒃᓱᐊᓗ ᖁᔭᓐᓇᒦᖅᐸᒃᑭᓐ, ᑖᒪᔅ ᐊᓐᓇᓇᐅᖅ ᑎᑦᑕᖅ. ᑐᓴᐅᒪᑎᑦᑎᐊᖃᑦᑕᕋᒻᒪ ᓱᓇᑐᐃᓐᓇᓂᒃ.  
 
ᐊᒻᒪᓗ ᐅᓪᓗᒥ ᐱᓗᐊᖅᑐᒥᒃ ᐃᖅᑲᐅᒪᔭᖃᕈᒪᕗᖓ. ᑖᒃᑯᐊ ᐅᑉᓗᒥ 42 ᐊᕐᕌᒍᓂᒃ ᑲᑎᑎᑕᐅᓂᖅᓯᐅᕐᒪᖕ ᐊᐃᔪᓛ 
ᓇᐅᔮᕋᖕ ᐃᒪ ᐊᒻᒪ ᐊᐃᒐ ᔮᓐ ᑖᑎ. ᐊᒃᓱᐊᓗᒃ ᖁᕕᐊᓱᖃᑎᒋᕙᑦᓯ ᐊᒻᒪᓗ ᑕᖅᑳᓂ ᓄᓇᕗᑦ ᐃᓗᐊᓂᓗᒃᑖᖅ 
ᕼᐋᓗᕖᑦᑎᐊᓂᐊᖅᐳᓐ. ᐊᕐᕌᒍᑕᒫᑦ ᕼᐋᓗᕖᑦᓯᐊᖃᑦᑕᕐᒪᑕ ᓴᕆᒪᓇᖅᑐᐊᓘᔪᓯ ᓄᓇᕗᒻᒥᐅᓐ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅ ᐸᕋᐅᓐ. (ᑐᓵᔨᒃᑯᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᐅᐊᓐᓇᖓᓄᑦ 
ᑲᖏᖅᖠᓂᐅᑉ, ᒥᔅᑕ ᑰᓕ. 



ᐱᖓᑦᓯᖅ, ᐅᑐᐱᕆ 31, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

2142 

 
ᒪᓕᒐᓕᐅᖅᑎᐅᑉ ᐅᖃᐅᓯᖓ 224 - 2(4): ᐋᖓᔮᕐᓇᖅᑐᑦ ᓂᐅᕕᐊᒃᓴᐅᕙᓐᓂᖏᑦ (ᑰᓕ) 
 
ᑰᓕ: ᖁᔭᓐᓇᒦᒃ, ᐅᖃᖅᑏ. ᐅᓇ ᓂᑯᕕᔾᔪᑎᒋᔭᕋ, ᐅᖃᖅᑏ, ᐊᕐᕌᓂᓗᑭᐊᖅ, ᐃᓛᒃ ᓂᓪᓕᓚᐅᖅᓯᒪᒐᓗᐊᕐᒥᔪᖓ 
ᒪᑐᒪ ᒥᒃᓵᓄᑦ. ᒐᕙᒪᒃᑯᕗᑦ ᐱᒋᐊᒃᑲᓐᓂᕈᓐᓇᕋᓱᒋᓪᓗᒋᑦ ᑕᒪᒃᑯᐊ Drug Trade ᒥᒃᓵᓄᑦ. ᑕᒪᒃᑯᐊ ᐄᔭᒐᕐᓚᐃᑦ, 
ᒪᒃᑯᑦᑐᓄᑦ ᐋᖓᔮᕈᑕᐅᕙᑦᑐᑦ ᒥᒃᓵᓄᑦ. ᐱᒋᐊᒃᑲᓐᓂᕆᐊᖃᓐᓂᖏᓐᓂᒃ.  
 
ᑕᒪᑐᒪ ᒥᒃᓵᓄᑦ Substance Drug Trade, illegal drugs, ᓈᒻᒪᖏᑦᑐᑦ ᑕᒪᒃᑯᐊ ᐱᖁᔭᐅᖏᑦᑐᑦ. ᓄᓇᕗᒻᒥ 
ᐊᒥᓱᑎᒍᑦ ᖃᐅᔨᒪᓗᐊᖏᓇᑦᑕ ᓱᓇᐅᒻᒪᖔᑕ. ᑭᓯᐊᓂᓕ ᖃᐅᔨᒪᔪᒍᑦ ᒪᒃᑯᑐᑦᑎᓐᓄᑦ ᐊᒥᓱᓄᑦ ᐊᑐᖅᑕᐅᓕᕐᒪᑕ. 
ᐊᒻᒪᓗ ᐊᒥᓱᑦ ᒪᒃᑯᑦᑐᑦ ᐃᓅᔪᓐᓃᖃᑦᑕᓕᖅᖢᑎᒃ ᑕᒪᑐᒧᖓ ᑕᒪᒃᑯᓂᖓ ᐱᓗᐊᕐᓂᑯᒧᑦ ᖃᐱᓚᓐᓂᓕᖅᖢᑎᒃ 
ᐃᓅᓯᖏᑦ.  
 
ᑕᒪᒃᑯᐊ drugs ᑎᑭᖃᑦᑕᖅᑐᑦ ᐋᖓᔮᓐᓇᖅᑐᓐ ᖃᓂᕐᒧᑦ ᐄᔭᐅᕙᑦᑐᑦ, ᐱᓕᕆᐊᖑᖃᑦᑕᖅᑐᓐ. ᑎᑭᑦᑐᓇᕐᒪᑕ 
ᓄᓇᑦᑎᓐᓄᑦ, ᓄᓇᕗᒻᒥᐅᓗᒃᑖᓄᓪᓗ ᑎᑭᖃᑦᑕᓕᖅᖢᑎᒃ. ᑎᒻᒥᓲᒃᑯᑦ, ᐅᕝᕙᓘᓐᓃᑦ ᐅᒥᐊᕐᔪᐊᒃᑯᑦ.  
 
ᒐᕙᒪᓐ ᑖᒃᑯᐊ ᐅᖃᐅᑎᓚᐅᖅᑕᕋᓗᐊᒃᑲᑦ, ᐸᕐᓇᐃᒐᔭᕋᑦᓯ ᖃᓄᖅ ᐃᑲᔪᕆᐊᒃᑲᓐᓂᕈᓐᓇᕐᒪᖔᑕ ᐃᓄᑐᐃᓐᓇᑦ 
ᓄᓇᕗᑦᒥ. ᑭᓯᐊᓂ ᐅᖃᐅᑎᔭᐅᓚᐅᕐᕋᑦᑕ ᒐᕙᒪᒃᑯᓐᓄᑦ, RCMP-ᑯᒡᒎᖅ ᑕᒪᑐᒥᖓ ᐱᓕᕆᒻᒪᑕ. ᐅᕙᖓᓕ 
ᐅᖃᕈᓐᓇᖅᑐᖓ, RCMP-ᑯᑐᐃᓐᓇᐃᓐ ᐱᓕᕆᒋᐊᖃᖏᑦᑐᑦ. Strategy-ᖃᕆᐊᖃᑦᑐᒍᑦ, ᐸᕐᓇᐃᖅᓯᒪᔪᓂᒃ, 
ᐅᖃᖅᓯᒪᔪᓂᒃ ᒪᑯᐊ ᐃᒪᓐᓇ Drugs ᐃᓕᓐᓂᐊᕐᕈᑎᒋᔭᐅᓗᑎᒃ ᐃᓄᓐᓄᑦ. ᐊᖏᔪᖅᑳᖑᔪᑦ ᖃᐅᔨᒪᓐᖏᒻᒪᑕ 
ᓱᓇᐅᒻᒪᖔᑕ. ᒪᒃᑯᑦᑐᖁᑎᖏᑦ ᖃᐱᓚᓐᓂᓕᖅᑐᑦ suicidal-ᖑᓕᖅᑐᓐ ᖃᐅᔨᒪᖃᑦᑕᖏᑦᑐᑦ, drugs-ᓄᑦ 
ᐱᓗᐊᕐᓂᑯᒧᑦ. ᐊᑐᓚᐅᖅᓯᒪᓐᖏᓐᓇᒥᒃ ᖃᐅᔨᒪᖏᒻᒪᑕ.  
 
ᑖᓐᓇ ᐱᑦᔪᑎᒋᓪᓗᒍ ᐅᑯᐊ ᒐᕙᒪᒃᑯᑦ ᐅᖃᐅᑎᔪᒪᔭᒃᑲ, Montreal-ᒥᑦ, Winnipeg-ᒥᑦ, ᑰᔾᔪᐊᒥᓪᓗ, drugs 
ᑎᑭᖃᑦᑕᕈᓐᓇᖅᑐᑦ ᑕᒪᐅᖓ. ᐃᒻᒪᖄ ᔨᐊᓗᓇᐃᕝᒥᓪᓘᓐᓃᑦ. ᖃᐅᔨᓴᕆᐊᖃᑦᑕᓚᐅᖅᓯᐅᒃ ᑕᐃᒃᑯᐊ freight food 
order ᑎᒻᒥᓲᒧᑦ ᐃᑭᓐᖏᓐᓂᖓᓂ. ᕿᒻᒥᓂᓪᓘᓐᓃᑦ ᐊᑐᕐᓗᑎᒃ. ᒫᓐᓇ ᑕᐃᒪ, ᒫᓐᓇ ᐅᒥᐊᕐᔪᐊᒥ 
ᓂᐅᕋᐃᔪᖃᑦᑐᓴᐅᒻᒥᔪᖅ illegal drugs ᐃᖃᓗᓐᓅᖓᐅᔪᑦ, ᕿᑭᖅᑖᓗᒻᒧᑦ ᑎᑭᓐᓂᐊᖅᑐᓐ ᐃᓕᓐᓂᐊᕐᕕᑦᑎᓐᓄᑦ, 
ᒪᒃᑯᑦᑐᓄᑦ. ᓄᖅᑲᑦᑎᒍᓐᓇᕋᑦᑎᒍ ᐃᓚᖓ ᓄᖅᑲᑦᑎᒋᐊᓚᐅᕐᓚᕗᑦ ᒫᓐᓇ ᐱᒋᐊᕐᓗᒍ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. (ᑐᓵᔨᒃᑯᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ, ᒥᔅᑕ ᐊᕐᕚᕐᓗᒃ.  
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 225 - 2(4): ᐃᓄᐃᑦ ᐅᓄᖏᓪᓗᐊᕐᓂᖏᑦ ᐃᖅᑲᓇᐃᔭᖅᑐᑦ ᓄᓇᓕᓐᓂ 

ᓯᐊᒪᑎᕐᕕᐅᓯᒪᖏᑦᑐᓂᑦ (ᐊᕐᕚᕐᓗᒃ) 
 
ᐊᕐᕚᕐᓗ: ᖁᔭᓐᓇᒦᒃ ᐅᖃᖅᑏ. ᓇᖏᖅᓯᔾᔪᑎᖃᖅᑐᖓᓕ ᑖᒃᑯᐊ ᓄᓇᖃᖅᑳᖅᑐᕕᓃᑦ ᐃᓄᐃᑦ ᒐᕙᒪᒃᑯᓐᓂᑦ 
ᐃᖅᑲᓇᐃᔭᖅᑐᑦ ᐊᒥᓱᕈᖅᐸᓪᓕᐊᓗᐊᖅᑑᔮᕈᓐᓃᕐᒪᑕ ᐊᒡᓛᑦ ᐃᑲᔪᖅᑕᐅᑦᑎᐊᖅᑑᔮᖃᑦᑕᖏᒻᒪᑕ ᓄᓇᑦᑎᓐᓂᓕ 
ᒥᑦᑎᒪᑕᓕᖕᒥ. 

ᖃᓄᐃᒃᑲᓗᐊᖅᐸᓕᑭᐊᖅ ᓄᓇᓕᖕᓂᑦ ᐊᓯᖏᓐᓂᑦ ᑕᒫᓂ ᓯᐊᒻᒪᖅᓴᖅᑕᐅᓯᒪᔪᓂᑦᕕ ᐊᒻᒪ ᐅᓇ ᐅᖃᐅᓯᕆᔪᒪᓪᓗᒍ 
ᑐᕌᕋᖃᓚᐅᕋᓗᐊᕐᒪᑕ ᒐᕙᒪᒃᑯᑦ ᖃᔅᓯᐳᓇᓐᒥᑦ ᐅᓇᐅᓕᖅᐹᑦ ᐊᕐᕌᒍ ᐋᖅᑭᒃᓱᐃᓯᒪᓪᓗᑎᒃ ᑕᐃᒪᓐᓇ 
ᓱᒃᑲᐃᑎᒋᓂᐊᕈᑎᒃ ᑖᓐᓇ ᑎᑭᑦᑐᓐᓇᔾᔮᖏᒻᒪᔾᔪᒃ ᐊᒻᒪᓗ ᐊᖏᖃᑎᒋᖕᓂᐅᑉ ᑖᔅᓱᒪ ᐃᓗᐊᓃᒻᒪᕆᖕᒪᑦ 
ᒐᕙᒪᑐᖃᒃᑯᑦ ᐱᖁᔭᖅᑖᕆᓪᓗᓂᔾᔪᒃ ᑐᕌᕋᓱᒍᒫᖅᑕᖓᑦ ᓄᓇᕗᑦ ᒐᕙᒪᒃᑯᑦ. 
 
ᑕᐃᒪᐃᒻᒪᑦ ᑕᐅᑐᓐᖏᓐᖑᐊᖑᔭᑐᐃᓐᓇᕆᐊᖃᕈᓐᓃᖅᑐᒍᑦ ᐅᑯᐊ ᐃᓄᐃᑦ ᐃᖅᑲᓇᐃᔭᖅᑐᑦ ᐊᒻᒪᓗ 
ᐃᖅᑲᓇᐃᔭᕈᒪᔪᑦ ᓯᕐᓈᖅᑎᒥᒃᓘᓐᓃᑦ ᐅᕝᕙᓘᓐᓃᑦ ᐅᖃᕐᕕᒃᓴᒥᖕᓂᒃ ᐱᑕᖃᓗᐊᖏᒻᒪᑦ ᐅᓗᕆᐊᓱᓕᖃᑦᑕᕐᒪᑕ 
ᐱᑦᑎᐊᖅᑕᐅᓐᓂᖏᒃᑯᑎᒃ ᐅᖃᐅᓯᕆᒐᓗᐊᕈᓂᔾᔪᒃ ᐊᖓᔪᖅᑳᑎᒃ. 
 
ᑕᐃᒪᐃᓐᓇᐃᓕᔾᔪᑎᒋᔭᕋ ᐅᓇ ᓯᐊᓛᖑᓂᖅᓴᐅᒡᒍᖕᒪᑕ ᐃᓄᐃᑦ ᑖᒃᑯᓇᓂ ᐃᖅᑲᓇᐃᔭᖅᑐᑦ. 
ᐅᖃᐅᓯᕆᒐᓗᐊᕈᓂᔾᔪᒃ ᐊᓂᑕᐅᑐᐃᓐᓇᕋᔭᕋᒥᒃ ᐅᕝᕙᓘᓐᓃᑦ 
ᐱᑦᑎᐊᖅᑕᐅᔪᓐᓃᑳᓪᓚᒃᑲᓐᓂᖔᑐᐃᓐᓇᕆᐊᖃᕋᔭᕋᒥᒃ.  
 
ᐅᖃᖅᑎᑦᑎᔩ, ᑖᓐᓇ ᐅᐊᑦᑎᐊᕈ ᐊᐱᖅᓱᑦᑎᐊᕈᑎᒋᓂᐊᕋᒃᑯ ᐃᖅᑲᓇᐃᔭᖅᑐᓕᕆᔨᑦ ᒥᓂᔅᑕᖓᓐᓄᑦ ᐅᑯᐊ ᖃᓄᖅ 
ᐱᕙᓪᓕᐊᑎᒋᒐᓗᐊᕐᒪᖔᑕ ᖃᓄᐃᒻᒪᑦ ᓱᒃᑲᐃᑦᑑᔮᓕᕐᒪᖔᑕ ᐃᓚᖏᑦ ᖃᓄᐃᒻᒪᑦ ᓄᖅᑲᑐᐃᓐᓇᖃᑦᑕᓕᕐᒪᖔᑕ 
ᒐᕙᒪᒃᑯᓐᓂᑦ ᐃᖅᑲᓇᐃᔭᖅᑑᒐᓗᐊᑦ ᑕᒫᓂ ᓄᓇᓕᑦᑎᓐᓂᑦ ᓯᐊᒻᒪᖅᑎᑦᓯᒪᔪᓂᑦ. ᖁᔭᓐᓇᒦᒃ ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᐊᕐᕚᕐᓗᒃ. (ᑐᓵᔨᒃᑯᑦ) ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐃᖃᓗᐃᑦ ᑲᓇᖕᓇᖓᓄᑦ, ᒥᔅᑕ 
ᐲᑯ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 226 - 2(4): ᐃᓐᓇᐃᑦ ᑲᑎᒪᕕᒃᔪᐊᕐᓂᖓ ᐃᖃᓗᓐᓂ 2007 (ᐲᑯ) 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏᑦ. ᐃᖃᓗᐃᑦ ᐊᒐᔅ 27  31ᒧᑦ ᑎᑭᖢᒍ 
ᑐᓐᖓᓱᒃᑎᑦᑎᓚᐅᖅᓯᒪᖕᒪᑕ ᐃᓐᓇᐃᑦ 200-ᖏᓐᓃᑦᑐᑦ ᑕᒪᐅᖓ ᑲᑎᒪᔭᖅᑐᖅᖢᑎᒃ ᐊᒻᒪᓗ ᑯᐸᐃᒃ 
ᑕᕐᕋᖓᓂᕐᒥᐅᑦ ᒪᐅᓐᖓᖃᑕᐅᓚᐅᖅᓯᒪᓪᓗᑎᒃ. ᐃᑲᔪᓚᐅᖅᑐᑦ ᑕᐃᒃᑯᐊ ᐃᖃᓗᖕᓂᑦ ᐱᓐᖑᐊᖅᑐᓕᕆᔩᑦ ᐊᒻᒪᓗ 
ᐃᓐᓇᐃᑦ ᑲᑐᔾᔨᖃᑎᒌᖏᑦ. ᐃᓐᓇᐃᑦ ᑕᐃᒃᑯᐊ ᑲᑎᓐᖓᓪᓗᑎᒃ ᐅᓂᒃᑳᖃᑦᑕᕈᓘᔭᓚᐅᖅᓯᒪᔪᑦ ᐊᒻᒪᓗ ᐊᑯᓂᐊᓗᒃ 
ᑕᑯᓐᖏᑕᒥᓂᒃ ᑕᑯᓚᐅᖅᖢᑎᒃ. 
 
ᐊᓐ ᕼᐊᓐᓴᓐ, ᑲᒥᓯᓇᕆᔭᕗᑦ ᑕᐃᑲᓃᖃᑕᐅᓚᐅᖅᑐᖅ. ᐊᒻᒪ ᐊᕿᓐᖑᐊᖃᑦᑕᓚᐅᕆᓪᓗᑎᒃ ᑕᐃᒃᑯᐊ ᐃᓐᓇᐃᑦ. 
ᖁᕕᐊᓱᒃᑎᑕᐅᕈᓘᔭᖃᑦᑕᓚᐅᖅᑐᑦ ᓂᕆᑦᑎᐊᖃᑦᑕᖅᖢᑎᒃᓗ. ᑕᐃᒪ ᐱᕕᖃᕐᓂᓐᓂᑦ, ᔫᓇ ᐊᒻᒪ ᓕᓯ ᑭᐊᓕ 
ᑕᐃᒃᑯᐊ ᖁᔭᓐᓇᒦᕈᒪᔭᒃᑲᒃ ᐋᖅᑭᒃᓱᐃᑦᑎᐊᓚᐅᕐᒪᑕ ᐊᒻᒪᓗ ᐃᓕᖅᑯᓯᓕᕆᔨᒃᑯᑦ ᑮᓇᐅᔭᑎᒍᑦ ᐃᑲᔪᓚᐅᕐᒥᔪᑦ. 
 
ᐃᓄᒃᓯᐅᑎᓂᒃ ᓂᕿᓂᒃ ᑐᓂᔭᐅᖃᑦᑕᓚᐅᕐᒥᔪᑦ ᐃᓐᓇᐃᑦ ᓂᕆᑦᑎᐊᖃᑦᑕᕐᓂᐊᕐᒪᑕ ᐊᒻᒪᓗ ᐱᕕᖃᕐᓂᓐᓂᑦ 
ᖁᔭᓐᓇᒦᕈᒪᔭᒃᑲ ᐃᓐᓇᐃᑦ ᑕᐃᑲᓂ ᑮᓇᐅᔭᓂᒃ ᐱᕈᖅᓴᐃᓚᐅᕐᒪᑦ ᑐᒃᓯᐊᕐᕕᖕᒧᑦ ᐊᑐᖅᑐᒃᓴᓂᒃ $1,000 
ᐅᖓᑕᓃᑦᑐᓂᒃ ᑮᓇᐅᔭᓂᒃ ᓄᐊᑦᑎᓚᐅᖅᑐᑦ ᐃᓐᓇᐃᑦ.  
 
ᖁᔭᓐᓇᒦᕌᓗᒃ ᐃᓐᓇᐃᑦ ᑖᓐᓇ ᐃᓐᓇᐃᑦ ᑲᑎᒪᑎᓪᓗᒋᑦ ᐊᒃᓱᐊᓗᒃ ᖁᕕᐊᓇᓚᐅᖅᑐᖅ ᐱᖃᓐᓇᕆᔭᒥᓂᒃᓗ 
ᑕᑯᔪᓐᓇᖅᓯᓚᐅᖅᖢᑎᒃ. ᑕᐃᒪ ᓄᓇᕕᖕᒦᓐᓂᐊᓕᖅᑐᖅ ᐊᕐᕌᒍ ᐃᓐᓇᐃᑦ ᑲᑎᒪᒃᑲᓐᓂᓕᕐᐸᑕ. ᖁᔭᓐᓇᒦᒃ ᐅᖃᖅᑏ. 
 
>>ᐸᑦᑕᑐᖅᑐᑦ 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᐲᑯ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᓈᓴᐅᑎᓕᒃ 4. ᑭᐅᔾᔪᑏᑦ ᐅᖃᐅᓯᒃᑯᑦ 
ᐊᐱᖅᑯᑕᐅᓚᐅᖅᑐᓄᑦ. ᓈᓴᐅᑎᓕᒃ 5 ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. ᒥᔅ ᐊᒡᓘᒃᑲᖅ. 
 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᐃᓕᓴᖅᓯᔪᒪᔪᖓ ᒪᓃᖃᑕᐅᔪᒥᒃ, ᐅᓪᓗᒥ 
ᖃᐅᔨᒪᔭᐅᑦᑎᐊᖅᑐᖅ ᑖᓐᓇ ᑐᕉᑎ ᑖᓐᓇ ᐊᑐᕚᒥ ᑐᔪᕐᒥᕕᖕᒥ ᐊᐅᓚᑦᓯᔨᒋᔭᐅᔪᖅ ᑕᒪᑐᒪᓂ 
ᐃᖃᓗᖕᓃᑲᐃᓐᓇᖅᑐᖅ. 
 
ᐊᒃᓱᐊᓗᒃ ᐃᖅᑲᓇᐃᔭᑦᑎᐊᖅᑐᖅ ᑐᓐᖓᓱᒃᑎᑦᑐᒪᔭᕋ ᑕᕝᕗᖓ ᒪᓕᒐᓕᐅᕐᕕᖕᒧᑦ ᐊᒻᒪᓗ ᐃᖃᓗᖕᓄᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ ᒥᔅ ᐊᒡᓘᒃᑲᖅ. ᑐᓐᖓᓱᒋᑦ ᑕᕝᕗᖓ ᒪᓕᒐᓕᐅᕐᕕᖕᒧᑦ. ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. 
ᓈᓴᐅᑎᓕᒃ 6. ᐅᖃᐅᓯᒃᑯᑦ ᐊᐱᖅᑯᑏᑦ. ᐅᐊᑦᑎᐊᕈᐊᐃ. ᑐᓄᓂᕐᒧᑦ ᒪᓕᒐᓕᐅᖅᑎ ᒥᔅᑕ ᐊᕐᕚᕐᓗᒃ. 
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 
ᐊᐱᖅᑯᑦ 285 - 2(4): ᐃᓄᐃᑦ ᐃᖅᑲᓇᐃᔭᖅᑏᑦ ᐅᓄᖏᓗᐊᕐᓂᖏᑦ ᓯᐊᒪᑎᕐᕕᐅᓯᒪᖏᑦᑐᓂᑦ ᓄᓇᓕᓐᓂᑦ 

(ᐊᕐᕚᓪᓗᒃ) 
ᐊᕐᕚᕐᓗᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᐄ, ᑕᐃᓐᓇ ᐅᖃᐅᓯᕆᖅᑲᐅᔭᕋ ᐃᓱᒫᓘᑎᒋᔭᕗᑦ ᐃᖅᑲᓇᐃᔭᖅᑏᑦ ᖃᓄᖅ 
ᐃᑲᔪᖅᑕᐅᑦᑎᐊᕋᓗᐊᕐᒪᖔᑕ.  
 
ᒥᔅᑕᖃᐃ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᐅᖃᐅᑎᔪᓐᓇᕐᐹᖓ ᑕᒪᓐᓇ ᖃᓅᐃᑎᒋᔪᒥᑦ ᓱᒃᑲᓕᕚᓕᖅᓯᓯᒪᓕᕐᒪᖔᑦ? 
ᑕᐃᒪᓐᖓᑦ ᐱᒋᐊᓚᐅᕐᓂᕐᒥᓂᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᐃᖅᑲᓇᐃᔭᖅᑐᓕᕆᓂᕐᒧᑦ ᒥᓂᔅᑕᐅᔪᖅ, ᒥᓂᔅᑕ ᓗᐃ ᑕᐹᕐᔪᒃ. 
 
ᐊᖓᔪᖅᑳᖅ ᓗᐃ ᑕᐹᕐᔪᒃ: ᖁᔭᓐᓇᒦᒃ ᐅᖃᖅᑎᑦᓯᔩ. ᑖᒃᑯᐊ ᒐᕙᒪᒃᑯᓐᓄᑦ ᐃᖅᑲᑐᓇᐃᔭᖅᑎᖏᑦ ᑕᐅᑐᒃᖢᒋᑦ 
ᐃᓄᐃᑦ ᐃᖅᑲᓇᐃᔭᖅᒻᑎᖏᑦ, ᐃᓛ Article 23 ᒪᓕᒃᖢᒍ. 
 
ᒫᓐᓇᒧᑦ ᑎᑭᑦᑐᒍ 50-ᐳᓴᐅᓕᖅᑐᑦ, so ᓇᑉᐸᖏᑦ ᑖᒃᑯᐊᖑᓕᖅᑐᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑐᑦ ᐊᒻᒪᓗ 
ᑐᕌᒐᖃᕆᕗᒍᑦᑕᐅᖅ ᑖᒃᑯᐊ ᐊᕐᕋᒍ ᐱᖓᓱᑦ ᓇᓪᓕᕐᐸᑕ 56-ᐳᓴᓐᖑᖅᑎᓐᓇᓱᓐᓂᐊᖅᑐᖠᒍᑦ. ᑖᒃᑯᐊ ᐃᓛᒃ, 
ᐱᔪᒪᔭᐅᑦᑎᐊᖅᖢᑎᓪᓗ ᐱᕚᓪᓕᖅᓯᒪᕕᒃᔪᐊᖅᑐᑦ ᑕᐃᒪᓐᖓᓂᑦ ᐱᒋᐊᓚᐅᖅᓯᒪᒻᒪᑕ. 
ᐅᓄᖅᓯᕚᕐᓕᖅᓯᒪᕕᒃᔪᐊᓕᖅᑐᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑐᑦ ᑕᕝᕙᓂ ᓄᓇᑖᖃᑕᐅᓯᒪᔪᓄᑦ ᓇᓄᓇᐃᖅᓯᒪᔪᓄᑦ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᐃᓚᒋᐊᕈᑎᒃ ᓯᕗᓪᓕᕐᐹᖅ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ ᐅᖃᖅᑏ. ᑖᒃᑯᐊ ᓄᓇᕗᓕᒫᒧᑦ ᐅᖃᐅᓯᕆᔭᖓᑦ 50-ᓴᓐᒦᐸᓗᓕᖅᑐᑦ.  
 
ᐅᖃᐅᑎᔪᓐᓇᕆᕚᑎᒎᑦ ᑖᒃᑯᐊ ᓄᓇᓖᑦ ᐊᑐᓂ ᓯᐊᒻᒪᖅᑎᖅᕕᐅᓯᒪᔪᑦ ᒐᕙᒪᒃᑯᓐᓄᑦ ᐊᔾᔨᒌᖏᒻᒪᖔᑕ ᐅᕝᕙᓘᓐᓃᑦ 
ᑕᐃᒪᐃᑦᑐᐃᓐᓇᐸᓘᕙᑦ 50-ᐳᓴᓐᖓᓃᑦᑐᐃᓐᓇᐸᓘᕙᑦ? ᖁᔭᓐᓇᒦᒃ ᐅᖃᖅᑏ. 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᓗᐃ ᑕᐹᕐᔪᒃ. 
 
ᐊᖓᔪᖅᑳᖅ ᓗᐃ ᑕᐹᕐᔪᒃ: ᖁᔭᓐᓇᒦᒃ ᐅᖃᖅᑎᑦᓯᔩ. ᑖᒃᑯᐊ 50-ᐳᓴᓐ ᓲᖅᑲᐃᒻᒪ ᐊᔾᔨᒌᖏᒃᖢᑎ ᓄᓇᓖᑦ ᐊᑐᓂ 
ᒐᕙᒪᒃᑯᑦ ᐃᖅᑲᓇᐃᔭᕐᕕᖏᓐᓂ. 
 
ᐊᒻᒪᓗ ᐊᔾᔨᒌᖏᒥᒻᒪᑕ ᑖᒃᑯᐊ ᐃᖅᑲᓇᐃᔮᖑᔪᑦ ᑎᒍᒥᐊᖅᑕᐅᔪᑦ ᓲᕐᓗ ᑭᓱᓕᕆᔨᐅᒻᒪᖔᑕ ᒪᓕᖢᒋᑦ. ᐅᑯᐊ 
ᐊᓱᕐᓗᑳ ᑎᑎᕋᖅᑎ ᑐᓐᖓᓱᑦᑎᑦᑎᔩᑦ ᐅᓄᕐᓂᖅᓴᐅᓪᓗᑎ ᐊᒻᒪᓗ ᒪᑯᐊ ᐃᓕᓐᓂᐊᖅᓯᒪᓪᓚᕆᓪᓗᑎᒃ 
ᐃᖅᑲᓇᐃᔭᖅᑕᐅᔪᓐᓇᖅᑐᑦ ᑕᒪᒃᑯᐊ ᐅᓄᖏᓂᖅᓴᐅᓪᓗᑎ. 
 
ᑭᓯᐊᓂ ᓄᓇᓖᓗ ᐃᓚᖏᑦ ᐃᓄᓐᓄᑦ ᐃᖅᑲᓇᐃᔭᖅᑐᑦ ᐅᓄᕐᓂᖅᓴᐅᓪᓗᑎ ᐃᖅᑲᓇᐃᔭᕐᕕᒋᔭᐅᔪᓄᑦ. ᑕᒪᒃᑯᐊ 
ᑕᒪᕐᒥᓕᒫᖅ ᕿᒥᕈᓇᔭᕈᑦᑎᒍᑦ ᓲᕐᓗ ᐅᓇ ᒐᕙᒪᒃᑯᓐᓂ ᐃᖅᑲᓇᐃᔭᖅᑎ ᑕᒪᕐᒥᑦᑎᐊᖅ ᐃᖅᑲᓇᐃᔭᖅᑎᐅᒻᒪᑕ 
ᐃᓱᕐᓴᐃᔨᒃᑯᓐᓄᑦ ᐃᓕᓴᐃᔩᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᖏᓐᓄ ᐊᔾᔨᒌᖏᕈᓘᔭᖅᑐᑦ ᑖᓐᓇ 50-ᐳᓴᓐ 
ᓇᓗᓇᐃᖅᑲᐅᔭᕋ ᐃᓗᐃᑦᑐᕈᖅᑎᒃᖢᒍ ᐊᕕᑦᑐᖅᓯᒪᑎᓐᓇᒍ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᐊᐃᑉᐹᓂ ᐃᓚᒋᐊᕈᑎ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᐃᓛᒃ ᖃᐅᔨᒪᒐᓗᐊᖅᑐᒍᑦ ᐃᓕᓴᐃᔩᑦ ᐊᒥᓲᓂᕐᐹᖑᒻᒪᑕ ᐃᓄᐃᑦ, ᑖᒃᑯᓂᖓ 
ᒐᕙᒪᒃᑯᓐᓄᑦ ᐃᖅᑲᓇᐃᔭᕐᓂᕋᖅᑕᐅᔪᓂᑦ. 
 
ᑖᒃᑯᐊᓕ ᑭᓯᐊᓂ ᐊᓯᖏᑦ ᒐᕙᒪᒃᑯᑦ ᑎᑎᕋᕐᕕᓪᓚᑦᑖᖓᑕ ᐃᓗᐊᓂ ᑲᒪᔨᐅᖃᑦᑕᖅᑐᐃᑦ ᐱᕙᓪᓕᐊᓗᐊᖅᑑᔮᖏᒻᒪᑕ 
ᐃᓄᓐᓄᓐ ᐃᓇᖏᖅᑕᐅᕙᓪᓕᐊᔫᔮᖏᒻᒪᑕ, ᐊᓪᓛᑦ ᐃᓚᖏᒡᒎᖅ ᐃᓱᓕᒃᕕᒃᓴᕋᓗᐊᖏᑦ ᐃᓚᖏᒡᒎᖅ 
ᐲᔭᖅᑕᐅᓯᒪᓕᖅᑐᑦ ᑕᐅᕗᖓᓕᒫᖅ ᐃᖅᑲᓇᐃᔭᕈᓐᓇᖅᓯᑎᑕᐅᓪᓗᑎ. ᐃᓄᓐᓄᑦ ᐃᓇᖏᖅᑕᐅᓂᐊᓚᐅᖅᓯᒪᔫᒐᓗᐊᑦ. 
 
ᑖᒃᑯᐊᖃᐃ ᐃᓄᐃᑦ ᐃᑲᔪᖅᑎᖃᖃᑦᑕᕐᐳᑦ ᒐᕙᒪᒃᑯᓃᖔᖅᑐᓂᑦ ᐅᓐᓂᕐᓗᒃᕕᒃᓴᒥᑦ, 
ᐅᓗᕆᐊᓱᖏᔾᔪᑎᒋᓂᐊᖅᑕᒥᓐᓂ ᑖᓐᓇ ᒐᕙᒪᒃᑯᑦ ᐊᑐᐊᒐᖓᑦ ᐊᑐᖅᑕᐅᑦᑎᐊᖅᒍᓐᓃᖅᑰᕌᖓᑦ 
ᐅᖃᕈᓐᓇᕐᕕᖃᕈᓐᓇᖁᓪᓗᒍ. ᖁᔭᓐᓇᒦᒃ ᐅᖃᖅᑎᑦᑎᔨ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᓗᐃ ᑕᐹᕐᔪᒃ. 
 
ᐊᖓᔪᖅᑳᖅ ᓗᐃ ᑕᐹᕐᔪᒃ: ᖁᔭᓐᓇᒦᒃ ᐅᖃᖅᑎᑦᓯᔩ. ᑖᒃᑯᐊ ᒐᕙᒪᒃᑯᑦ ᑕᒪᒃᑯᓂᖓ 
ᐊᐅᓚᑦᑎᔨᐅᓂᐊᑦᑎᓃᓇᕋᓱᒻᒪᑕ ᓲᕐᓗ ᓯᕗᓕᖅᑎᒃᓴᑦ. ᑖᒃᑯᐊ ᐃᖅᑲᓇᐃᔭᖅᓯᓐᓈᑦ ᐃᓕᓐᓂᐊᖅᑎᑕᐅᕙᓪᓕᐊᓪᓗᑎ 
ᐃᓇᖐᔪᓐᓇᖅᓯᔪᒫᕐᒪᑕ ᑖᒃᑯᓄᖓ ᐊᐅᓚᑦᑎᔨᐅᔪᓄᑦ. ᑖᓐᓇ ᐃᖏᕋᔪᖅ ᓯᕗᓕᖅᑎᑦᓴᑦ. 
 
ᐊᒻᒪᓗ ᐊᓯᖏᑦ ᓲᕐᓗ ᐃᓕᓐᓂᐊᕐᑎᑦᓯᕙᓪᓕᐊᖏᓐᓇᕋᑦᑕ. ᑕᒪᒃᑯᓄᖓ ᒐᕙᒪᒃᑯᑦ ᐃᖅᑲᓇᐃᔮᖏᓐᓄᑦ 
ᐃᖅᑲᓇᐃᔭᕐᓯᓐᓈᑦ ᐃᓕᓐᐊᓂᕐᐸᓪᓕᐊᓪᓗᑎᒃ. ᑕᒪᓐᓇ ᑲᔪᓯᑦᑎᐊᕐᒪᑦ ᓲᖃᐃᒻᒪ.  
 
ᐊᑲᐃᓪᓕᐅᕈᑎᖃᕐᔪᒃᑲᓗᐊᕐᑐᒍᑦ ᑖᒃᑯᐊ ᖃᐅᔨᒪᒐᑦᑕ ᑐᑭᓯᐅᒪᒐᑦᑕᓗ ᑮᓇᐅᔭᒥᒃ ᐱᔾᔪᑎᖃᕐᖢᑕ ᑕᐃᒪ ᒐᕙᒪᒃᑯᑦ, 
ᓄᓇᕘᑉ ᒐᕙᒪᒃᑯᑦ ᐃᑲᔪᕐᑕᐅᔪᒪᓯᒪᓚᐅᕐᒪᑕ ᒐᕙᒪᑐᖃᒃᑯᓐᓂᒃ. Arcticle 23 ᐃᓛᒃᑰᖓᔪᖅ 23 ᐊᑐᓕᕐᑎᓐᓂᐊᕐᐸᑦ 
ᑖᓐᓇ ᑖᒥᔅ ᐴᔾᔪ ᑎᑎᕋᓚᐅᕐᓯᒪᒻᒪᑦ ᐅᑯᐊ ᑕᒡᕙ ᐱᔭᕆᐊᓖᑦ. ᑖᓐᓇ ᓇᓗᓇᐃᕐᓯᒪᒻᒪᑦ ᐊᒃᓱᕉᑎᒋᒐᑦᑎᒍ ᑭᓯᐊᓂ 
ᑮᓇᐅᔭᕐᑕᖃᕐᑎᓐᓇᒍ ᐱᑕᖃᕐᑎᓐᓇᒍ ᐊᓯᖏᓐᓂᒃ ᕿᒥᕐᕈᔭᕆᐊᖃᕋᑦᑕ ᖃᓄᖅ ᑕᒪᓐᓇ 
ᐱᔭᕚᓪᓕᕐᑎᑦᑐᓐᓇᕐᒪᖔᑦᑎᒍ.  
 
ᑕᐃᒪᐃᑦᑑᓂᖓᓄᑦ ᒫᓐᓇ ᐋᖅᑭᒃᓯᓯᒪᓕᕋᑦᑕ ᐃᓄᐃᑦ ᐃᖅᑲᓇᐃᔭᕐᑎᒋᔭᕗᑦ ᐃᒻᒥᖕᓄᑦ ᓲᕐᓗ ᑲᑐᔾᔨᖃᑎᒌᒐᓛᖃᐃ, 
ᐃᒻᒥᓐᓄᑦ ᓲᕐᓗ ᐋᔩᖃᑎᒌᖃᑦᑕᓐᓂᒃᑯᑦ ᐊᑲᐃᓪᓕᐅᕈᑎᒋᖃᑦᑕᕐᑕᒻᒥᓐᓂᒃ ᖃᓄᖅ ᐋᖅᑭᑉᐹᓕᕈᑎᒃᓴᒥᓐᓂᒃ 
ᑕᒪᒃᑯᓂᖓ ᐱᑕᖃᕐᒪᑦ. ᐊᒻᒪᓗ ᑖᒃᑯᐊ ᒐᕙᒪᒃᑯᓐᓄᑦ ᐃᖅᑲᓇᐃᔭᕐᑐᑦ, ᐃᓛᒃ departmentsᓕᒫᖏᓐᓄᑦ ᑕᒪᓐᓇ 
ᐱᓕᕆᐊᕆᔭᐅᓇᓱᖕᒪᑦ.  

ᑖᒃᑯᐊ ᒫᓐᓇ ᐃᓕᖅᑯᓯᓕᕆᔨᒃᑯᓪᓗ ᐊᒻᒪᓗ ᐃᖅᑲᓇᐃᔭᖅᑐᓕᕆᔨᒃᑯᓪᓗ ᑕᒪᑐᒥᖓ ᐊᐅᓚᔾᔭᐃᒋᐊᕐᓯᒪᓕᕐᖢᑎᒃ. 
ᑕᒪᓐᓇ ᖃᓄᖅ ᐋᖅᑭᒃᑲᓐᓂᕈᓐᓇᕐᒪᖔᑦ ᐃᓄᐃᑦ ᐋᓪᓚᔪᐊᕈᓐᓃᕐᔫᒥᔪᓐᓇᖁᓪᓗᒋᑦ ᐃᖅᑲᓇᐃᔭᕐᕕᖏᑦᑕ ᐃᓗᐊᓐᓂ 
ᐅᕝᕙᓘᓐᓃᑦ ᐊᑲᐃᓪᓕᐅᕈᑎᖃᕐᐸᑕ ᖃᓄᖅ ᐋᖅᑭᕝᕕᖃᕈᓐᓇᕋᔭᕐᒪᖔᑕ. ᖃᓄᖅᑑᑎᑦᑎᔨᓂᒃ ᒫᓐᓇ ᐋᖅᑮᓇᓱᐊᕋᑦᑕ 
ᑕᒪᒃᑯᐊ ᐊᑲᐃᓪᓕᐅᕈᑕᐅᔪᑦ ᐋᖅᑭᒃᐹᓪᓕᕈᓐᓇᖁᓪᓗᒋᑦ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᐱᖓᔪᐊᑦ, ᑭᖑᓕᖅᐹᖑᓪᓗᓂᓗ ᐃᓚᒋᐊᕈᑎᓄᑦ ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ ᐅᖃᖅᑎᑦᓯᔩ, ᑲᑎᒪᔨᐅᖃᑎᒐ ᑕᓕᖅᐱᑦᓯᐊᓐᓃᑦᑐᖅ ᐅᖃᖅᑲᐅᒻᒪᑦ, ᑖᒃᑯᐊᖃᐃ, ᑖᒃᑯᐊ 
ᐸᕐᓇᒃᓯᒪᔭᕆᐊᖃᕐᒪᑕ. ᐋᖅᑭᒃᓱᖅᓯᒪᔭᕆᐊᖃᕐᒪᑕ ᒐᕙᒪᒃᑯᑦ, ᐃᒪᓐᓇᐃᓕᐅᕈᑦᑕ ᑕᕝᕙ ᐱᕚᓪᓕᕋᔭᕐᑐᖅ. 
ᑖᒃᑯᐊᑦᑕᐅᖅ ᓄᓇᕗᒧᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᕐᑐᑦ ᐱᕙᓪᓕᐊᖁᓪᓗᒋᑦ ᐃᓂᑖᖅᐸᓪᓕᐊᖁᓪᓗᒋᓪᓗ 
ᒐᕙᒪᒃᑯᑦᑕᐅᖅ.  
 
ᐊᐱᕆᔪᒪᔪᖓ, ᒐᕙᒪᒃᑯᖅᑲᐃ ᐸᕐᓇᓯᒪᔪᖃᕐᐸᑦ, strategyᒥᑦ? ᖃᓄᕈᓇ ᐋᖅᑭᑉᐸᓪᓕᐊᒍᓐᓇᕐᓂᐊᕐᑐᖅ 
ᐃᖅᑲᓇᐃᔭᕐᑎᑦᓴᐃᑦ ᐃᓕᓐᐊᓂᕐᑎᑕᐅᖁᓪᓗᖏᑦ ᐱᓗᐊᕐᑐᒥᒃ ᐃᓐᓇᐃᓐ. ᐃᓂᖃᑦᓯᐊᕈᓐᓇᕐᑐᑦ 
ᐃᖅᑲᓇᐃᔭᕈᓐᓇᑦᓯᐊᕐᑐᑦ ᑎᑎᕋᕐᕕᖏᓐᓂ ᒐᕙᒪᒃᑯᑦ ᐊᒻᒪᓗ ᑕᒪᒃᑯᐊ ᒪᒃᑯᑦᑐᑦ ᖃᐅᔨᒪᕙᓪᓕᐊᔪᓐᓇᕐᑐᑦ 
ᑕᒪᓐᓇᖃᐃ ᐸᕐᓇᑕᐅᓯᒪᑦᓯᐊᕐᐸ, ᖁᔭᓐᓇᒦᒃ ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᐊᕐᕚᕐᓗᒃ, ᒥᓂᔅᑕ ᓗᐃ ᑕᐹᕐᔪᒃ. 
 
ᐊᖓᔪᖅᑳᖅ ᓗᐃ ᑕᐹᕐᔪᒃ: ᐅᖃᖅᑎᑦᓯᔩ, ᐃᓛᒃ ᖁᔭᓐᓇᒦᒃ ᐊᐱᕆᒐᕕᑦ ᑖᑦᓱᒧᖓ. ᑕᒪᓐᓇ ᐊᒃᓱᕉᑕᐅᖏᓐᓇᕐᑐᖅ. 
ᐃᖅᑲᓇᐃᔭᕐᑎᓕᕆᔨᒃᑯᑦ ᑖᒃᑯᑑᓐᖏᑦᑐᑦ ᐱᓕᕆᒻᒪᑕ. ᑖᒃᑯᐊ ᑕᒪᕐᒥᓕᒫᑦᓯᐊᖅ ᒐᕙᒪᒃᑯᑦ ᐊᕕᑦᑐᕐᓯᒪᔪᖁᑎᖏᑦ 
ᓇᒧᑐᐃᓐᓇᖅ ᐊᒃᓱᕉᑎᖃᕐᒪᑕ. ᑕᐃᒪᐃᑦᑑᓂᖓᓄᑦ ᐃᓱᐊᕐᓴᐃᔨᒃᓴᓂᒃ ᐃᓕᓐᓂᐊᕐᑐᖃᕐᓯᒪᔪᖅ, Social Workerᒧᑦ 
ᐃᓕᓐᓂᐊᕐᑐᖃᕐᐸᓪᓕᐊᔪᖅ. ᓄᓇᓕᓐᓂ ᐊᓯᖏᓐᓂ ᐃᓕᓴᐃᔨᒃᓴᓂᒃ ᐃᓕᓐᓂᐊᕐᑐᖃᕐᐸᓪᓕᐊᔪᖅ ᐊᒻᒪᓗ ᐊᓯᖏᑦ 
ᑕᒪᒃᑯᐊ ᐃᓕᓐᓂᐊᕐᑕᐅᕙᓪᓗᐊᔪᑦ.  
 
ᐊᒻᒪᓗ ᐅᓇ ᐱᓗᐊᓐᖑᐊᕐᑐᒥᒃ, ᐊᐅᔭᒃᑯᑦ ᐃᓕᓐᓂᐊᕌᓂᒃᑳᖓᑦᑕ ᐃᓕᓐᓂᐊᕐᕕᒻᒧᑦ ᐅᑎᕐᓂᐊᑐᐃᓐᓇᕐᑐᓐ ᑖᒃᑯᐊ 
ᒐᕙᒪᒃᑯᑦ ᐃᖅᑲᓇᐃᔭᕐᕕᖓᑦᑕ ᐃᓗᐊᓐᓂ, ᓲᕐᓗ ᐱᓕᒻᒪᒃᓴᕐᐸᒌᖃᑦᑕᕐᑐᑦ ᐃᓕᓐᓂᐊᕌᓂᒃᓯᒪᓕᕐᐸᑕ ᑕᕝᕗᖓ 
ᐅᑎᕈᓐᓇᓛᖁᓪᓗᒋᑦ. ᑕᒪᒃᑯᐊ ᐸᕐᓇᐅᑎᒋᓯᒪᔭᕗᑦ ᐊᒻᒪᓗ ᑲᔪᓰᓐᓇᕐᓂᐊᕐᑐᑦ ᐊᒻᒪᓗ ᓂᕆᐅᒃᑐᒍᑦ ᑖᒃᑯᐊ 
ᓄᓇᑖᖃᑕᐅᓯᒪᔪᑦ ᑕᕝᕙᓂ ᒐᕙᒪᒃᑯᑦ ᐃᖅᑲᓇᐃᔭᕐᑎᖏᓐᓄᑦ ᐊᕐᕌᒍᑦ ᐱᖓᓱᑦ ᓇᓪᓕᕐᐸᑕ 50ᐳᓴᑦ 
ᐅᖓᑖᓃᓕᓐᓂᕋᓱᒋᓪᓗᑎᒍᑦ ᑖᓐᓇ ᓈᒻᒪᖅᑰᕐᒪᑦ ᓱᒃᑲᐃᓗᐊᕋᓱᒋᖏᑦᑐᑎᒍᑦ 2020-ᓕᖅᐸᑦ  
 
ᑕᐃᒪ ᐸᕐᓇᓯᒪᒐᑦᑕ ᑖᒃᑯᐊ ᓄᓇᑖᖃᑕᐅᓯᒪᔪᑦ ᐃᓄᖏᑕ ᐅᓄᕐᓂᖏᑦ ᐳᓴᓐᑎᖏᑦᑎᒍᑦ ᒐᕙᒪᒃᑯᑦ 
ᐃᖅᑲᓇᐃᔭᖅᑎᖏᑦ ᑕᐃᒪᓐᓇᑎᒋ ᐃᖅᑲᓇᐃᔭᖅᑐᖃᕆᐊᓂᐊᑦᑕᐅᓴᐅᑎᒋᔪᑦ. ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ ᕿᑎᐊᓄᑦ ᐊᐱᖅᑯᑏᑦ. ᕼᐊᓐᑕ ᑐᑐ. 
 
ᐊᐱᖅᑯᑦ 286 - 2(4): ᑐᓴᒐᒃᓴᖅ ᐃᓱᒫᓘᑕᐅᔪᓂᑦ ᑭᕙᓪᓕᕐᒥ ᓇᒻᒥᓂᖃᖅᑐᓂᑦ ᐱᕙᓪᓕᐊᔭᐃᕕᒻᒥᒃ (ᑐᑐ) 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐊᐱᖅᑯᑎᒐ ᑐᕌᖅᑎᑦᑐᒪᓂᐊᖅᑕᕋ ᐱᕙᓪᓕᐊᔪᓕᕆᔨᒃᑯᑦ 
ᐃᖏᕋᔪᓕᕆᔨᒃᑯᓪᓗ ᒥᓂᔅᑕᖓᓐᓄᑦ. 
 
ᐊᕐᕌᒍᒐᓴᐅᓕᖅᑐᓂᑦ ᐃᓱᒫᓘᑎᖃᖃᑦᑕᖅᓯᒪᒐᑦᑕ ᒪᑯᐊ business-ᓂ ᐱᕙᓪᓕᐊᑎᑦᑎᔩᑦ. ᑖᓐᓇ ᒥᓂᔅᑕᕆᔭᐅᔪᖅ  

ᐊᐱᕆᔪᒪᔭᕋ ᑕᒪᓐᓇ ᖃᓄᖅᑑᕈᑎᒋᔭᐅᓯᒪᒻᒪᖔᑦ ᐊᒻᒪᓗ ᐃᓱᒫᓘᑎᒋᔭᐅᖃᑦᑕᖅᓯᒪᔪᑦ ᐅᖃᐅᓯᕆᖃᑦᑕᖅᓯᒪᔭᒃᑲ 
ᐋᖅᑭᓱᖅᑕᐅᓇᓱᒻᒪᖔᖅ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᑐᑐ. ᒥᓂᔅᑕ ᐱᕙᓪᓕᐊᔪᓕᕆᔨᒃᑯᓐᓄᑦ ᓄᑦᑕᐅᓯᕆᔨᒃᑯᓄᓪᓗ, ᑕᐃᕕᑦ 
ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐱᓕᕆᕕᒃ ᑖᒃᑯᓂᖓ ᐅᖃᐅᓯᖃᔾᔮᖏᑦᑐᑦ 
ᒫᓐᓇ.  
 
ᑭᓯᐊᓂ ᐱᓕᕆᕕᒃ ᑐᓂᓯᖃᑦᑕᖏᑦᑐᖅ, ᐊᐅᓚᑦᑎᖃᑦᑕᖏᑦᑐᕐᓗ business-ᓄᑦ ᐊᑐᖅᑐᐊᕈᑎᐅᔪᓂᒃ. ᑭᓯᐊᓂ 
ᐃᑲᔪᕈᑎᓂᒃ ᑐᓂᓯᖃᑦᑕᖅᑐᒍᑦ business-ᖑᔪᓄᑦ ᐱᕙᓪᓕᐊᑎᑦᑎᔨᐅᓇᓱᖃᑦᑕᖅᑐᓄᑦ ᓄᓇᓕᓐᓂ ᐊᑭᓕᐅᑕᐅᔪᐃᑦ 
ᐃᑲᔪᕈᑎᔅᓴᖏᓐᓄᒃ. ᒫᓐᓇᓕ ᐱᓂᐊᕐᓂᕆᔭᐅᖃᑦᑕᖅᑐᖅ ᐱᑦᔪᑎᒋᓪᓗᒍ ᖃᐅᔨᓴᐃᖁᔨᓯᒪᓕᖅᑐᖓ ᐱᖓᓱᓄᑦ 
ᑕᐃᒃᑯᓄᖓ business-ᓄᑦ ᐱᕙᓪᓕᐊᑎᑦᑎᕕᐅᔪᓄᑦ.  
 
ᑕᐃᒃᑯᐊ ᐅᓂᒃᑳᑦ ᓴᖅᑭᑕᐅᓂᐊᖅᑐᑦ ᒫᑦᓯ ᓄᓐᖑᐊᓂ 2008-ᒥ ᐱᕙᓪᓕᐊᓂᖓᓄᑦ ᐅᓂᒃᑳᖅᓯᒪᔪᖅ ᑖᒃᓱᒪᓐᖓᑦ 
ᖃᐅᔨᓴᕐᓂᒦᖔᖅᑐᓐ, ᐊᕐᕌᒎᒋᔭᑦᑎᓐᓂ. ᖁᔭᓐᓇᒦ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦ, ᒥᔅᑕ ᒥᓂᔅᑕ. ᐃᓚᒋᐊᕈᑏᑦ ᓯᕗᓪᓕᖅᐹᒥ, ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐱᓕᕆᕕᒃ ᓇᐅᑦᓯᑐᖅᑕᐅᖏᒻᒪᖅᑲᐃ ᑎᒥᐅᔫᑉ ᐱᓪᓗᒍ ᐃᓘᓐᓇᖓ, 
ᐃᓛᒃᑰᖏᑦᑐᖅ. ᒥᓂᔅᑕ ᓇᓗᓇᐃᖅᓯᖃᐅᒻᒪᓐ ᕿᒥᕐᕈᓇᖁᔨᓪᓗᑎᒎᖅ.  
 
ᑐᓂᓯᔪᓐᓇᓛᖅᐹ ᑐᓴᕋᔅᓴᓂᒃ ᒪᓕᒐᕆᔭᖏᓐᓂᒃ ᕿᒥᕐᕈᓇᓐᓂᐅᑉ ᑕᐃᒃᓱᒪ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᑕᐃᕕᑦ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐄ, ᐊᐱᖅᓱᖅᓯᒪᓕᖅᑐᖓ 
ᕿᒥᕐᕈᓇᖁᔨᓪᓗᖓ ᐊᐅᓚᓂᕆᔭᖏᑦ ᐱᖓᓱᐃᑦ ᑕᐃᒃᑯᐊ ᐱᕙᓪᓕᐊᔪᓕᕆᔨᒃᑯᑦ business-ᖑᔪᓄᓐ. 
ᕿᒥᕐᕈᓇᒃᑕᐅᓂᐊᕐᒪᑕ ᐊᐅᓚᑕᖏᑦ.  
 
ᐊᒻᒪᓗᒃᑕᐅᖅ ᑎᑎᕋᖅᓯᒪᔪᖓ ᐊᑐᓂᒃ ᐃᒃᓯᕙᐅᑕᖏᓐᓄᑦ ᑎᒥᐅᔪᑦ ᑕᐃᒃᑯᓂᖓ ᑭᒡᒐᑐᖅᑎᖃᖁᓪᓗᒋᑦ 
ᐱᔭᕆᐊᑭᓪᓕᑎᕆᔩᑦ ᑲᑎᒪᔨᕋᓛᖏᓐᓄᑦ ᐃᓚᐅᖁᓪᓗᒋᑦ. ᖃᐃᔨᓴᐃᑎᓪᓕᓗᒋᑦ ᑖᒃᑯᐊ Atlantic Canada-ᑯᓐᓂᑦ 
Opportunity Agency-ᑯᓐᓄᑦ ᐊᑐᖅᑕᐅᖃᑦᑕᕐᒪᓐ. ᕿᒥᕐᕈᓇᒃᑕᐅᓂᐊᕐᓗᒍ ᑕᒫᓂ ᑕᕆᐅᖓᓂ ᑲᓇᑕᐅᑉ. 
ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᑐᒡᓕᐊᓂᒃ ᐊᐱᖅᑯᑏᓐ, ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᒥᓂᔅᑕ ᐊᖏᕈᓐᓇᖅᐹ, ᑐᓂᓯᔪᓐᓇᕐᒪᖔᖅ ᒪᓕᒐᓕᐅᖅᕕᒻᒥ ᑕᕝᕙᓂ 
ᐊᑦᔨᖏᓐᓂᒃ ᒪᓕᒐᕆᓂᐊᖅᑕᖏᓐᓂᒃ ᕿᒥᕐᕈᓇᓐᓂᐊᖅᑑᑉ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐄ, ᑖᓐᓇ ᕿᒥᕐᕈᓇᒍᓐᓇᓂᐊᖅᑕᕋ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᐱᖓᔪᖓᓐ ᑭᖑᓪᓕᖅᐹᓪᓗ ᐊᐱᖅᑯᑏᓐ, ᒥᔅᑕ ᑐᑐ.  

ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓕᕗᖓ ᒥᓂᔅᑕᒧᑦ ᑖᒃᓱᒧᖓ ᑕᑯᒋᐊᕐᓂᐊᕐᒪᓐ 
ᐊᖏᑐᐃᓐᓇᕈᓐᓇᑐᔅᓴᐅᔫᒐᓗᐊᖅ. ᓇᓗᓇᐃᖅᓯᔪᓐᓇᖅᐸᖃᐃ ᖃᖓᒃᑯᑦ ᖃᐅᔨᔪᓐᓇᓛᒪᖔᕐᒥ, 
ᓴᖅᑭᑦᑐᓐᓇᓛᕐᒪᖔᒋᓪᓗ ᑕᐃᒃᑯᐊ ᑐᓴᕋᔅᓴᐃᓐ? ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᖃᐅᔨᓂᐊᖅᑐᖓ ᐅᓐᓄᓴ, ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᓐ. ᒪᓕᒐᓕᐅᖅᑎᖓᓐ ᐃᖃᓗᒃᑑᑦᑎᐊᕐᒧᓐ, ᒥᔅᑕ 
ᐲᑕᓴᓐ. 
 
ᐊᐱᖅᑯᑦ 287 - 2(4): ᐊᔪᐃᓐᓈᕇᓐᓇᕐᓂᖅ ᒐᕙᒪᑐᖃᒃᑯᓐᓂᑦ ᑖᒃᓰᔭᐅᑎᓄᑦ ᐃᓚᓐᖓᕆᐊᕈᑎᓂᑦ 

ᐅᑭᐅᖅᑕᖅᑐᒥᐅᑕᐅᔾᔪᑎᓂᑦ (ᐲᑕᓴᓐ) 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᖅᑯᑎᒋᓂᐊᖅᑕᕋ ᑮᓇᐅᔭᓕᕆᔨᒃᑯᓐᓄᑦ.  
 
ᐅᓐᓄᒃ ᑲᓇᑕᐅᑉ ᒐᕙᒪᒃᑯᖏᑕ ᒥᓂᔅᑕᖓᓐ ᐊᒃᑑᕙ 30-ᖑᑎᓪᓗᒍ ᐱᕙᓪᓕᐊᑎᑦᑎᓂᕐᒧᑦ ᑮᓇᐅᔭᓂᒃ 
ᐅᓂᒃᑳᓕᐅᓚᐅᕐᒪᓐ. ᑐᓴᕈᒥᓇᖅᑑᓪᓗᑎᓪᓗ. ᑕᐃᒃᑯᐊ GST-ᒎᖅ ᓇᑲᑕᐅᒋᐊᕐᓂᐊᕐᒪᓐ 5%-ᒥᒃ ᖁᔭᒋᔭᐅᑦᑎᐊᖅᑐᖅ. 
ᑖᓐᓇ ᓂᐅᕕᖅᐸᑦᑐᓄᑦ ᑲᖔᓚᐅᕐᕋᒪ ᑭᓯᐊᓂ ᐃᖅᑯᓪᓕᐅᑎᖃᓚᐅᖏᒻᒪᓐ ᐅᑭᐅᖅᑕᖅᑐᒥᒃ. ᐅᑭᐅᖅᑕᖅᑐᒦᔾᔪᑎᕗᑦ 
ᑖᒃᓯᖏᑦ ᒥᖠᒋᐊᖅᑕᐅᓂᐊᕐᒪᖔᑕ. ᑖᒃᑯᐊ ᒥᖠᒋᐊᖅᑕᐅᔾᔪᑎᖏᑦ 1997-ᐸᒥ ᓴᖅᑭᑕᐅᓚᐅᕐᒪᓐ 
ᐃᓚᓐᖓᖅᑕᐅᓚᐅᖅᓯᒪᓇᑎᓪᓗ ᑮᓇᐅᔾᔭᔅᓵᓄᑦ ᑖᒃᓯᔭᐃᔭᕈᑏᓐ, 64%-ᖑᒻᒪᑕ.  
 
ᒥᓂᔅᑕᕗᑦ ᐃᓚᖓᓂᒃ ᓇᓗᓇᐃᖅᓯᓚᐅᕐᒪᓐ, ᐱᖓᓱᐃᒡᒎᖅ ᐅᑭᐅᖅᑕᖅᑐᒥ ᒐᕙᒪᐅᔪᑦ, ᑲᑐᔾᔨᓪᓗᑎᒃ 
ᑲᑎᒪᔨᕋᓛᖏᓐᓂᒃ ᑮᓇᐅᔭᓕᕆᔨᒃᑯᑦ ᑮᓇᐅᔭᖅᑐᕈᑎᔅᓴᓂᒃ ᐅᖃᐅᓯᖃᓚᐅᖏᓂᓐᓂ ᐃᖃᓗᓐᓂ. ᑕᐃᒃᑯᐊ 
ᑭᖑᕙᕆᐊᖅᑕᐅᓚᐅᖅᓯᒪᒻᒪᑕ ᐅᖃᐅᓯᖃᕐᓂᐊᕐᓂᕋᓚᐅᖅᓯᒪᔭᖏᑦ.  
 
ᒥᓂᔅᑕ ᓇᓗᓇᐃᖅᓯᔪᒪᕙ ᓄᓇᑦᓯᐊᕐᒥᐅᓐ ᔫᑳᓐᒥᐅᓪᓗ ᐊᔭᐅᖅᑐᐃᖃᑎᒌᓐᓂᐊᕐᒪᖔᑕ ᐋᑐᕚᒥ ᑕᒪᑐᒧᖓ? 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕᖓ ᑮᓇᐅᔭᓕᕆᔨᒃᑯᑦ, ᑕᐃᕕᑦ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐄ, ᐱᖓᓱᐃᑦ ᑖᒃᑯᐊ 
ᐃᖅᑲᓇᐃᔭᖃᑎᒌᑦᑐᒍᑦ ᐱᒻᒪᕆᐅᔪᒥᒃ ᑕᒪᑐᒥᖓ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥᒃ ᐃᓚᒋᐊᕈᑏᓐ, ᒥᔅᑕ ᐲᑕᓴᓐ. 

ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᖅᐸᕋᓗ ᒥᓂᔅᑕ ᑖᔅᓱᒧᖓ ᑭᐅᖕᒪᑦ ᐊᖏᖅᓯᖕᒪᑦ. 
ᐊᐃᖅᐸᓪᓚᐃᔪᕐᖑᓇ.. ᐅᖃᖅᑎᑦᑎᔩ, ᐅᓂᒃᑳᓕᐅᕈᓐᓇᓚᐅᖏᒃᑲᓗᐊᖅᑎᓪᓗᒍ ᑲᑎᒪᔨᕋᓛᖏᓐᓄᑦ 
ᑮᓇᐅᔭᓕᕆᔨᒃᑯᓐᓄᑦ ᓯᕗᕐᖓᒍᑦ ᑮᓇᐅᔭᖅᑐᕈᑎᒃᓴᓄᑦ ᐅᖃᐅᓯᖃᓚᐅᖏᓐᓂᖓᓂ ᓇᓗᓇᐃᖅᓯᔪᓐᓇᖅᐸ ᐊᑐᕚᒧᑦ 
ᑐᓂᓯᔪᓐᓇᓚᐅᕐᒪᖔᑦ ᐊᐃᕙᐅᑎᒋᔭᖏᑦ ᓄᓇᕗᒥ ᑭᒡᒐᖅᑐᕐᓗᒋᑦ ᐱᓗᐊᖅᑐᒥᒃ ᑮᓇᐅᔾᔭᒃᓴᖏᓐᓂᖅᓴᐅᔪᑦ ᑲᓇᑕᐅᑉ 
ᒐᕙᒪᒃᑯᑦ ᐊᑭᓕᖅᓱᐃᖃᑦᑕᖁᓪᓗᒋᑦ ᐊᑭᑐᔪᐊᓗᖕᒥ ᐃᓅᓕᕋᑦᑕ ᓄᓇᕘᒥ. ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᐲᑕᓴᓐ. ᒥᓂᔅᑕ ᓯᒪᐃᓚ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ) ᖁᔭᓐᓇᒦᒃ ᐅᖃᖅᑎᑦᑎᔩ. (ᑐᓵᔨᒃᑯᑦ ᓄᖅᑲᖅᑐᖅ) ᐄ ᑕᒪᓐᓇ 
ᐱᓕᕆᐊᕇᓐᓇᖅᑕᕗᑦ ᐊᑐᕚᒥᓘᓐᓃᑦ ᓇᓂᑐᐃᓐᓇᖅ ᑮᓇᐅᔭᓕᕆᔨᑎᒍᑦ ᑲᑎᑐᐊᕌᖓᑦᑕ ᐅᖃᐅᓯᕇᓐᓇᖅᑕᕗᑦ 
ᑖᒃᑯᓄᖓ ᒐᕙᒪᑐᖃᒃᑯᑦ ᑮᓇᐅᔭᓕᕆᔨᒃᑯᖓᓐᓄᑦ. ᐱᖓᓱᐃᑎᒍᑦ ᐅᑭᐅᖅᑕᖅᑐᒥᐅᑎᒍᑦ ᒫᓐᓇ ᑲᑎᒪᔨᕋᓛᖃᖅᑐᒍᑦ 
ᑕᒪᑐᒥᖓ ᐱᓕᕆᐊᖃᖅᑐᒥᒃ ᐱᓕᕆᐊᖃᖅᑐᓂᒃ.  
 
ᓇᓂᑐᐃᓐᓇᕐᓗ ᑲᑎᒪᖃᑎᖃᑐᐊᕌᖓᑦᑕ  ᓇᓕᖅᐳᑐᐃᓐᓇᖅ ᒐᕙᒪᑐᖃᒃᑯᑦ ᑮᓇᐅᔭᓕᕆᔨᒃᑯᖏᓐᓂᑦ ᑕᒪᓐᓇ 
ᐅᖃᐅᓯᕇᓐᓇᖅᑕᕗᑦ. ᑖᒃᑯᐊᓗ ᑲᑎᒪᔨᕌᓚᖁᑎᒋᔭᕗᑦ ᑕᒪᑐᒥᖓ ᐱᓕᕆᐊᖃᖅᑐᑦ ᐊᖅᑭᒃᓱᐃᓯᒪᓕᖅᖢᑎᒃ 
ᐊᓕᓚᔫᑦ ᑕᒪᒃᑯᓂᖓ ᐅᖃᓯᖃᖅᖢᑎᒃ ᓲᖅ ᑕᒪᓐᓇ ᐊᖏᓕᒋᐊᕆᐊᖃᕐᒪᖔᑦ ᐅᖃᐅᓯᕇᓐᓇᖅᑕᕗᑦ. ᒪᑦᓇ 
ᐅᖃᖅᑎᑦᓯᔩ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ. ᐃᓚᒋᐊᕈᑏᑦ ᐊᐱᖅᑯᑎᓄᑦ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᖅᐸᕋ ᒥᓂᔅᑕ ᑖᒃᑯᐊ ᐅᑭᐅᖅᑕᖅᑐᒥ ᒥᓂᔅᑕᐅᔪᑦ ᐃᖅᑲᓇᐃᔭᖃᑎᒌᑦᑎᐊᕐᒪᑕ 
ᐅᖃᖅᑎᑦᑎᔩ. ᒪᓕᒐᓕᐅᖅᑏᑦ ᐃᓱᒪᖃᑦᑕᕐᒪᑕ ᒥᓂᔅᑕ ᐃᖅᑲᓇᐃᔭᖅᑎᖏᓪᓗᑦ ᕿᒥᕐᕈᓇᖃᑦᑕᕋᓱᒋᓪᓗᑎᒍᑦ ᐊᒃᑑᑉᐸ 
30ᒥᑦ ᑮᓇᐅᔭᓕᕆᓂᕐᒧᑦ ᐅᓂᒃᑳᓕᐊᕆᓯᒪᔭᖓ ᐊᒃᓱᕉᓴᒃᖢᑎᒃ ᓴᖅᑭᑦᑎᓚᐅᕐᒪᑕ. 
 
ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸ ᐅᖃᐅᓯᕆᓯᒪᔭᖏᓐᓂᑦ ᑕᐃᒃᑯᐊ ᐃᑲᔫᑎᐅᓂᐊᖅᑐᓂᒃ ᓇᓕᐊᒃ 
ᐃᑲᔫᑎᑕᖃᕐᓂᐊᕐᒪᖔᑦ ᓄᓇᕘᒧᑦ. ᖁᔭᓐᓇᒦᒃ. 
 
ᐅᖃᖅᑏ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᐲᑕᓴᓐ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ: ᑕᐃᒃᑯᐊ ᐃᑉᐸᒃᓴᖅ ᐅᖃᐅᓯᕆᓚᐅᖅᑕᖏᑦ ᒐᕙᒪᑐᖃᒃᑯᑦ ᑮᓇᐅᔭᓕᕆᔨᖏᑕ 
ᒥᓂᔅᑕᖓᑕ ᐅᖃᐅᓯᕆᓚᐅᖅᑕᖏᑦ ᑕᐃᒃᑯᐊ ᒥᑭᒃᓕᒋᐊᖅ ᐃᓛᒃ ᐋᖅᑭᒋᐊᕐᓂᐊᖓᕐᓂᕋᖅᖢᓂᒋᑦ Personal 
income tax right? ᐊᕐᕌᒍᒧᑦ ᐊᒻᒪᓗ ᐊᕐᕌᒎᔪᒫᖅᑐᒧᑦ ᑕᒪᓐᓇ ᐃᑲᔪᕐᓂᖃᕐᓂᐊᖅᑐᖅ ᓄᓇᕘᒥᐅᓄᑦ ᑕᒪᓐᓇ 
ᔩᐊᔅᑏᓗ ᒥᑭᒡᓕᒋᐊᕈᒫᕐᓂᖓᒎᖅ ᐃᑲᔪᕐᓂᖃᕈᒫᖅᑐᖅ ᓄᓇᕘᒥᐅᓄᑦ ᓴᖅᑭᑐᐊᖅᐸᑦ.  
 
ᑕᒪᒃᑯᐊ ᐊᒻᒪᓗ ᑕᒪᒃᑯᓄᖓ ᓇᖕᒥᓂᖃᐅᖅᑐᓄᑦ ᑕᒪᓐᓇ ᐊᑭᑭᒃᓕᒋᐊᕈᒫᕐᓂᖓᒎᖅ corporate tax rate ᑕᒪᓐᓇ 
ᐃᑲᔪᕐᓂᖃᕈᒫᖅᖢᓂ ᓄᓇᕘᒻᒥᐅᓄᑦ.  ᑕᒪᒃᑯᐊ ᑕᑯᓗᐊᓚᐅᖅᑕᕗᑦ ᑖᒃᑯᓂᖓ ᐃᑉᐸᒃᓴ ᑐᓵᑎᓪᓗᑕ. ᒪᑦᓇ 
ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᐱᖓᔪᐊᑦ ᑭᖑᓪᓕᖅᐹᖑᓪᓗᓂᓗ ᐊᐱᖅᑯᓯᖅ, ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑎᑦᑎᔩ.  ᐃᒻᒪᖄ ᐊᒡᒋᖅᑐᓂ ᐅᓪᓗᕐᓂᑦ ᕿᒥᕐᕈᓇᑦᑎᐊᒃᑲᓐᓂᕈᓐᓇᕐᓂᐊᖅᑐᖅ 
ᑕᐃᒃᑯᓂᖓ ᐅᖃᐅᓯᐅᓚᐅᖅᑐᓂᒃ.  

ᓴᖅᑭᑦᑎᔪᓐᓇᓛᖅᐳᖃᐃ ᑐᓴᒐᒃᓴᓂᒃ ᓇᓗᓇᐃᖅᓯᓯᒪᔪᓂᒃ ᕿᒥᕐᕈᓇᒍᓐᓇᓛᖅᑐᓂᒃ ᑕᐃᒃᑯᓂᖓ. ᐅᖃᖅᑎᑦᑎᔩ, 
ᒥᓂᔅᑕ ᐅᖃᖅᑲᐅᖕᒪᑦ ᐅᐊᑦᑎᐊᖅ ᐱᖓᓱᐃᒡᒎᖅ ᒐᕙᒪᐅᔪᑦ ᐅᑭᐅᖅᑕᖅᑐᒥ ᐃᖅᑲᓇᐃᔭᑎᒌᒃᓯᒪᓕᕐᒪᑕ. 
ᐅᒃᐱᕈᓱᒃᑲᒪ ᐱᐅᓪᓗᓂ ᐅᐸᓗᖓᐃᔭᐅᑎᐅᖕᒪᑦ ᑖᓐᓇ ᓴᓐᖏᔫᓪᓗᑎᒃᓗ ᑲᓇᑕᐅᑉ ᒐᕙᒪᒃᑯᖏᓐᓂᑦ 
ᐱᓕᕆᖃᑎᖃᑦᑎᐊᕐᓗᑎᒃ ᐱᓗᐊᖅᑐᒥᒃ ᓄᓇᕘᒻᒥ ᑕᐃᒃᑯᐊ 90-ᐳᓴᖏᑦ ᓴᖅᑭᖃᑦᑕᕐᒪᑕ ᑕᐃᑲᓐᖓᑦ. 
 
ᒥᓂᔅᑕᖃᐃ ᐅᖃᕈᓐᓇᖅᐸ ᓄᓇᕘᒻᒥ ᐊᓯᖏᓪᓗ ᐊᔾᔨᒌᒥᒃ ᑕᐅᑐᖃᑎᒌᖕᒪᖔᑕ ᑖᒃᑯᓂᖓ ᑲᓇᑕᐅᑉ ᒐᕙᒪᒃᑯᖏᑕ 
ᑮᓇᐅᔭᓕᕆᔾᔪᓯᒋᔭᖏᓐᓂᑦ? ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᐲᑕᓴᓐ. ᒥᓂᔅᑕ ᓯᒪᐃᓚ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ: ᐄ ᒪᑦᓇ ᐅᖃᖅᑎᑦᓯᔩ. ᑖᒃᑯᐊ ᐅᑭᐅᖅᑕᖅᑐᒥᐅᖑᖃᑎᒋᔭᕗᑦ 
ᐱᓕᕆᖃᑎᒋᔪᓐᓇᖅᑕᕗᑦ ᑕᒪᑐᒥᖓ ᑮᓇᐅᔭᓕᕆᓂᕐᒥᒃ ᑕᒪᒃᑯᓂᖓᓗ ᑖᒃᑯᐊ ᒐᕙᒪᑐᖃᒃᑯᑦ ᖃᓄᖅ 
ᐅᑭᐅᖅᑕᖅᑐᒥ ᐊᑐᕆᐊᒃᑲᓐᓂᕆᐊᖃᕐᓂᖏᓐᓂᑦ ᑮᓇᐅᔭᓂᒃ ᐱᕚᓪᓕᕈᑕᐅᔪᓪᓗᐊᕋᔭᕐᒪᑕ ᓄᓇᕘᒻᒥ 
ᓄᓇᕘᒥᐅᓃᓐᓇᐅᖏᑦᑐᖅ ᑭᓯᐊᓂ ᑲᓇᑕᒥᐅᓗᒃᑖᓄᑦ ᐃᑲᔪᕐᓂᖃᕈᓐᓇᕋᔭᕐᒪᑦ ᑕᒪᓐᓇ.  
 
ᑕᐃᒪᓐᓇ ᐱᒋᐊᒃᑲᓐᓂᕋᔭᖅᐸᑕ ᑕᒪᒃᑯᐊ ᐱᓕᕆᖃᑎᒌᓐᓇᖅᑕᕗᑦ ᑖᒃᑯᐊᓗ ᒐᕙᒪᑐᖃᒃᑯᑦ 
ᑲᑎᒪᖃᑎᒋᑐᐊᕌᖓᑦᑎᒍᑦ ᑎᓕᐅᖅᐸᒃᑕᕗᑦ ᐱᒋᐊᒃᑲᓐᓂᖁᓪᓗᒋᑦ ᓄᓇᕗᑦ ᐃᓗᐊᓂ ᐃᓛᒃ ᐅᑭᐅᖅᑕᖅᑑᑉᓗ 
ᐃᓗᐊᓂ. ᒪᑦᓇ ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᖁᑦᑎᒃᑐᒧᑦ ᒪᓕᒐᓕᐅᖅᑎ, ᒥᔅᑕ ᐹᓇᐸᔅ. 
 
ᐊᐱᖅᑯᑦ 288 - 2(4): ᐃᓱᒪᓕᐅᕆᓂᖅ ᐃᒃᐱᐊᖅᔫᑉ ᐋᓐᓂᐊᓯᐅᕐᕕᖓᓂ (ᐹᓇᐸᔅ) 
 
ᐹᓇᐸᔅ: ᖁᔭᓐᓇᒦᒃ ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᑖᓐᓇ ᐊᐱᖅᑯᑎᒐ ᑐᕌᖅᑎᓐᓂᐊᖅᑕᕋ ᒥᓂᔅᑕᒧᑦ ᓄᓇᓕᕆᓂᕐᒧᑦ 
ᐊᒻᒪ ᒐᕙᒪᒃᑯᑦ ᐱᔨᑦᑎᕋᖅᑎᖏᓐᓄᑦ.  
 
(ᑐᓵᔨᒃᑯᑦ) ᐅᖃᖅᑎᑦᑎᔩ, ᒫᓐᓇᕋᑖᖑᓚᐅᖅᑐᖅ ᐃᓱᒫᓘᑎᒋᔭᑦᑎᓐᓂᑦ ᓴᖅᑭᑦᑎᖃᑦᑕᖅᓯᒪᓕᕋᑦᑕ ᐃᑉᐱᐊᕐᔪᒻᒥᐅᑦ 
ᐋᓐᓂᐊᕕᖓᓐᓂᑦ ᐱᐅᔪᓐᓃᖅᐸᓪᓕᐊᑐᐃᓐᓇᕐᒪᑦ. ᒫᓐᓇᕋᑖᖑᓚᐅᖅᑐᖅ ᐊᑲᐅᓐᖏᓕᐅᕈᑎᖃᖅᐸᓪᓕᐊᓕᕐᒪᑕ ᓄᓇ 
ᖃᐃᕐᕋᑦᑐᓐᓃᕐᒪᑦ. ᐱᓕᕆᕕᐅᔪᖅ ᓇᓗᓇᐃᖅᓯᔪᓐᓇᖅᐹ ᖃᓄᖅ ᕿᒥᕐᕈᓇᖃᑦᑕᕐᒪᖔᑕ ᐃᒡᓗᓂᒃ, ᑐᓐᖓᕕᖏᓐᓂᑦ 
ᑐᑭᓕᐊᕈᓐᓃᖅᑐᓂᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᒥᓂᔅᑕᖓᑦ ᓄᓇᓕᓕᕆᔨᒃᑯᓐᓄᑦ ᓂᕈᐊᖅᑕᐅᓯᒪᔪᖅ, ᓚᕖᓐᓂᐊ ᐳᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖃᐅᔨᓴᓕᕌᖓᑕ ᑖᒃᑯᐊ (ᓄᓇᓕᓐᓂ ᒐᕙᒪᓕᕆᔨᒃᑯᑦ) 
ᑕᐃᑲᓐᖓᑦ (technical service)-ᑯᑦ ᖃᐅᔨᓴᖅᑎᐅᖃᑦᑕᖅᑐᑦ ᑭᓯᐊᓂ ᑖᒃᑯᐊ (ᐱᓕᕆᕝᕖᑦ) ᐊᔾᔨᒌᓐᖏᑦᑐᑦ 
ᐱᖁᔨᔭᕌᖓᑕ ᐅᕙᑦᑎᓐᓂᑐᐃᓐᓇᖅ ᐅᐸᒍᓐᓇᖏᒻᒥᔪᒍᑦ.  

ᑕᐃᒃᑯᐊ ᖃᐃᖁᔨᔪᑦ ᐱᖁᔨᔭᕌᖓᑕ ᑕᒪᒃᑯᐊ ᐃᒡᓗᕐᔪᐊᑦ ᓱᓇᐅᒐᓗᐊᖅᐸᑕ, ᐃᓕᓐᓂᐊᕐᕖᑦ, ᐊᐱᖅᑯᑎᒋᔭᐃᑦ 
ᐋᓐᓂᐊᕐᕖᑦ ᐅᕝᕙᓘᓐᓃᑦ ᐅᓇᖃᐃ ᓱᓇ. ᑕᒪᒃᑯᐊ ᐊᔾᔨᒌᓐᖏᑦᑐᕈᓘᔭᐃᑦ ᐱᖁᔭᐅᔭᕌᖓᑕ ᑕᐃᒃᑯᐊ (technical 
services) ᖃᐅᔨᓴᐃᔪᓐᓇᖅᑐᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥ ᐃᓚᒋᐊᕈᑎ, ᒥᔅᑕ ᐹᓇᐸ. 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑏ. (ᐃᑉᐱᐊᕐᔪᒻᒥᑦ) ᑕᐃᓐᓇ ᐋᓐᓂᐊᕕᒃ ᐱᑐᖃᐅᓂᖅᐹᖑᖃᑕᐅᒻᒪᑦ ᐋᓐᓂᐊᕕᓐᓂᑦ 
ᓄᓇᕗᒻᒥ. ᑐᑭᓯᔪᖓ ᐋᓐᓂᐊᕕᒃ ᑕᓗᕐᔪᐊᕐᒦᑦᑐᖅ ᐱᑐᖃᐅᒋᓪᓗᓂᑦᑕᐅᖅ. ᒥᓂᔅᑕ ᐅᖃᕈᓐᓇᖅᐹ ᑕᐃᒃᑯᐊ 
ᐱᔭᕐᓂᖏᑦᑐᓕᕆᓂᕐᒧᑦ ᒪᓕᒐᖏᑦ ᓴᓇᔭᐅᓯᒪᓕᕐᒪᖔᑕ ᑖᒃᑯᓄᖓ ᐋᓐᓂᐊᕕᓐᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᒥᓂᔅᑕ ᐸᕋᐅᓐ.  
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒃᑯᐊ ᐱᑐᖃᕈᑐᐊᖅᐸᑕ 
ᖃᐅᔨᓴᖅᑕᐅᕌᓂᒃᓯᒪᓇᔭᓕᖅᑐᑦ ᐸᕐᓇᑦᑕᐅᖃᑦᑕᕐᒪᑕ. ᐃᒻᒪᖃ ᑕᐃᒃᑯᐊ ᑕᐃᔭᖏᑦ ᐱᖁᔨᓚᐅᕐᓂᖅᐸᑕ (client 
department)-ᖑᒑᖓᑕ ᖃᐃᖁᔨᒑᖓᑕ (ᓄᓇᓕᓐᓂ ᒐᕙᒪᓕᕆᔨᒃᑯᑦ) (technical services)-ᑯᓐᓂᑦ 
ᖃᐅᔨᓴᐃᖃᑦᑕᖅᑐᑦ ᑕᐃᒃᑯᐊ (ᐅᓂᒃᑳᖅᑕᖃᓕᖅᑐᔅᓴᐅᔪᖅ) ᖃᐅᔨᓴᖅᑕᐅᓚᐅᕐᓂᖅᐸᑕ. ᓇᓗᓇᓐᖏᑦᑐᓂᓗ 
ᐱᑐᖃᐅᒑᖓᑕ ᑕᐃᒪ ᖃᐅᔨᓴᖅᑕᐅᓂᑰᖃᑦᑕᖅᑑᒐᓗᐊᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᐸᕋᐅᓐ. ᐊᐃᑉᐸᖓ ᐃᓚᒋᐊᕈᑎ, ᒥᔅᑕ ᐹᓇᐸᔅ. 
 
ᐹᓇᐸᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᑐᓴᕈᒥᓇᖅᑐᖅ ᐊᔾᔨᒌᓐᖏᓐᓂᕆᔭᖏᓐᓂᑦ ᑖᒃᑯᐊ ᒪᕐᕉᒃ 
ᐋᓐᓂᐊᕖᒃ. ᒥᓂᔅᑕ ᐊᖏᕈᓐᓇᖅᐹ, ᑐᓂᓯᔪᓐᓇᕐᓂᐊᖅᐸ ᐅᕙᓐᓄᑦ ᓄᑖᓂᒃ ᐅᕙᓐᓄᑦ ᐅᓪᓗᖅ 
ᐱᔭᕇᓚᐅᓐᖏᓐᓂᖓᓂ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐹᓇᐸᔅ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. ᕿᓚᒻᒥᐅᓗᐊᑯᓗ, ᐋᒃᑲᓕᐊᓯᑦ. ᑐᓵᒻᒪᑕ ᓴᓇᔩᑦ, 
ᓇᓕᒥᐊᖏᑦ ᑕᐃᒃᑯᐊ ᑐᓵᒻᒪᑕᐃᓛᒃ, ᑐᓵᒻᒪᑕ, ᐄ. ᐅᖃᕈᓐᓇᖅᑰᖅᑐᖓ ᑎᓕᒐᑉᓯ ᑕᐃᒃᑯᐊ ᓴᓇᔨᒃᑲ (technical 
services) ᐅᕝᕙᓘᓐᓃᑦ ᑖᓐᓇ ᑐᒡᓕᕋ ᑐᓵᒻᒪᑦ ᑎᓕᓯᐊᓪᓚᒍᓐᓇᕐᒪᑦ ᑕᐃᒃᑯᐊ ᑎᓕᑐᐊᕈᑦᑎᒍ ᐊᒻᒪ ᐸᒃᑲᑐᐊᕈᑦᑎᒍ 
ᐱᔭᐅᔪᒪᑉᐸᑕ ᑕᐃᒪᐅᑉᐸᑕ ᐊᑐᐃᓐᓇᐅᑎᑦᑎᔪᓐᓇᖅᑐᒍᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᑲᖏᖅᖠᓂᐅᑉ ᐅᐊᓐᓇᖓᓄᑦ, ᒥᔅᑕ ᑰᓕ. 
 
ᐊᐱᖅᑯᑦ 289 - 2(4): ᐊᑭᑦᑐᕆᐊᖅᑕᐅᖏᓪᓗᑎ ᐆᒻᒪᖅᑯᑏᑦ ᐊᑭᖏᑦ (ᑰᓕ)  
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᖅᑯᑎᒋᓂᐊᖅᑕᕋ ᒥᓂᔅᑕᖓᓐᓄᑦ ᐆᒻᒪᖅᑯᑎᓕᕆᔨᒃᑯᑦ. 
ᐅᖃᖅᑎᑦᑎᔩ, ᕼᐋᓗᕖᖑᔪᒃᓴᐅᔫᒐᓗᐊᖅ ᒥᓂᔅᑕ ᐊᓕᐊᓇᓐᖑᐊᖅᑐᓂᒃ ᐅᖃᐅᓯᖃᕆᐊᖃᖅᑲᐅᓐᖏᑦᑑᒐᓗᐊᖅ. 
 
>>ᐃᓪᓚᖅᑐᑦ 

ᐅᖃᖅᑎᑦᑎᔩ, ᐊᐱᖅᑯᑎᒋᔭᕋ ᒥᓂᔅᑕᖓᓄᑦ ᐆᒻᒪᖅᑯᑎᓕᕆᓂᕐᒧᑦ ᐱᔾᔪᑎᒋᓪᓗᒍ ᐅᖅᓱᐊᓗᐃᑦ 
ᐊᑭᑐᔪᐊᓘᓕᕐᓂᖓᓂᑦ. ᒥᓂᔅᑕ ᐃᖅᑲᐃᑎᑕᐅᔭᕆᐊᖃᓐᖏᑦᑐᖅ ᐅᖅᓱᐊᓗᐃᑦ ᐊᑭᖏᑦ ᓄᓇᕐᔪᐊᕐᒥ 
ᑕᖅᑭᑕᒫᑦᑎᐊᖅ ᐊᑭᑦᑐᕆᐊᖃᑦᑕᕐᓂᖓᓄᑦ.  
 
ᐅᖃᖅᑎᑦᑎᔩ, ᒥᓂᔅᑕ ᐃᖅᑲᐃᑎᔭᐅᔭᕆᐊᓕᒃ ᓄᓇᕗᒻᒥᐅᓂᑦ ᑕᐃᒃᑯᐊ ᐊᑐᖅᑎᐅᔪᑦ ᐊᖑᓇᓱᑦᑏᑦ, ᓇᒻᒥᓂᕐᓗ 
ᐃᒡᓗᖃᖅᑎᐅᔪᑦ ᑮᓇᐅᔭᓂᒃ ᐊᑭᓖᔪᓐᓇᐃᓕᖃᑦᑕᓕᕐᒪᑕ ᓄᓇᕗᒻᒥ ᐅᖅᓱᐊᓗᖏᓐᓂᑦ, ᐊᑭᖏᓐᓂᑦ. ᒥᓂᔅᑕ 
ᑕᕝᕙᓂ ᐊᖏᕈᓐᓇᖅᐹ ᒪᓕᒐᓕᐅᕐᕕᒻᒥ ᐊᑭᑦᑐᕆᐊᖅᑎᑎᔾᔮᖏᒻᒪᑦ ᐃᑯᒻᒪᖅᑯᑏᑦ ᐊᑭᖏᓐᓂᑦ? ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐆᒻᒪᖅᑯᑎᓕᕆᔨᒃᑯᓐᓄᑦ, ᐃᐊᑦ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ: ᐃᓛᒃ, ᐊᓕᐊᓱᑦᑐᐊᓘᔪᖓ ᐃᓕᓐᓂᑦ, ᑲᑉᐱᐊᓇᖅ. 
 
>>ᐃᓪᓚᖅᑐᑦ 
 
(ᑐᓵᔨᑎᒍᑦ) ᕼᐋᓗᕖᖑᒻᒪᑦ. ᐅᖃᖅᑏ. ᐅᖃᐅᑎᔪᒪᔭᕋ ᒪᓕᒐᓕᐅᕐᑎ, ᐃᒫᖕ ᑲᑉᐱᐊᓵᕆᔨᐅᒍᒪᓐᖏᓐᓇᒪ. 
ᐃᑲᔪᕐᑐᕋᓱᒍᒪᒐᒪ ᒪᓕᒐᓕᐅᕐᑎᐅᔪᓂᑦ.  
 
ᑕᐃᒪᓕ ᐅᖃᖅᑏ ᐅᖃᕋᑖᖅᑲᐅᒐᑦᑕ ᐅᓪᓗᒥ ᐱᒋᐊᕐᑐᒍ ᐅᒃᑑᕝᕙ 31, ᐊᑭᑭᓪᓕᒋᐊᕐᓂᐊᕐᓂᖓᓄᑦ 
ᐊᖑᒻᒪᑎᓂᖓᓄᑦ ᐅᖅᓱᐊᓗᒃ ᐊᑭᓕᕐᑕᐅᕙᒃᑐᑦ, ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ, ᓯᕗᓪᓕᖅᐹᖅ ᐊᐱᖅᑯᑦ ᐅᐃᒍᕆᐊᕈᑦ.  
 
ᑰᓕ (ᑐᓵᔨᑎᒍᑦ): ᖃᐅᔨᒪᔪᖓ ᕼᐋᓗᕖᖑᒻᒪᓐ, ᒥᑕᓐᖑᐊᕆᐊᖃᓐᖏᑦᑐᖅ ᑕᐃᒪᐃᒐᔪᖃᑦᑕᕐᖓᑦ.  
 
>>ᐃᓪᓚᖅᑐᑦ 
 
ᑭᓯᐊᓂᓕ ᐅᖃᖅᑏ, ᒥᓂᔅᑕᐅᔪᖅ ᐅᖃᐅᑎᒋᐊᓕᒃ ᒐᕙᒪᒃᑯᑦ ᑭᓱᓂᒃ ᐸᕐᓇᒻᒪᖔᑕ ᐊᕐᕌᓂᑎᑑᓐᖏᑦᑐᖅ. ᒫᓐᓇ 
ᑲᒪᒋᔭᖃᕋᑦᑕ ᐊᑭᑐᔪᐊᓗᖕᓂᒃ ᐅᖅᓱᐊᓗᒃᑖᑦ, ᐅᖅᓱᐊᓗᐃᑦ, ᐅᖃᕈᓐᓇᕐᐳᖃᐃ ᐊᑭᑦᑐᕆᐊᕆᔾᔮᖏᒻᒪᑕ ᐅᑭᐅᒃᑯᑦ. 
ᑕᒪᒃᑯᓂᖓ ᖃᐅᒻᒪᖅᑯᑎᓂᒃ ᐊᑭᓕᕐᑕᐅᕙᒃᑐᓂᒃ, ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑰᓕ, ᒥᓂᔅᑕ ᐲᑯ.  
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᐅᖃᕈᓐᓇᕐᑐᖓᓕ, ᐃᒫᖕ ᒥᑕᓐᓂᕋᕐᓗᒍ ᐅᖃᓐᖏᑦᑐᖓ, ᐅᖃᐅᑎᔪᒪᔭᕋᓕ 
ᒫᓐᓇᐅᔪᖅ ᐸᕐ̀ᖕᓇᓯᒪᓐᖏᑦᓯᐊᕐᑐᒍᑦ ᐊᑭᑦᑐᕆᐊᕐᓂᐊᕐᓗᒋᑦ ᐅᑭᐅᒃᑯᑦ.  
 
ᐊᕐᕌᒎᓂᐊᕐᑐᒥᓪᓘᓐᓃᑦ ᑕᒪᒃᑯᐊ ᐆᒻᒪᖁᑎᐅᔪᑦ ᐊᕐᕌᒎᒃ ᒪᕐᕉᒃ 16ᐳᓴᑦᑎᒥᒃ ᐊᑭᑦᑐᕆᐊᓚᐅᕐᓯᒪᔪᖅ.  

ᐊᑭᑭᓪᓕᒋᐊᕆᓯᒪᒻᒪᕆᓕᕐᑐᒍᓪᓕ ᑕᐃᑦᓱᒥᖓ ᐊᖑᒻᒪᑎᔾᔪᑎᒋᔭᖓᓂᒃ 6.6ᒧᑦ. ᐄ ᐊᑭᑭᓪᓕᒋᐊᒐᓛᒃᑑᒐᓗᐊᖅ,  
 
ᑲᑉᐱᐊᓵᕋᓱᓐᖏᑕᕋ, ᐊᑯᓂ ᐊᑭᑦᑐᕆᐊᕐᑐᖃᔾᔮᕙᓪᓚᐃᓐᖏᑦᑐᖅ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ, ᐊᐃᑉᐸᖓᓂ ᐃᓚᒋᐊᕈᑦ, ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᒥᓂᔅᑕᐅᔪᖅ ᑲᑉᐱᐊᓵᕆᔪᓐᓇᐸᓪᓚᐃᖏᑦᑐᖅ ᒫᓃᑦᑐᓂᑦ ᓯᓚᑦᑐᖅᑐᐊᓘᒐᑦᑕᓕ... 
 
>>ᐃᓪᓚᖅᑐᑦ 
 
ᒥᓂᔅᑕᐅᔪᖅ ᑐᑭᓯᑦᑎᐊᕈᒃᑯ, NPCᑯᓐᓂᒃ, ᖃᐅᒻᒪᖅᑯᑎᓕᕆᔨᒃᑯᓐᓂᒃ, ᐆᒻᒪᖁᑎᓕᕆᔨᒃᑯᓐᓂᑦ. ᑕᐃᒪᓕ ᐅᕙᑦᑎᓐᓄᑦ 
ᐊᖏᕈᑦ, ᐊᖏᕈᓐᓇᕐᐹ ᐊᑭᑦᑐᕆᐊᖁᔨᔪᖃᕋᓗᐊᖅᑲ ᐊᖏᔾᔮᖏᒻᒪᑦ ᒫᓐᓇᒫᒃᑯᓐ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑰᓕ, ᒥᓂᔅᑕ, ᐲᑯ.  
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ, ᑲᑉᐱᐊᓵᕆᔪᒪᓐᖏᑦᑐᖓ ᐅᓇᑕᕐᓗᒋᓪᓘᓐᓃᑦ 
ᑕᕐᕆᔮᕈᔪᒃᑎᑐᑦ.  
 
ᑭᓯᐊᓂᓕ ᐅᖃᕈᒪᔪᖓ ᒪᓕᒐᓕᐅᕐᑎᒻᒧᓐ ᑕᐃᒪ ᐋᖅᑭᒃᓯᓯᒪᕙᒌᕐᑐᒍᑦ 1,000 ᑭᓗᐊᑦ ᐊᑐᖅᑕᐅᔪᕗᑦ 
ᐃᑲᔪᖃᑦᑕᕐᑐᒍᑦ. ᐅᐱᕐᖔᒃᑯᓪᓗ ᐊᐅᔭᒃᑯᑦ 750 ᑭᓗᐊᑦᓄᑦ. ᒫᓐᓇᐅᔪᖅ ᓂᕆᐅᓐᖏᑦᓯᐊᕐᑐᒍᑦ 
ᐊᑭᓕᑦᑐᕆᐊᕆᓛᕆᐊᒃᓴᖅ.  
 
ᑭᓯᐊᓂᓕ ᐋᖅᑭᒃᓯᓯᒪᔪᒍᑦ ᓇᓕᒧᓕᕐᑎᒋᐊᕋᓱᐊᕐᑐᒍ ᒪᑐᐃᖓᑎᒋᐊᕐᑐᒍᓗ. ᑕᒪᒃᑯᐊ ᖃᐅᒻᒪᖁᑏᑦ ᐊᑭᖏᓐᓄᓂᓛᒃ 
ᓇᓗᓇᓐᖏᑦᓯᐊᕐᑐᑦ ᑕᐃᒃᑯᐊ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ, ᐅᖃᐅᓯᒃᑯᑦ ᐊᐱᖅᑯᑏᑦ, ᐅᖃᐅᓯᒃᑯᑦ ᐊᐱᖅᑯᑏᑦ. ᒥᔅᑕ ᑐᑐ. 
 
ᐊᐱᖅᑯᑦ 290 - 2(4): ᑐᑭᓯᒋᐊᕐᓂᖅ ᐊᑐᓕᖅᑎᑕᐅᓂᖓᓄᑦ “ᓂᕿᑦᑎᐊᕙᐅᖏᑦᑐᓄᑦ” ᑖᒃᓰᑦ (ᑐᑐ)  
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ, ᐅᖃᖅᑏ ᐊᐱᕆᔪᒪᔪᖓ ᒥᓂᔅᑐᕐᒧᑦ ᑮᓇᐅᔭᓕᕆᔨᒃᑯᓐᓄᑦ. 
ᓯᓚᐃᕆᔭᔾᔮᓐᖏᑕᕋ, ᒪᖓᑕᐃᒍᓐᓇᓐᖑᐊᕋᔭᖅᑲᐅᒐᓗᐊᕐᖓᑦ  
 
ᑕᕝᕙᓂ ᕼᐊᓘᕖᓐᖑᓂᖓᓂ, ᑕᐃᒪᐃᖅᑲᐅᖏᒻᒪᑦ. ᑭᓯᐊᓂ ᐅᖃᖅᑏ ᐊᐱᖅᑯᑎᒋᔭᕋ ᑮᓇᐅᔭᓕᕆᔨᒃᑯᓐᓄᑦ ᐊᕐᕌᓂ 
ᐊᓯᔾᔩᔪᖃᓚᐅᕐᖓᑦ ᑖᒃᓰᔭᕐᓄᑦ ᐊᑭᑦᑐᕆᐊᕐᑐᑎᑦ. Sin ᑖᒃᓰᑦ.  

ᕼᐋᓘᕖᓐᖑᒻᒪᓪᓕ ᐊᐱᕆᔭᒃᓴᐅᓚᐅᕐᑐᖅ ᒥᓂᔅᑕᐅᔪᖅ ᕿᒥᕐᕈᔪᓐᓇᕐᒪᖔᑦ ᓂᕿᑦᑎᐊᕙᐅᙱᑦᑐᓄᑦ 
ᑖᒃᓰᔭᐃᑎᑦᑎᓂᕐᒧᑦ. ᒥᓂᔅᑕᐅᔪᕐᓕᖃᐃ ᑐᓴᖅᑎᑦᑎᔪᓐᓇᕐᐳᖅ ᖃᓄᐃᑦᑐᓂᒃ ᐃᓛᒃ ᖃᓄᖅ, 
ᐱᕙᓪᓕᐊᑎᑦᑎᓯᒪᓕᕐᒪᖔ ᑖᒃᓰᔭᐃᔪᓐᓇᑎᑦᑎᓂᐅᒐᔭᖅᑐᒥ? ᖁᔭᓐᓇᒦᒃ ᐅᖃᖅᑏ.  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᑮᓇᐅᔭᓕᕆᔨᒃᑯᓐᓄ, ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑎ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦ, ᐅᖃᖅᑏ. ᑕᐃᒪᓕ ᕿᒥᕐᕈᕙᓪᓕᐊᔪᒍᑦ ᑖᔅᓱᒥᖓ 
ᓂᕿᑦᑎᐊᕙᐅᙱᑦᑐᓄᑦ ᑖᒃᓯᖃᕐᓂᕐᒧᑦ ᑖᓐᓇ ᐊᔅᓱᕈᑎᒋᒐᑦᑎᒍ ᓇᓗᓇᕈᓐᓃᕐᖓᑦ, ᐃᒫ ᐊᑦᑐᐃᓂᐊᕐᖓᑦ. ᑭᓯᐊᓂ 
ᑖᓐᓇ ᖃᐅᔨᓴᕐᐸᓪᓕᐊᔭᕗᑦ ᑲᔪᓯᓂᐊᕐᒪᖔᑦᑎᒍ ᐊᔅᓱᕈᕈᑎᒋᔭᕗᑦ ᑭᓯᐊᓂ ᒫᓐᓇ ᕿᒥᕐᕈᔭᕗᑦ ᓱᓕ. ᖁᔭᓐᓇᒦ 
ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦ, ᒥᓂᔅᑕ. ᓯᕗᓪᓕᕐᐹ ᐃᓚᒋᐊᕈᑦ ᒥᔅᑕ ᑐᑐ.  
 
ᑐᑐ (ᑐᓵᔨᒃᑯᑦ): ᖁᔭᓐᓇᒦ, ᐅᖃᖅᑏ. ᐅᖃᖅᑏ, ᑕᐃᒃᑯᐊ ᐊᑦᑐᖅᑕᐅᒐᔭᕐᖓᑕ ᐊᑦᑐᖅᑕᐅᓗᐊᙱᑦᑐᑦ. ᑕᐃᒪᓴᐃᓐᓇ 
ᑖᒃᓯᖃᖅᑎᑕᐅᒻᒪᑕ ᐃᒥᐊᓗᒻᒧᑦ ᐊᒻᒪᓗ ᓯᒡᒐᓕᐊᓄᑦ, ᑖᒃᑯᓄᖓᔅᓴᐃᓐᓴᐅᒐᔭᕐᒪᑦ. ᑕᐃᒪᓕ ᐃᓱᒪᒋᓇᓱᑦᑕᕗᑦ 
ᐱᔾᔪᑎᒋᔭᕗᑦ ᐊᑐᖅᑕᐅᓗᐊᙱᓂᕐᓴᐅᔫᒥᖁᓪᓗᒋᑦ, ᓂᐅᕕᖅᑕᐅᓗᐊᖃᑦᑕᙱᓐᓂᕐᓴᐅᖃᑦᑕᕐᓗᑎ.  
 
ᐃᒫ ᑮᓇᐅᔭᐃᔭᓕᖃᑦᑕᕋᑦᑕ ᐋᓐᓂᐊᕕᒻᒥ ᑲᒪᒋᔭᐅᔾᔪᑎᖏᓐᓄᑦ ᑕᐃᒫᔅᓴᐃᓐᓇᖅ ᐱᔾᔪᑎᖃᕐᓗᑎᒃ ᐃᒥᐊᓗᒻᒧᑦ 
ᓯᒡᒐᓕᐊᒧᓪᓗ ᐊᑲᐅᙱᔾᔪᑎᖓᓂᒃ ᑕᒪᒃᑯᓄᖓᓕ ᓂᕆᓗᐊᖃᑦᑕᑎᓪᓗᒋᑦ ᓂᕿᑦᑎᐊᕙᐅᙱᑦᑐᓂ 
ᑕᐃᒪᐃᓕᐅᕈᓐᓇᕐᒥᔪᖅ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᑐᑐ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑎ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ. ᐄ, ᑖᓐᓇ ᕿᒥᕐᕈᔭᕗᑦ ᐊᒻᒪᓗ ᐃᓛ 
ᐱᔭᕇᕐᐸᓪᓕᐊᓛᖅᑐᖅ. ᐄ, ᑖᓐᓇ ᓱᓕ ᐱᓕᕆᐊᕆᔭᕗᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦ, ᒥᓂᔅᑕ. ᐊᐃᑉᐸᖓᓂ ᐃᓚᒋᐊᕈᑦ, ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕᐅᔪᖅ ᓇᓗᓇᐃᕐᓯᒍᓐᓇᖅᑳ ᖃᖓᕈᔪᐸᓗ ᒪᓕᒐᔅᓴᐅᔪᒥᓪᓘᓐᓃᑦ 
ᖁᔨᔾᔪᑎᖓᓂ ᓴᖅᑮᒐᔭᖑᐊᕐᒪᖔᖅ? ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᑐᑐ. ᒥᓂᔅᑕ ᓯᒪᐃᓚᒃ. 
 



ᐱᖓᑦᓯᖅ, ᐅᑐᐱᕆ 31, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

2155 

ᐊᖓᔪᖅᑳᖅ ᑕᐃᕕᑎ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᒫᓐᓇᕈᓗᖃᐃ ᓇᓗᓇᐃᕐᓯᒍᓐᓇᕐᓯᓛᖅᑐᒍᑦ 
ᓇᓕᐊᒃᑰᓛᕐᒪᖔᑦᑎᒍ ᑖᓐᓇ ᐱᔾᔪᑎᒋᓪᓗᒍ. ᖁᔭᓐᓇᒦ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦ, ᒥᓂᔅᑕ. ᐱᖓᔪᐊᑦ ᑭᖑᓪᓕᕐᐹᒥ ᐊᐱᖅᑯᑦ, ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑕᖅᑭᓂᒃ ᐊᕐᕌᒎᙱᑦᑐᒥ ᐊᕐᕌᒎᒍᓐᓂᕐᖓᑦ ᑕᕝᕙᓃᓐᓂᐊᖅᑕ 
ᒪᓕᒐᓕᐅᖅᑎᐅᓂᕆᓂᐊᖅᑕᕗᑦ ᓯᕗᓂᐊᒍᖅᑲᐃ ᓴᖅᑮᔪᓐᓇᕋᔭᕐᐳᖅ ᑕᑯᔪᓐᓇᓛᕋᑦᑎᒍ ᒪᓕᒐᔅᓴᐅᕋᔭᖅᑐᖅ 
ᒪᓕᒐᓕᐅᖅᑏᐅᑎᓪᓗᑕ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᑐᑐ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑎ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐄ, ᐊᔪᕐᓇᙱᑐᐃᓐᓇᕆᐊᓕᒃ ᑖᓐᓇ 
ᑲᔪᓯᑎᑎᓂᐊᕈᑦᑎᒍᑦ. ᓂᕿᑦᑎᐊᕙᐅᙱᑦᑐᓄᑦ ᑖᒃᓰᔭᖅᑎᑦᑎᓂᕐᒧᑦ, ᒫᓐᓇᕈᓗᖅᑲᐃ ᖃᐅᔨᒍᓐᓇᓛᓕᖅᑐᒍᑦ. 
ᖁᔭᓐᓇᒦ ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ, ᒪᓕᒐᓕᐅᖅᑎ ᐃᖃᓗᑦᑑᑦᑎᐊᒧ, ᒥᔅᑕ ᐲᑕᓴᓐ. 
 
ᐊᐱᖅᑯᑦ 291 - 2(4): ᑐᑭᓕᐊᖅᑎᑦᑎᔨᓪᓗᐊᑕᖅ ᐃᒥᓃᖅᑕᐃᓕᒪᑎᑦᑎᓂᕐᒧᑦ (ᐲᑕᓴᓐ) 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦ, ᐅᖃᖅᑏ. ᐊᐱᖅᑯᑎᒋᒍᒪᔭᕋ ᓯᕗᓕᖅᑎᒧᑦ.  
 
ᓯᕗᓕᖅᑎᐅᔪᖅ ᐅᖃᖅᑲᐅᒻᒪᑦ ᐃᓛ ᓴᖅᑮᓚᐅᕐᒪᑦ ᐃᒥᓃᖅᑕᐃᓕᒪᑎᑦᑎᓂᕐᒧᑦ June 29-ᖑᑎᓪᓗᒍ ᐊᒻᒪᓗ 
ᓄᓇᕗᑦ ᐱᕙᓪᓕᐊᓯᒪᓂᖃᕋᓗᐊᕐᒪᖔᑕ ᒐᕙᒪᒃᑯᑦ ᐃᑲᔪᕋᓱᐊᕐᓗᑎᒃ ᑕᒪᒃᑯᓄᖓ ᐃᒥᓃᖅᑕᐃᓕᒪᑎᑦᑎᓂᕐᒧᑦ 
ᐊᒻᒪᓗ ᐱᓕᕆᕕᔪᐊᑦ.  
 
ᐊᐱᖅᑯᑎᒋᔪᒪᔭᕋᓕ ᓯᕗᓕᖅᑎᒻᒧᑦ. ᓯᕗᓕᖅᑎ ᐅᖃᐅᔾᔨᔪᓐᓇᕐᐸ ᐅᕙᑦᑎᓂᒃ ᑭᓇ ᑖᒃᑯᓂᖓ 
ᑐᑭᓕᐊᖅᑎᑦᑎᔨᐅᓪᓗᐊᑦᑕᕐᓂᐊᕐᒪᖔᖅ? ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᓯᕗᓕᖅᑎ ᓄᓇᕗᒻᒧᑦ, ᐹᓪ ᐅᑲᓕᖅ. (ᑐᓵᔨᒃᑯᑦ ᓄᖅᑲᖅᑐ) 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ ᐅᖃᖅᑎᑦᑎᔩ. ᐄ, ᑕᒪᓐᓇ ᐊᔅᓱᕉᑎᒋᖃᑦᑕᕐᓯᒪᔭᕗᑦ ᐅᓪᓗᒥᒧᑦ. ᑖᒃᑯᐊ 
ᐋᓐᓂᐊᖃᑦᑕᐃᓕᓕᕆᔨᒃᑯᑦ ᐅᓪᓗᒥᒧᑦ ᐃᖅᑲᓇᐃᔭᖃᑎᒋᑦᑎᐊᖅᓯᒪᔭᕗᑦ. ᑕᒪᓐᓇ ᐃᓄᑑᑎᒐᔅᓴᐅᖏᒻᒪᑦ. 
ᓄᖅᑲᑎᒐᔅᓴᐅᓇᓂᓗ ᒐᕙᒪᐅᓗᓂ ᑭᓯᐊᓂ ᐃᑲᔪᕋᓱᒍᓐᓇᖅᑐᒍᑦ ᖃᐅᔨᒪᑎᑦᑎᑦᑎᕋᓱᓪᓗᑕ ᑕᒪᒃᑯᓄᖓ ᐃᒻᒥᓂᒃ 
ᐃᓱᒪᕙᑦᑐᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, Mr. Premier. ᓯᕗᓪᓕᖅᐹᒥ ᐃᓚᒋᐊᕈᑦ, ᒥᔅᑕ ᐲᑕᓴᓐ. 

ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᖁᔭᒋᓪᓗᒍ ᑖᒃᓱᒧᖓ.  
 
ᐅᖃᖅᑏ, ᓄᓇᕗᑦ ᒐᕙᒪᒃᑯᖏᑦ ᐊᑐᕐᓂᐊᕐᓚᐅᕐᖓᑕ ᑕᒪᒃᑯᓂᖓ ᐃᑲᔪᕈᑕᐅᕙᑦᑐᓂᒃ ᐃᖅᑲᓇᐃᔭᖅᑎᐅᓂᐊᖅᑐᓄᑦ 
ᐱᖓᓱᓄᑦ. ᓯᕗᓕᖅᑎᐅᔪᖅ ᐅᖃᐅᔾᔨᔪᓐᓇᖅᐹ, ᓴᓂᖅᕙᐃᓯᒪᓕᕐᒪᖔᑕ ᑮᓇᐅᔭᓂᒃ ᐅᓪᓗᒥᒧᑦ ᑎᑭᑦᑐᒍ.? 
ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. Mr. Premier. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᐊᖏᓛᒃ ᐃᖅᑲᓇᐃᔭᖅᑎᕗᑦ ᒫᓐᓇ ᐊᑐᖅᑕᕗᑦ ᑖᒃᑯᓄᖓ 
ᐃᑲᔪᖃᑦᑕᓂᐊᕐᖓᑕ ᑕᕝᕘᓇ ᐃᒫᒃ ᑲᑎᑎᖅᓱᕐᓗᑎᒃ ᐊᑦᔨᒌᖏᑦᑐᓂᒃ ᐊᓪᓚᕕᓐᓂᒃ. ᑐᑭᒧᐊᑦᑎᑎᐊᒃᑲᓐᓂᕋᓱᒃᑐᓐ, 
ᑖᒃᑯᐊ ᐃᖅᑲᓇᐃᔮᖏᑦ ᐋᖅᑭᒋᐊᖅᓯᒪᔪᑦ. ᑕᒪᓐᓇ ᑐᑭᒧᐊᑦᑎᐊᕖᖓᕋᑦᑎᒍ ᓄᓇᕗᒻᒥᐅᑕᓕᒫᓂᒃ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᓯᕗᓕᖅᑎ. ᐊᐃᑉᐸᖓᓂᒃ ᐃᓚᒋᐊᕈᑦ, ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᑐᒍᓗ ᑐᓴᖅᑎᑦᑎᒋᐊᕐᖓᓐ,  
 
ᐅᖃᖅᑏ. ᐱᒻᒪᕆᐅᒻᒪᓂᓛᒃ ᐊᑐᓕᖅᑎᒋᐊᖃᕋᑦᑎᒍᑦ ᑕᒪᒃᑯᐊ ᐸᕐᓇᒍᑕᐅᔪᐃᓐ ᐊᕐᕌᒍᒥᖃᐃ ᐊᑕᐅᓯᕐᒥᒃ ᒪᕐᕉᓘᓐᓃᑦ 
ᑲᔪᓰᓐᓇᓂᐊᕐᖓᓐ.  
 
ᑕᐃᒪᓕᖃᐃ ᓯᕗᓕᖅᑎᐅᔪᖅ ᐅᖃᐅᔾᔨᔪᓐᓇᖅᑲ ᖃᓄᖅ ᓄᓇᕗᑦ ᒐᕙᒪᒃᑯᖏᑦ ᖃᐅᔨᓛᕐᒪᖔᑕ 
ᑲᔪᓯᑦᑎᐊᕐᓂᕆᔭᖓᓂᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. Mr. Premier. 
 
ᓯᕗᓕᖅᑎ ᐹᓪ ᐅᑲᓕᖅ:  ᐄ, ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᒪᓐᓇᐃᓛᒃ ᓄᖅᑲᔮᖏᑦᑐᖅ. ᑖᒃᑯᐊ ᐊᑐᓂᒃ 
ᐋᖅᑭᒃᓱᐃᕙᓚᐅᕐᖓᑕ, ᐃᓛᒃ ᐃᓕᓐᓂᐊᖅᑐᓕᕆᔨᒃᑯᑦ, ᒪᒃᑯᑦᑐᓄᑦ ᑐᕌᖓᔪᓂᒃ, ᐋᓐᓂᐊᖃᑦᑕᐃᓕᓕᕆᔨᒃᑯᑦ 
ᐃᑲᔪᖅᐸᑦᑐᑎᒃ.  
 
ᑕᐃᒫᒃ ᑲᑎᔅᓱᑦᑎᐊᕐᒪᕆᓪᓗᒋᑦ ᑖᒃᑯᐊ ᑲᒪᒋᔭᐅᓇᓱᒃᑐᑦ ᑕᒪᒃᑯᓄᖓ ᐃᓕᖅᑯᓯᓕᕆᔨᒃᑯᓄᓪᓗ. ᑕᐃᒫ 
ᖃᐅᔨᒪᖃᑎᒌᑦᓯᐊᕐᓗᑕ ᕿᓯᐊᓂ ᑕᒪᓐᓇ ᓄᖅᑲᔾᔫᒥᑎᒐᓱᒍᓐᓇᕋᑦᑎᒍ. ᓇᓗᓇᖅᑐᖅ ᒫᓐᓇᒃᑯᑦ 
ᖃᓄᐃᓕᖓᓪᓚᕆᓐᓂᐊᕐᒪᖔᖅ ᑭᓯᐊᓂ ᓄᖅᑲᐅᒥᖁᕖᓐᖓᖅᑕᕋᓗᐊᕗᑦ ᑕᒪᓐᓇ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, Mr. Premier. ᑭᖑᓪᓕᖅᐹᖅ ᐱᖓᔪᐊᓪᓗ ᐊᐱᖅᑯᑦ, ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᑭᐅᑦᑎᐊᕐᒪᖓ. ᐅᖃᖅᑏ, ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ ᑲᑎᒪᑎᓪᓗᒋᑦ 
ᐃᒻᒥᓃᖃᑦᑕᕐᓂᐅᔪᖅ ᐅᕕᒃᑲᐅᔪᓂᒃ ᐅᖃᐅᓯᕆᔭᐅᓚᐅᕐᖓᓐ, ᐃᓐᓇᕐᓄᑦ, ᐊᒻᒪᓗ ᐊᕐᓇᓄᑦ. ᓄᓇᕗᑦ 
ᒐᕙᒪᒃᑯᖏᓐᓂᒃ ᑎᓕᐅᕆᔪᑦ ᐸᕐᓇᒍᑕᐅᓂᐊᖅᑐᓂᒃ ᐋᖅᑭᒃᓯᖁᔨᓪᓗᑎᒃ ᑕᒪᑦᓱᒧᖓ ᐃᒻᒥᓃᖃᑦᑕᕐᓂᐅᔪᒧᑦ.  
 
ᑕᐃᒃᓱᒪᓂᐅᑎᓪᓗᒍ ᐅᖃᖃᑎᖃᓗᐊᖅᓯᒪᕙᓪᓚᐃᓚᐅᖏᒻᒪᑕ. ᐅᖃᖃᑎᖃᖃᑦᑕᕆᐊᖃᓐᖓᑕᐃᓛᒃ ᓄᓇᓕᐅᔪᓂᒃ  

ᑕᒪᓐᓇ ᑲᔪᓯᑦᑎᐊᕈᓐᓇᖁᓪᓗᒍ. ᐅᖃᐅᔾᔨᒍᓐᓇᖅᑲ ᓯᕗᓕᖅᑎᐅᔪᖅ, ᒐᕙᒪᒃᑯᑦ ᖃᓄᖅ ᑐᓴᖅᑎᑦᑎᓯᒪᖃᑦᑕᖅᑲᑦ 
ᓄᓇᓕᓐᓂᒃ ᖃᓄᐃᖏᑎᐊᖅᑐᒧᑦ ᐱᓗᐊᖅᑐᒥᒃ ᑕᐃᒃᑯᓄᖓ ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ ᑲᒪᕙᑦᑐᓂᒃ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. Mr. Premier. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒫᖏᓛ ᑕᕝᕙ ᐊᔭᐅᖅᓯᐅᕆᓚᐅᖅᐳᒍᑦ ᐸᕐᓇᐅᑎᒥᒃ. ᐃᒫᒃ 
ᐅᓪᓗᒥᒧᑦ ᑕᒪᒃᑯᐊ ᓄᓇᓕᓐᓄᑦ ᐃᓕᔭᐅᓗᐊᖃᑦᑕᖅᓯᒪᖏᒻᒪᑕ. ᖃᓄᖅ ᖃᐅᔨᒪᖃᑎᒌᑦᓯᐊᕐᓗᑕ ᑕᒪᒃᑯᐊ ᓄᓇᓖᑦ 
ᐃᑲᔪᑦᑎᐊᕈᓐᓇᕐᓂᐊᕐᕋᑦᑎᒍ. ᐃᒫᒃ ᐊᒡᖑᖅᓯᒪᑐᐃᓐᓇᖏᓪᓗᑕ ᑕᐃᒫᒃ ᑕᒪᓐᓇ ᓄᖅᑲᑦᑎᑐᐃᓐᓇᕋᔅᓴᐅᖏᒻᒪᑦ 
ᐊᑐᓂᒃ ᐱᓇᓱᒃᑲᓗᐊᕐᕈᑦᑕ. ᑕᐃᒫᒃ ᑲᑎᒻᒪᑎᐊᕐᓗᑕ ᓄᓇᓖᑦ ᐃᑲᔪᖅᑎᒋᑦᑎᐊᕐᓗᒋᑦ ᑕᒪᓐᓇ 
ᓄᖅᑲᐅᒥᑎᒐᔅᓴᐅᒐᓗᐊᕐᖓᓐ. ᑭᓯᐊᓂ ᒐᕙᒪᒃᑯᓐᓂᑦ ᓄᖅᑲᑦᑎᑕᐅᔪᓐᓇᖏᒻᒪᓐ. ᑖᒃᑯᐊ ᑭᓯᐊᓂ ᐃᓚᒋᓗᒋᑦ 
ᓄᓇᓖᑦ ᐊᒻᒪ ᖃᑕᓐᖑᑎᒌᑯᓗᐃᑦ ᓄᖅᑲᐃᒥᑎᑕᐅᔪᓐᓇᕐᒪᑦ ᑕᒪᓐᓇ. ᐊᒃᓱᕈᓐᓇᕐᓂᖅᐹᖑᖃᑕᐅᔪᖅ ᑕᒪᓐᓇ 
ᓄᓇᕘᓕᒫᒥ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, Premier. ᐅᖃᐅᓯᒃᑯᑦ ᐊᐱᖅᑯᑏᑦ. ᓂᕈᐊᖅᑕᐅᓯᒪᔪᖅ ᑐᓄᓂᕐᒧᓐ, ᒥᔅᑕ 
ᐊᕐᕚᓪᓗᒃ.  
 
ᐊᐱᖅᑯᑦ 292 - 2(4): ᓯᓚᒥ ᖃᐅᒻᒪᖅᑯᑏᑦ ᒥᑦᑕᒪᑕᓕᐅᑉ ᓄᓇᖓᓂ ᐄᐳᕈᒥᒃ ᐋᒍᓯᒧᑦ (ᐊᕐᕚᕐᓗᒃ) 
 
ᐊᕐᕚᓪᓗᒃ: ᐅᖃᖅᑎᑦᑎᔩ, ᑖᓐᓇ ᐊᐱᖅᑯᑎᒋᔪᒪᔭᕋ ᐃᑯᒻᒪᖅᑯᑎᓕᕆᔨᒃᑯᑦ ᒥᓂᔅᑕᖓᓐᓄᑦ. ᑖᒃᑯᐊ Premier 
ᑎᑭᓯᒪᑎᓪᓗᒍ ᒥᑦᑎᒪᑕᓕᒃᒧᑦ ᑕᖅᑭᐅᓚᐅᖅᑐᒥ.  
 
ᑖᓐᓇᓗ ᒥᓂᔅᑕᑎᐊᕙᐅᖃᑎᐊᓗᖏᓐ, CGS-ᑯᓐᓄᑦ, Transportation-ᑯᓐᓄᑦ ᑎᑭᖃᑕᐅᓯᒪᓪᓗᑎᒃ, ᒥᔅᑕ ᐊᑭᓱᓪᓗ. 
ᐅᖃᐅᔾᔭᐅᓚᐅᕐᒪᑕ ᖃᓄᐃᒻᒪᓐ ᐃᑯᒻᒪᖁᑏᑦ ᖃᐅᒪᖃᑦᑕᕐᒪᖔᑕ ᒥᑦᑎᒪᑕᓕᖕᒥ. ᐊᖅᑯᑎᒦᑦᑐᑦ ᑕᒪᒃᑯᐊ, ᑕᒫᓐᖓᑦ 
ᐃᑉᐳᕈᒥᒃ ᐋᒋᔅᒧᑦ ᐃᑯᒪᐃᓐᓇᖃᑦᑕᕐᒪᖔᑕ ᑖᖅᓯᓚᐅᕐᓯᒪᑎᓐᓇᒍ ᑕᐃᓐᓇ. ᕼᐋᒻᒪᓚᒃᑯᓪᓗ 10,000ᑕᐅᓴᓐᑖᓚᑦ 
ᑕᖅᑭ ᐊᑕᐅᓯᖅ ᐊᑭᓕᕐᓲᑎᒋᓪᓗᓂᔾᔪᒃ. ᐅᖃᐅᓯᕆᔭᐅᓚᐅᖅᐹ ᑕᒪᓐᓇ ᑖᒃᑯᓄᖓ, ᑕᕝᕗᖓ ᒥᓂᔅᑕᓄᑦ, ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ ᒥᔅᑐᕐ ᐊᕐᕚᕐᓗᒃ, (ᑐᓵᔨᑎᒍᑦ) ᐆᒻᒪᖁᑎᓕᕆᔨᒃᑯᓐᓄᑦ ᒥᓂᔅᑐᕐ ᐃᐊᑦ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᑎᔩ, ᐅᖃᖃᑎᒋᔪᓐᓇᓚᐅᕋᑉᑯ. ᑖᓐᓇ ᐳᕇᒥᐅᕗᑦ 
ᒥᑦᑎᒪᑕᓕᖕᒨᓚᐅᕐᑎᓪᓗᒍ, ᑕᐃᒃᑯᐊ ᐃᓱᒫᓘᑕᐅᓚᐅᕐᑐᑦ ᐃᑯᒪᐃᑦ ᖃᐅᒪᑎᑕᐅᖃᑦᑕᕐᓂᖏᑦ. ᑖᒃᑯᐊ ᐊᑐᓂᑦ 
ᓇᐸᔪᑦ ᕿᑎᐊᓃᑦᑐᖅ. ᑕᐃᓐᓇ ᑖᖅᓯᕙᓪᓕᐊᓕᕐᑎᓪᓗᒍ ᑖᓐᓇ ᐃᑯᒪ ᐃᒻᒥᓂᒃ ᖃᒥᑲᐅᑎᒋᖃᑦᑕᕐᒪᑦ 
ᐊᑐᖅᑕᐅᖏᒃᖢᓂ, ᑲᓱᒃᑕᐅᖏᑦᖢᓂ. ᑖᓐᓇ ᓱᕋᒃᓯᒪᓚᐅᕐᓂᕐᒪᑦ ᖃᒥᒍᑖ ᒥᑦᑎᒪᑕᓕᖕᒥ ᐊᔪᓕᕐᓯᒪᓚᐅᕐᒪᑕ 
ᓯᖁᒥᓯᒪᓪᓗᑎᖕ ᖃᒥᓐᓂᖅ, ᖁᔭᓐᓇᒦᒃ ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑐᕐ, ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑐᕐ ᐊᕐᕚᕐᓗᒃ 
 
ᐊᕐᕚᕐᓗᒃ: ᖁᔭᓐᓇᒥᒃ ᐃᒃᓯᕙᐅᑖᖅ. ᑐᑭᓯᕗᖓᖃᐃ ᑖᓐᓇ ᐋᖅᑭᒋᐊᕐᓯᒪᓕᕐᑕᖓᑦ ᐊᒻᒪᓗ ᖃᐅᔨᓂᐊᓕᖅᐱᑖ 
ᐅᐱᕐᖔᖅ ᑖᒃᑯᐊ ᕼᐋᒻᓚᒃᑯᑦ ᑮᓇᐅᔭᖃᑦᓯᐊᖃᑦᑕᓐᖏᑉᐱᑦᓯᓇᖅᑐᑦ ᑕᒫᓂ 10,000 ᑖᓚᓂᒃ ᑕᖅᑭᖅ ᐊᑕᐅᓯᖅ 
ᐊᑭᓖᑎᑕᐅᖃᑦᑕᔾᔮᕈᓐᓃᕐᒪᖔᑕ, ᖁᔭᓐᓇᒦᒃ ᐅᖃᖅᑎᑦᓯᔩ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐊᕐᕚᕐᓗᒃ, ᒥᓂᔅᑐᕐ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ ᑐᑭᓯᐅᒪᔭᕋ ᐅᖃᖅᑎᑦᓯᔩ. ᐃᓕᑕᕐᓯᒪᑦᑎᐊᕐᖢᒍᓗ 
ᖃᐅᔨᒪᑦᓯᐊᕐᖢᒍ, ᐅᑭᐅᖅ ᕿᑎᐊᓄᑦ ᑖᖅᓯᕙᓪᓕᐊᓕᕐᑎᓪᓗᒍ ᐃᑭᖃᑦᑕᕐᒪᑕ. ᐃᒪᐃᓐᓇᐃᓐᓇᓱᖃᑦᑕᕋᑦᑕ, 
ᕿᒥᕐᕈᓪᓗᒍ ᑖᓐᓇ ᖃᐅᒪᒧᑦ ᐃᑭᑦᑕᕈᑎ ᐊᒃᑐᖅᑕᐅᓇᓂ ᑲᓱᒃᑕᐅᓇᓂ. ᐃᓛᓐᓂᒃᑯᑦ ᐊᓯᔾᔨᕐᑕᐅᖃᑦᑕᕆᐊᖃᕐᒪᑦ 
ᑖᓐᓇ ᖃᐅᒪᑯᓗᐊ, ᖃᐅᒻᒪᖁᑖ. ᑕᐃᒪᓐᓇ ᐊᓯᔾᔨᕐᑕᐅᓯᒪᓕᕐᑐᖅ ᒫᓐᓇ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᒥᓂᔅᑐᕐ ᑐᒡᓕᐊᓂ ᐊᐱᖅᑯᑏᑦ.   
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᑎᔩ, ᖃᐅᔨᒪᓗᒃᑖᕋᑦᑕ ᐱᓗᐊᕐᑐᒥ ᑲᓇᑕᒥᐅᑕᓕᒫᑦ, ᑐᑭᓯᐅᒪᒻᒪᑕ 
ᐊᐱᕆᖔᒐᑦᑕ ᐱᓕᕆᔾᔪᔾᔭᐅᔪᒪᓪᓗᑕ. ᐊᑭᓖᖃᑦᑕᕋᑦᓯ ᐋᖅᑭᒃᓱᖅᑕᐅᒋᐊᕌᖓᑕ ᐊᖏᖃᑎᒌᒃᖢᑎᒃ ᑖᒃᑯᐊ 
ᒪᕐᕈᐃᓕᖓᔫᒃ. ᕼᐋᒻᓚᒃᑯᑦ ᐊᐱᕆᖅᑰᔨᓚᐅᓐᖏᒻᒪᑕ ᑕᒪᒃᑯᐊ ᖃᐅᒪᐃᑦ ᐊᖅᑯᑎᓂ ᐋᖅᑭᑦᑕᐅᖁᓇᑎᒃ.  
 
ᔫᓐᒥ ᐋᒋᔅᒥᓗ ᑕᑉᐸᒃᑯᐊ ᓄᓇᓕᖏᑦ ᐊᐱᕆᓚᐅᖅᑰᖏᑦᑐᓐ ᐱᔾᔪᔾᔭᐅᔪᒪᓂᕐᒥᑦ ᑖᒃᑯᐊ 
ᐋᖅᑭᒃᓱᖅᑕᐅᓂᐊᕐᑎᓪᓗᖏᑦ. ᓲᖅ ᑕᐃᒪ ᐆᒻᒪᖁᓯᓕᕆᔨᒃᑯᑦ ᐊᑭᓕᕐᑐᐃᓕᕐᐸᑦ ᑖᒃᑯᓂᖓ ᑐᒃᓯᕋᓚᐅᕐᑎᓐᓇᒋᑦ 
ᐃᑲᔪᕐᑕᐅᔪᒪᓂᕐᒧᓐ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᐊᕐᕚᕐᓗᒃ, ᒥᔅᑐᕐ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᐅᖃᖅᑎᑦᑎᔩ ᖁᔭᓐᓇᒦᒃ, ᑐᑭᓯᐅᒪᑦᓯᐊᕈᒃᑯ ᒪᓕᒐᓕᐅᕐᑎ ᑖᓐᓇ 
ᐅᖃᕋᑖᖅᑐᖅ, ᐅᖃᖅᑎᑦᑎᔩ, ᓄᓇᓕᒃ ᑕᐃᓐᓇ ᓄᓇᒋᔭᑐᐊᕆᓐᖏᑖ ᑖᑦᓱᒪ ᑲᓇᑕᓗᒃᑖᒥ ᑕᒪᒃᑯᓂᖓ ᑲᑉᐳᔭᕐᑐᓄᑦ 
ᖃᐅᒪᖃᖃᑦᑕᕐᒪᑕ. ᑲᒪᒋᔭᐅᔭᕆᐊᖃᖃᑦᑕᕐᖢᑎᒡᓗ ᕼᐋᒻᓚᑯᑖᖑᔪᓪᓗ, ᕕᓕᔾᔨᖑᔪᓪᓗ ᑳᓐᑐᕌᖃᖃᑎᖃᑦᑕᕐᒪᑕ 
ᐆᒻᒪᖁᓯᕆᔨᒃᑯᓐᓄᑦ ᐊᒻᒪ ᐃᑭᑕᐅᖃᑦᑕᕐᖢᓂ ᑕᐃᓇ ᐃᓂᒋᔭᖓᓂ.  
 
ᑕᐃᒪ ᐆᓐᑑᑎᒋᓗᒍ ᕼᐋᒻᓚᒃᑯᑦ ᒥᑦᑎᒪᑕᓕᖕᒥ ᐲᖅᓯᓐᓂᖅᐸᑕ ᖃᐅᒪᒥᒃ ᓄᓇᓕᒥ ᐊᖅᑯᑎᒥᓂ ᑐᒃᓯᕋᐅᑎᒃᑯᑦ. 
ᐆᒻᒪᖁᓯᕆᔨᒃᑯᓐᓂᒃ ᐱᔭᕆᐊᓕᒃ ᑐᒃᓯᕋᐅᑎᓂ. ᐊᒻᒪᓗ ᑖᖅᓯᓕᕐᑎᓪᓗ ᑕᐃᒪᓐᓇᐃᑦᑐᓐᓇᕐᑐᑦᑕᐅᖅ. ᑖᒃᑯᐊ 
ᕿᒥᕐᕈᔭᕌᖓᑦᑎᒍ ᖃᐅᒪᐃᑦ ᐃᑯᒪᐃᓐᓇᓕᕐᑐᒥᓂᐅᑉᐸᑕ ᐊᑭᑐᓂᕐᓴᐅᓕᕐᖢᑎᒡᓗ ᖄᖓᒍᑦ. ᑕᐃᒪ 
ᓇᓗᓇᐃᕐᑕᐅᔪᓐᓇᖃᑦᑕᕐᖓᑕ ᓇᒡᓕᐊ ᓇᐸᔪᖅ ᖃᐅᒪᐃᓐᓇᖃᑦᑕᕐᒪᖔᑕ.  
 
ᑕᒡᕙ ᑖᓐᓇ ᕿᒥᕐᕈᔪᓐᓇᕐᑕᕗᑦ ᐊᑭᓕᐅᑎᒃᓴᖅ ᐊᖏᓂᖅᓴᐅᒃᐸᑦ ᕿᒥᕐᕈᔪᓐᓇᕐᑕᕗᑦ ᐊᒻᒪ 
ᐅᑎᖅᑎᑎᕝᕕᐅᔪᓐᓇᕋᔭᕐᖢᑎᒃ ᐅᖓᑕᐅᔾᔨᓗᐊᕐᐸᑕ ᑕᐃᒪᓐᓇᐃᑦᑐᖃᕐᓂᖅᐸᑦ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᑭᖑᓪᓕᖅᐹᒥᒃ ᒥᔅᑐᕐ ᐊᕐᕚᕐᓗᒃ ᐃᓚᒋᐊᕈᑏᑦ. 
 



ᐱᖓᑦᓯᖅ, ᐅᑐᐱᕆ 31, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

2159 

ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᑎᔩ, ᐱᔭᒃᓴᕆᔭᐅᓐᖏᓛᕐᖕ ᐆᒻᒪᖁᓯᕆᔨᒃᑯᓐᓄᑦ ᖃᐅᔨᓴᕐᑎᐅᓪᓗᑎᒃ 
ᑕᐃᒃᑯᐊ ᐃᓛᒃ ᖃᐅᒻᒪᐃᑦ ᓱᕈᖅᓯᒪᓕᕐᓂᖅᐸᑕ, ᓲᕐᓕ ᑕᐃᒪ ᕼᐊᒻᓚᒃᑯᑦ ᕿᓂᔭᕆᐊᖃᖃᑦᑕᖅᐸᑦ 
ᓯᖁᒥᓯᒪᔪᖃᕐᓂᖅᐸᑦ ᑕᐃᒪ ᑕᐅᕗᖓ.  
 
ᑖᓐᓇ ᓈᒻᒪᒋᓐᖏᑕᕋ. ᑕᐃᒪ ᐱᓕᕆᔨᖏᑦ ᐃᖅᑲᓇᐃᔭᖅᑎᖏᑦ ᑖᒃᑯᐊ ᓄᓇᓕᖕᓂᑦ ᐊᒃᑐᖅᑕᐅᖃᑦᑕᕐᒪᑕ ᖃᐅᒪᓄᑦ 
ᐊᔪᓕᖅᓯᒪᔪᓄᑦ ᐅᖃᐅᔾᔭᐅᓗᑎᒃ ᐃᒪᓐᓇ ᑖᓐᓇ ᐊᐱᕆᔭᐅᓐᖏᑎᓪᓗᒋᑦ ᐃᖅᑲᓇᐃᔭᖅᑎᒋᔭᖏᑦ 
ᐱᓕᕆᖃᑦᑕᖁᓇᖏᑦ ᐃᖅᑲᓇᐃᔭᖃᑦᑕᖁᓇᒋᑦ. ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᐊᕐᕚᕐᓗᒃ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐱᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑎᑦᑎᔩ. ᖃᐅᔨᒪᔪᖅ ᑖᓐᓇ ᒪᓕᒐᓕᐅᖅᑎ 
ᐃᖅᑲᓇᐃᔭᖅᑎᐅᔪᑦ ᐆᒻᒪᖅᑯᓯᕆᔨᑦᑎᓐᓂᑦ ᓄᓇᓕᖕᓂᑦ ᖃᐅᔨᒪᑦᑎᐊᖅᑐᖅ ᖃᓄᕐᓗ ᐃᓕᖓᖃᑦᑕᕐᒪᖔᑕ ᖃᐅᒪᑦ 
ᐊᖅᑯᑎᓄᑦ. ᑕᐃᒪ ᓄᓇᓕᖕᓄᑦ ᐳᓚᕋᕌᖓᒪ ᐃᓇᖏᖅᑕᐅᖃᑦᑕᖅᑐᑦ ᓯᖁᒥᓯᒪᒑᖓᑕ ᖃᐅᒪᐃᑦ ᑖᒃᑯᐊ 
ᓇᑲᓱᓐᖑᐊᑦ ᑕᐃᒪ ᓄᓇᓕᖕᓂᑦ ᐱᔾᔪᑕᐅᖃᑦᑕᕐᒪᑦ ᑕᐃᓐᓇ ᐃᒃᐱᖕᓂᒍᑎᑯᓗᐊ ᐃᑭᑦᑕᕆᐊᓕᒃ ᑖᖅᓯᒑᖓᑦ. 
 
ᑕᐃᒪ ᐅᖃᕋᑖᕋᒪ ᒪᓕᒐᓕᐅᖅᑎᒧᑦ, ᕼᐊᒻᓚᒃᑯᑦ ᐃᒃᐱᒍᓱᒃᐸᑕ ᐊᐅᔭᒃᑯᑦ ᐃᑯᒪᓐᓂᖅᐸᑕ ᐃᓱᒪᔭᕆᐊᖃᖏᖢᑎᒃ 
ᑕᐃᒪ ᐊᑭᓖᑎᑕᐅᖃᑦᑕᕐᒪᑕ ᑕᐃᒪ ᐅᕙᑦᑎᓐᓄᑦ ᐅᖃᕆᐊᖃᖅᐳᑦ ᑕᐃᒪᓐᓇᐃᑦᑐᖃᓕᕐᓂᖅᐸᑦ ᐆᒻᒪᖅᑯᓯᕆᔨᒃᑯᓐᓄᑦ 
ᑖᓐᓇ ᐊᑭᓖᑎᑦᑎᖃᑦᑕᖏᓐᓇᑦᑕ ᒪᓕᒐᓕᐅᖅᑎ ᐅᖃᖅᑲᐅᑎᓪᓗᒍ ᑕᐃᒪᓐᓇ ᐅᕝᕙᓘᓐᓃᑦ ᐃᓛᒃ 
ᐊᐱᕆᔭᐅᖏᑎᓪᓗᑕ ᐃᖅᑲᓇᐃᔭᓕᕐᓂᕈᑦᑕ ᐊᑭᓕᖅᓱᐃᑎᑦᑎᓗᑕᓗ ᑕᐃᒫ ᖁᔭᓐᓇᒦᖅᑕᕋ ᑕᒪᓐᓇ ᓴᖅᑭᑎᒻᒪᒍ 
ᒪᓕᒐᓕᐅᖅᑎᐅᑉ ᑕᕝᕗᖓᓗ ᒪᓕᒐᓕᐅᕐᕕᖕᒧᑦ ᑕᒪᓐᓇ ᕿᒥᕐᕈᒋᐊᕐᓂᐊᖅᑕᕗᑦ ᓄᓇᓕᒃ ᐱᔾᔪᑎᒋᓪᓗᒍ. ᖁᔭᓐᓇᒦᒃ 
ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᖁᑦᑎᒃᑐᒧᑦ ᒪᓕᒐᓕᐅᖅᑎ, ᒥᔅᑕ ᐹᓇᐸᔅ. 
 
ᐊᐱᖅᑯᑦ 293 - 2(4): ᑐᓴᒐᒃᓴᖅ ᐋᓐᓂᐊᔪᓂᑦ ᐊᐅᓪᓚᔾᔨᓂᕐᒧᑦ ᑯᑭᒧᐊᕐᓂᐅᔪᒥᒃ (ᐹᓇᐸᔅ)  
 
ᐹᓇᐸᔅ: ᑖᓐᓇ ᐊᐱᖅᑯᑎᒋᓂᐊᖅᑕᕋ ᑐᕌᖅᑎᓐᓂᐊᖅᑕᕋ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᒥᓂᔅᑕᖓᓐᓄᑦ. 
ᐅᖃᖅᑎᑦᑎᔩ, ᐅᓪᓗᒥ ᓱᓕ ᑕᒪᓐᓇ ᑖᒃᑯᐊ ᐋᓐᓂᐊᕕᓕᐊᖅᑕᖅᑐᑦ ᕿᒪᒃᑕᐅᖃᑦᑕᕐᓂᖏᑦ 
ᐅᓄᖅᓯᕚᓪᓕᖅᓯᒪᒻᒪᕆᓕᕐᒪᑕ ᐱᓗᐊᓐᖑᐊᖅᑐᒥᒃ ᑕᒫᓂ ᕿᑭᖅᑖᓗᖕᒥ ᐃᓄᒋᐊᖕᓂᖅᓴᐅᑎᓪᓗᒋᑦ ᑖᒃᑯᐊ ᐃᓄᖏᑦ 
ᕿᑭᖅᑖᓗᖕᒦᑦᑐᑦ.  
 
ᐅᖃᖅᑎᑦᑎᔩ, ᑖᓐᓇ ᐸᖕᓂᖅᑑᕐᒧᑦ ᐃᓕᓯᒪᓕᖅᑎᓪᓗᒍ, ᐃᓐᓇᐃᓪᓗ ᐊᒻᒪ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ ᐃᑲᓂ 
ᑕᒻᒫᖅᑎᕐᕕᖕᒦᑦᑕᕆᐊᓖᑦ ᐊᒻᒪᓗ hotel-ᒦᑦᑕᕆᐊᓖᑦ ᐃᓂᒃᓴᖅᓯᐅᕆᐊᖃᖃᑦᑕᕐᒪᑕ ᓇᖕᒥᓂᖅ ᐱᓗᐊᓐᖑᐊᖅᑐᒥᒃ 
ᑕᒪᒃᑯᐊ ᒐᕙᒪᒃᑯᓐᓂᑦ ᐃᖅᑲᓇᐃᔭᖅᑎᐅᔪᑦ ᖃᖓᑕᓲᒧᑦ ᐃᑭᔪᓐᓇᖏᑦᑕᕌᖓᒥᒃ ᐊᒻᒪᓗ ᑕᒫᓂ  

ᑲᑎᒪᔭᖅᑐᖅᓯᒪᔪᖃᕌᖓᑕ ᐅᕝᕙᓘᓐᓃᑦ ᓴᐅᓂᓕᕆᔨᒥᒃ ᑕᒫᓃᑦᑐᖃᕌᖓ, ᐅᓄᕐᓂᖅᓴᐃᑦ ᑕᒪᐅᓐᖓᖃᑦᑕᕐᒪᑕ 
ᐃᖃᓗᖕᓄᑦ ᑕᑯᔭᐅᔭᖅᑐᖅᑐᑦ ᑲᑎᒪᖅᔪᐊᖅᑐᖃᕌᖓᓪᓗ hotel ᑕᑕᑉᐸᒃᖢᑎᒃ. ᐃᓂᒃᓴᖃᕈᓐᓃᖃᑦᑕᕐᒪᑕ ᑕᒪᒃᑯᐊ 
ᕿᒪᒃᑕᐅᖃᑦᑕᖅᑐᑦ. 
 
ᐅᓪᓗᒥᒨᖓᔪᒥᖃᐃ ᓇᓗᓇᐃᖅᓯᔪᓐᓇᖅᐳᖅ ᑖᓐᓇ ᐋᖅᑭᒋᐊᖅᓯᒪᓪᓚᑦᑖᓕᕐᒪᖔᑦ ᐸᖕᓂᖅᑑᒥ ᐃᖏᕐᕋᖃᑦᑕᕐᓂᕐᒧᑦ 
ᐅᖄᓚᕝᕕᐅᖃᑦᑕᖅᑐᖅ. ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᐹᓇᐸᔅ, ᒥᓂᔅᑕᐅᕝᕕᓕᒃ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐃᓄᓕᕆᓂᕐᒧᓪᓗ, ᒥᓂᔅᑕ 
ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒥᒃ ᐅᖃᖅᑎᑦᑎᔩ. ᐅᖃᐅᔾᔭᐅᓯᒪᒐᒪ ᑖᒃᑯᐊ ᐱᔾᔪᑕᐅᔪᑦ 
ᑕᒪᑦᓱᒧᖓ ᐃᖏᕐᕋᔭᖕᓂᕐᒧᑦ ᐊᐅᓪᓚᖃᑦᑕᕐᓂᕐᒧᑦ ᐋᓐᓂᐊᕕᓕᐊᖅᑐᑦ ᐅᖃᐱᓗᖃᑦᑕᕐᒪᑕ ᐃᖏᕐᕋᓂᕐᒧᓂᓛᒃ 
ᐋᓐᓂᐊᕐᕕᓕᐊᖅᑐᖅ ᐃᖅᑲᓗᖕᓂᑦ ᑕᐅᕙᓐᖓᑦ ᓄᓇᓕᖕᓃᓐᖔᖅᖢᓂ ᑕᒫᓐᖓᑦ ᕿᑭᖅᑖᓗᖕᒥ ᐃᓛᓐᓂᒃᑯᓪᓗ 
ᐃᑭᖃᑦᑕᖏᒻᒪᑕ ᕿᒪᒃᑕᐅᓪᓗᑎᒃ ᑖᓐᓇ ᕿᒥᕐᕈᔪᓐᓇᖅᑕᕋ ᑕᐃᒪᓐᓇᐃᑦᑐᖃᕐᓂᖅᐸᑦ ᐅᖃᐱᓘᑏᑦ ᑕᐃᒪ 
ᐋᓐᓂᐊᕐᕕᓕᐊᖅᑐᓂᒃ ᒥᒃᖠᕚᓪᓕᖅᓯᒪᓕᖅᑑᒐᓗᐊᑦ ᑭᓯᐊᓂ ᑕᒪᓐᓇ ᐸᖕᓂᖅᑑᒥ ᐱᔾᔪᑕᐅᔪᖅ ᐃᓕᖓᓕᕐᒪᑦ 
ᑕᐃᓐᓇ ᐊᐅᓚᑕᐅᓂᕆᔭᖓ ᑖᓐᓇ ᕿᒥᕐᕈᔪᓐᓇᕐᓂᐊᖅᑕᕋ ᑕᒪᓐᓇ ᐅᖃᐱᓘᑕᐅᔪ ᒥᒃᓵᓄᑦ. ᖁᔭᓐᓇᒦᒃ 
ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ. ᓯᕗᓪᓕᖅᐹᒥᒃ ᐃᓚᒋᐊᕈᑏᑦ, ᒥᔅᑕ ᐹᓇᐸᔅ. 
 
ᐹᓇᐸᔅ: ᐅᖃᖅᑎᑦᑎᔩ, ᐃᓚᓐᓂᒃᑯᑦ ᖃᖓᑕᖃᑦᑕᕐᒪᑦ ᑕᑉᐸᐅᖓ ᖁᑦᑎᒃᑐᒧᑦ ᑭᒡᒐᖅᑐᕐᕕᒋᔭᓐᓄᑦ ᐱᓇᓱᐊᕈᓯᐅᑉ 
ᓄᕐᖑᐊᓂ, ᓯᕙᑖᕐᕕᒃᑯᑦ. ᑕᐃᒪ ᐃᖅᑲᓇᐃᔭᖏᑦᑐᒐᓚᐅᑎᓪᓗᒋᑦ ᑖᒃᑯᐊ ᕿᒪᒃᑕᐅᖃᑦᑕᖅᑐᑦ ᐅᖃᖅᓯᒪᖕᒪᑕ 
ᐅᕙᓐᓄᑦ stand-by-ᒦᑎᑕᐅᖃᑦᑕᕐᒪᑕᒎᖅ ᑕᐃᒪᓕ stand-by-ᒦᑎᑕᐅᔭᕌᖓᑕ ᐃᓂᒃᓴᖃᖅᐸᑦ ᑭᓯᐊᓂ 
ᐃᑭᔪᓐᓇᖅᖢᑎᒃ. ᖃᓄᐃᒻᒪᒃᑭᐊᑦ ᑕᒪᓐᓇ ᑕᐃᒪᓐᓇᐃᓕᖓᕙ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᒪᕐᕈᐃᓕᖓᖅᑰᕐᒪᑎᒃ ᐱᔾᔪᑏᒃ. ᓯᕗᓪᓕᖅ 
ᐊᑦᑐᐊᔪᖅ ᐋᖅᑭᓱᖅᑕᐅᓂᖏᑦ ᐃᖏᕐᕋᓂᐊᕐᓂᕐᒧᑦ, ᖃᖓᑕᓂᐊᕐᓂᕐᒧᑦ ᑖᒃᑯᐊᓗ ᖃᖓᑦᑕᐅᑎᖏᑦ ᐃᒃᓯᕙᐅᑕᓂᒃ 
ᐱᑕᖃᕐᒪᖔᑦ. 
 
ᑖᓐᓇ ᐱᐊᓂᑦᑕᐅᒑᖓᑕ ᐃᓱᐊᖅᓴᐃᔨᓄᑦ ᑕᑯᔭᐅᓂᐊᕐᓂᖏᑦ ᓯᕗᓪᓕᖅᐹᒥ ᑎᒻᒥᓲᒧᑦ ᐊᐅᓪᓚᖅᑐᒧᑦ 
ᐃᑭᑎᑕᐅᖃᑦᑕᕐᒪᑕ ᐃᖃᓗᓐᓂᑦ ᓇᒧᓐᖓᐅᑉᐸᑕ ᒫᓂ ᕿᑭᖅᑖᓗᒻᒥ. ᑕᐃᒪ ᓯᕗᓪᓕᖅᐹᒥᑦ  

ᐃᓕᑦᑕᐅᑎᒋᔪᓐᓇᖃᑦᑕᖏᓐᓇᑦᑎᒍ ᐃᓛᓐᓂᒃᑯᑦ ᑕᑖᓕᖅᑐᑎᒃ ᖃᖓᑕᓲᑦ, ᐃᓕᒃᓴᖃᕈᓐᓃᖅᑐᑎᒃ.  
 
ᐊᑐᐃᓐᓇᐅᓂᖅᐹᖑᔪᒥᑦ ᑭᖑᓂᐊᓄᑦ ᐃᓕᔭᐅᖃᑦᑕᕐᒪᑕ. ᑕᐃᒪ ᒪᕐᕈᐃᓕᖓᒻᒪᑕ: ᓯᕗᓪᓕᖅ ᐋᖅᑭᒃᓱᐃᔨ 
ᖃᖓᑕᓂᐊᖅᑐᓄᑦ ᐊᖏᕐᕋᐅᓂᐊᖅᑐᓄᑦ ᐊᒻᒪᓗ ᐃᓂᒃᓴᐃᑦ. ᖁᔭᓐᓇᒦᒃ, ᐊᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᑐᒡᓕᐊᓂ ᐃᓚᒋᐊᕈᑎ, ᒥᔅᑕ ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑐᑭᓯᐅᒪᓪᓚᕆᖅᑰᖏᒻᒪᓄᓇ ᒥᓂᔅᑕ ᐅᖃᐅᓯᕆᔭᕐᓂᑦ, ᐅᖃᖅᑎᑦᑎᔩ. 
ᐅᖃᕋᑖᖅᐳᖓ (ᐱᓇᓱᐊᕈᓯᐅᑉ ᓄᓐᖑᐊᓂᐅᓕᕌᖓᑦ) ᐊᔪᕐᓇᕐᓂᖅᓴᐅᖃᑦᑕᖅᑐᖅ ᐊᒻᒪ ᕿᒪᑦᑕᐅᖃᑦᑕᖅᑐᑎᒃ 
ᐊᐅᓪᓚᕆᐊᖅᑐᕋᓱᑦᑐᐃᑦ. ᐃᒪᓐᓇᐃᔾᔪᑎᖃᖅᑐᖅ ᓯᓚᓗᒃᑳᖓᑦ ᐊᖏᕐᕋᕈᓐᓇᖃᑦᑕᖏᒻᒪᑕ ᑕᐃᒪ ᖃᖓᑕᓲᖅ 
ᑕᑕᑉᐹᓪᓕᖃᑦᑕᖅᐳᖅ ᕿᒪᑦᑕᐅᔪᓄᑦ, ᐊᒻᒪ ᑐᔪᕐᒥᕖᑦ ᑕᑕᑉᐹᓪᓕᖃᑦᑕᖅᐳᑦ ᕿᒪᑦᑕᐅᔪᓄᑦ. 
 
ᓇᒻᒥᓂᖅ ᑖᒃᑯᐊ ᐅᖄᓚᖃᑦᑕᕆᐊᖃᖅᑐᑎᒃ ᐸᓐᓂᖅᑑᒧᑦ (ᓄᓇᕗᑦ ᒐᕙᒪᒃᑯᓐᓃᖅᑐᖅ) (check-out)ᓪᓚᐅᕐᓗᓂ 
(ᑐᔪᕐᒥᕕᒻᒥ) ᐅᑎᕈᓂ ᑲᑎᒪᔭᖅᑐᖅᓯᒪᔪᖃᕐᓂᖅᐸᑦ ᐃᓂᖃᓐᖏᑦᑎᐊᒻᒪᕆᒃᑲᔭᖅᑐᖅ, ᐃᓛᒃ 
ᐃᓂᖃᓐᖏᑦᑎᐊᒻᒪᕆᖃᑦᑕᖅᑐᑦ ᑭᓯᐊᓂ ᓇᒻᒥᓂᖅ ᕿᓂᖅᑐᓯᑎᒃ. ᑕᐃᒪ ᐅᖄᓚᖃᑦᑕᕆᐊᖃᕆᕗᑦ ᐸᓐᓂᖅᑑᒧᑦ 
ᖃᖓᑦᑕᐅᑎᓂᒃ ᐋᖅᑭᒋᐊᕋᓱᑦᑐᓂᐅᒃ. ᖃᓄᖅ ᑕᒪᓐᓇ ᐋᖅᑭᒋᐊᖅᐹᓪᓕᖅᓯᒪᓕᖅᐸ ᑕᐃᒪᓐᓇᐃᓕᖓᑎᓪᓗᒍ? 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐱᔾᔪᑎᒋᓪᓗᒍ ᑖᒃᑯᐊ ᐃᓱᒫᓘᑎᒋᔭᖏᑦ 
ᑖᒃᓱᒪ ᒪᓕᒐᓕᐅᖅᑎᐅᑉ, ᐊᑕᐅᓯᖅ ᐱᔾᔪᑕᐅᓐᓂᖅᐸᑦ ᕿᒥᕐᕈᔪᓐᓇᖅᐸᕋ, ᑕᐃᓐᓇ ᑕᐃᒪᐃᑦᑐᖃᕐᓂᖅᐸᑦ.  
 
ᑖᓐᓇ ᐃᒪᓐᓇ ᐊᑐᐃᓐᓇᐅᑎᑦᑎᓇᓱᒃᑲᑦᑕ ᐃᖏᕐᕋᓂᕐᒧᑦ ᐋᖅᑭᔅᓱᐃᔨ ᐃᓱᐊᖅᓴᐃᔨᓂᑦ ᑕᑯᔭᖅᑐᐃᔪᑦ 
ᐅᑭᐅᖅᑕᖅᑐᒥᑦ ᐊᔪᕐᓇᑲᓴᖃᑦᑕᕐᒪᑦ ᖃᖓᑕᓂᖅ. ᑕᐃᒃᑯᐊᓗ ᓯᕗᓂᐊᒍᑦ ᐋᖅᑭᑦᑕᐅᕙᒌᖃᑦᑕᖅᑐᑦ ᐃᓂᔅᓴᖏᓐᓂᑦ 
ᖃᖓᑕᓲᒥ ᑕᐃᒪ ᐊᐅᓪᓚᕐᕕᔅᓴᖃᕈᓂ ᐃᑭᔪᓐᓇᖅᐸᑦ, ᐃᑭᔪᓐᓇᖅᑐᓂᓗ. ᐊᑐᐃᓐᓇᐅᑎᖃᑦᑕᖅᑕᕗᑦ ᐊᒻᒪᓗ 
ᕿᒥᕐᕈᓗᑎᒍ ᓈᒻᒪᑦᑎᐊᕋᓗᐊᕐᒪᖔᑕ ᑕᒪᒃᑯᐊ. 
 
ᐃᓛᓐᓂᒃᑯᑦ ᐱᓇᓱᐊᕈᓯᐅ ᓄᓐᖑᐊᓂ ᐃᓚᖏᑦ ᐊᐅᓪᓚᖃᑦᑕᕐᒪᑕ ᐃᖅᑲᓇᐃᔭᖅᑎᓂᒃ ᐊᑐᐃᓐᓇᐅᔪᖃᖃᑦᑕᖅᑐᖅ 
ᐋᖅᑭᒃᓯᓯᒪᓂᖃᖅᐸᑦᑐᑕᓗ ᖃᖓᑕᓲᓕᕆᔨᓂᒃ ᖃᐅᔨᑎᑦᑎᖁᓪᓗᒋᑦ ᑕᒪᓐᓇ ᐋᓐᓂᐊᕐᕕᓕᐊᖅᓯᒪᔪᕕᓂᐅᑉᐸᑕ 
ᖃᐅᔨᒃᑲᖅᑕᐅᔪᒪᓪᓗᑕ. 
 
ᑕᐃᒪᓐᓇ ᓯᓚ ᐱᔾᔪᑕᐅᑉᐸᑦ ᐊᔪᓕᕐᓂᖅᐸᑕ ᐊᖏᕐᕋᐅᓂᖅ ᐊᒻᒪ ᖃᖓᑕᓲᖅ ᑭᖑᕙᓯᑉᐸᑦ ᐊᒻᒪᓗ ᑭᖑᓪᓕᕐᒥ 
ᐊᐅᓪᓚᕆᐊᓕᖅᐸᑦ ᐃᓕᔭᐅᑐᐃᓐᓇᖁᓪᓗᑎᒍ ᑕᐃᒪᓐᓇᐃᖃᑦᑕᖅᑐᒍᑦ ᐊᑐᐃᓐᓇᐅᑉᐸᑦ ᓯᓚ ᐱᔾᔪᑎᒋᓪᓗᒍ 
ᓯᓚᑦᑕᐅᓐᓂᖅᐸᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᓕᕙᐃ ᐹᓇᐸᔅ, ᑭᖑᓪᓕᖅᐹᖅ ᐃᓚᒋᐊᕈᑎ.  

ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓐᓇᕐᒥᒃ ᖃᓪᓗᓈᑎᑑᕈᓐᓇᖏᑦᑐᒥᒃ ᑕᒫᓂ ᐅᑭᐅᖅ ᖃᐅᔨᓚᐅᖅᐳᖓ 
ᐱᓇᓱᐊᕈᓯᕐᓄᑦ ᐱᖓᓱᓄᑦ ᐊᖏᕐᕋᕋᓱᑦᑐᖅ, ᑕᐃᑯᖓᓗ ᐅᖄᓚᖃᑦᑕᕆᐊᖃᖅᑐᓂ ᐸᓐᓂᖅᑑᒧᑦ. 
 
ᑖᓐᓇ ᓇᓗᓇᐃᖅᓯᓚᐅᖅᑐᖅ ᒥᓂᔅᑖ, ᑕᒪᒃᑯᐊ ᐃᓐᓇᐃᑦ ᖃᓪᓗᓈᑎᑑᕈᓐᓇᖏᑦᑐᑦ 
ᐃᑲᔪᖅᑕᐅᖃᑦᑕᕆᐊᖃᕐᓂᖏᓐᓂᑦ. ᖃᓄᐃᒻᒪᑦ ᑖᓐᓇ ᐱᓇᓱᐊᕈᓯᓄᑦ ᐱᖓᓱᓄᑦ ᐊᖏᕐᕋᕋᓱᓚᐅᖅᐸ? ᐃᓛᒃ, ᑖᓐᓇ 
ᐋᖅᑭᑦᑎᐊᖅᓯᒪᓐᖏᓪᓚᑦᑖᕐᒪᑦ  ᖃᓄᐃᓕᖓᓕᖅᐸᓕ ᑖᓐᓇ ᑕᒪᒃᑯᓄᖓ ᖃᓪᓗᓈᑎᑑᕈᓐᓇᖏᑦᑐᓄᑦ 
ᐃᑲᔪᖅᑕᐅᖃᑦᑕᕐᓂᖅ ᑕᐃᑯᖓ ᐸᓐᓂᖅᑑᑉ ᖃᖓᑦᑕᐅᑎᓕᕆᕝᕕᖓᓐᓄᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᐹᓇᐸᔅ. ᒥᓂᔅᑕ ᐊᓪᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᓐᓇᕐᒥᑦ ᑕᒫᓂ ᐊᔪᖅᓯᓯᒪᔪᒥᒃ 
ᖃᐅᔨᓚᐅᖅᓯᒪᓐᖏᑦᑐᖓ ᐱᖓᓱᓄᑦ ᐱᓇᓱᐊᕈᓯᕐᓄᑦ. ᖃᐅᔨᒃᑲᖅᑕᐅᔪᒥᓇᖅ ᑕᐃᒪᐃᑦᑐᖅᑕᖃᕐᓂᐊᖅᑎᓪᓗᒍ, 
ᑕᐃᒪᐃᑦᑐᖅᑕᖃᕐᓂᖅᑎᓪᓗᒍᓘᓐᓃᑦ ᐃᓐᓇᐃᑦ ᑲᒪᒋᑦᑎᐊᕆᐊᖃᕋᑦᑎᒃᑯᑦ.  
 
ᐊᒻᒪᓗ ᑕᐃᒪᐃᑦᑑᑎᓪᓗᒍ ᖃᓪᓗᓇᐅᔭᕈᓐᓇᖏᑦᑐᑦ ᒪᓕᒃᑎᖃᒡᒍᔪᓐ. ᓲᕐᓗ ᐋᓐᓂᐊᕕᓕᐊᕆᐊᖃᕐᓂᐊᕐᕈᑎᒃ 
ᑕᐃᒪᐃᑦᑐᖅᑕᖃᕌᖓᓐ ᑐᓴᖅᑎᑕᐅᖃᑦᑕᓚᐅᕐᓚᖓ. ᐱᖓᓱᓂᒃ ᐱᓇᓱᐊᕈᓯᕐᓂᒃ ᐊᔪᖅᓯᓯᒪᔪᖅᑕᖃᕐᓂᖅᐸᓐ 
ᖃᐅᔨᒃᑲᑦᑕᐅᔪᒪᔪᖓ ᑮᓇᐅᒻᒪᖔᖅ, ᑭᓱᒥᓪᓗ ᐱᑦᔪᑎᖃᑦᖢᓂ ᑕᒫᓃᑯᑖᓗᐊᓚᐅᕐᒪᖔᓐ. ᐃᒻᒪᖄ ᐃᑲᔪᕈᓐᓇᖅᑐᖓ 
ᑭᓯᐊᓂ ᐊᑎᖓ ᖃᐅᔨᒪᓐᖏᓪᓗᒍ ᖃᓄᒃᑲᓐᓂᖅ ᖃᓄᐃᓕᓚᐅᕐᒪᖔᓪᓘᓐᓃᑦ ᑐᑭᓯᓇᓱᒍᓐᓇᕋᔭᓐᖏᑦᑐᖓ. 
15,000-ᓂᑦ ᖃᖓᑦᑕᐅᑎᖅᓯᖃᑦᑕᖅᑐᒍᑦ ᑕᒫᓂ ᕿᑭᖅᑖᓗᒻᒥᑐᐊᖅ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᓐ. ᐃᖃᓗᐃᑦ ᕿᑎᐊᓄᑦ ᒪᓕᒐᓕᐅᖅᑎ, ᒥᔅᑕ ᑐᑐ. 
 
ᐊᐱᖅᑯᑦ 294 - 2(4): ᓇᓕᕌᕈᑎᒃᓴᖅ ᑳᓐᑐᕌᒃᑎᓄᑦ ᐊᑭᓖᓐᖏᓐᓂᕐᒥᒃ ᑮᓇᐅᔾᔭᔅᓵᓄᑦ ᑖᒃᓯᒧᑦ (ᑐᑐ)  
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐄ, ᑖᓐᓇ ᐊᐱᖅᑯᑎᒐ ᑑᕌᖅᑎᑦᑐᒪᓂᐊᖅᑕᕋ ᐃᓕᓐᓂᐊᖅᑐᓕᕆᔨᒃᑯᑦ 
ᒥᓂᔅᑕᖓᓐᓄᑦ, ᐆᒪᖅᑯᑎᓕᕆᓂᕐᒧᓪᓗ ᒥᓂᔅᑕᕆᔭᐅᔪᖅ, ᑲᓇᑕᐅᓪᓗ ᓯᓚᑖᓄᑦ ᐊᒻᒪᓗ ᐊᖏᕐᕋᖃᖏᑦᑐᓕᕆᔨ 
ᐊᒻᒪᓗ ᒪᓕᒐᓕᐅᖅᕖᑉ ᐃᓗᐊᓂ ᓯᕗᒃᑲᑕᖅᑎ. ᑖᒃᓱᒧᖓ ᑮᓇᐅᔭᓕᕆᓂᕐᒧᓪᓗ ᒥᓂᔅᑕᕆᔭᐅᔪᒧᑦ ᑐᕌᖅᑎᑦᑐᒪᓪᓗᒍ.  
 
ᑖᓐᓇ ᒥᓂᔅᑕ ᐊᖏᖅᓯᒪᒻᒪᓐ, ᐊᕐᕌᓂᐅᓚᐅᖅᑐᖃᐃ ᑮᓇᐅᔾᔭᔅᓵᑦ ᑕᐃᒃᑯᐊ ᑖᒃᓰᔭᖅᑕᐅᓂᖏᑦ 
ᓴᖅᑭᑕᐅᒋᐊᖓᓚᐅᖅᓯᒪᒻᒪᑕ ᐊᒻᒪᓗ ᑖᒃᑯᐊ ᑖᒃᓰᔭᐅᑏᑦ ᐊᖅᑯᑕᐅᓪᓗᑎᒃ ᑮᓇᐅᔭᓂᒃ ᑕᒫᓂ 
ᓄᓇᕗᒻᒦᑎᑦᑏᓐᓇᕋᓱᓐᓂᕐᒥᒃ ᐱᑦᔪᑎᖃᓚᐅᖅᓯᒪᒻᒪᓐ, ᐊᐅᓚᐸᓪᓕᐊᑐᐃᓐᓇᖏᓪᓗᑎᒃ. ᐊᒻᒪᓗ 
ᐅᓄᖅᓯᕙᓪᓕᐊᑐᐃᓐᓇᖅᑐᓐ ᑳᑦᑐᓛᑕᐅᓯᒪᓪᓗᑎᒃ ᐃᖅᑲᓇᐃᔭᖅᑐᓐ ᑕᐃᒃᑯᐊ ᑳᑐᓛᒃᑲᒥᒃ ᑮᓇᐅᔾᔭᔅᓵᖏᑦ 
ᐲᔭᖅᑕᐅᖏᑦᑐᓐ. ᐃᓚᖏᑦᑕᐅᖅ ᑳᑦᑐᓛᑏᓐ ᑖᒃᓯᔭᐃᕕᐅᓗᑎᒃ ᑎᒍᓯᕙᓪᓕᐊᒍᓐᓇᕐᒥᔪᒍᑦ ᑮᓇᐅᔭᖁᑎᖏᓐᓂᒃ. 
ᖃᓄᑭᐊᖅ ᑕᒪᓐᓇ ᑲᒪᒋᔭᐅᕙ.  

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᑮᓇᐅᔭᓕᕆᔨᒃᑯᑦ ᒥᓂᔅᑕᖓᓐ, ᑕᐃᕕᑦ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐄ, ᑕᒪᓐᓇ ᕿᒥᕐᕈᓇᒃᓯᒪᔭᕗᑦ ᒪᑯᐊ 
ᑳᑦᑐᓛᒃᑕᐅᓯᒪᔪᑦ ᑖᒃᓰᔭᐃᕕᐅᒍᓐᓇᓂᐊᒪᖔᓐ ᑮᓇᐅᔾᔭᔅᓵᖏᑦ. ᑕᐃᒪᓐᓇ ᑖᒃᓰᔭᐃᕕᐅᓗᑎᒃ 
ᐊᑭᓖᑎᑕᐃᒃᑲᓐᓂᑐᐃᓐᓇᕋᔭᖅᑐᓐ ᒐᕙᒪᒃᑯᓐ ᐊᑭᑐᓂᖅᓴᐅᓕᖅᑎᑦᑎᓗᑎᒃ ᑭᓯᐊᓂ ᑕᒪᓐᓇ ᕿᒥᕐᕈᓇᒃᑕᕗᑦ. 
ᑕᐃᒪᐃᑦᑑᒻᒪᓐ. ᑳᑐᓛᒃᑏᓐ ᐊᒻᒪᓘᓐᓃᑦ ᑖᓐᓇ ᖃᐅᔨᒪᔨᑕᕆᔭᐅᔪᖅ ᐃᖅᑲᓇᐃᔭᖅᑎᑕᐅᒻᒪᑕ ᒐᕙᒪᒃᑯᓐᓄᑦ 
ᐅᕝᕙᓘᓐᓂᑦ ᐃᒻᒥᑰᖅᑐᓄᑦ ᐃᖅᑲᓇᐃᔭᖅᑎᑕᐅᖃᑦᑕᕐᒪᑕ ᑕᒪᒃᑯᐊ ᑳᑦᑐᓛᖃᑉᐸᑦᑐᓐ. ᑕᒪᓐᓇ ᕿᒥᕐᕈᓇᒃᑕᕗᑦ ᓱᓕ. 
ᑲᒪᒋᓇᓱᐊᖅᑕᕗᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯ): ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ ᒥᔅᑕ ᑐᑐ.  
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᑖᒃᑯᓇᓂ ᑮᓇᐅᔭᓕᕆᔨᒃᑯᓂᒃᑯᐊ ᕿᒥᕐᕈᓇᒃᓯᒪᕚᓐ ᓇᓗᓇᐃᖅᓯᓇᓱᑉᐸᓪᓗ 
ᖃᑦᓯᑦᑖᓚᓂᒃ ᑖᒃᓰᔭᐃᕝᕕᐅᖃᑦᑕᓂᐊᕐᒪᖔᓐ ᑕᐃᒃᑯᐊ ᑳᑦᑐᓛᒃᑏᑦ ᐊᒻᒪᓗ ᖃᑦᓰᖃᑦᑕᕐᒪᖔᑕ ᑳᑦᑐᓛᒃᑎᓄᑦ 
ᐊᑭᓕᐅᑎᓂᒃ. ᑕᒪᒃᑯᐊᖃᐃ ᕿᒥᕐᕈᓇᒃᑕᐅᕙᑦ ᑐᑭᓯᓂᐊᕐᕋᒪ ᖃᑦᓯᑖᓚᐃᖅᑎᑕᐅᖃᑦᑕᕐᒪᖔᑕ ᑖᒃᓰᔭᐅᑎᓄᑦ.  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐋᒡᒐ, ᓈᓴᐅᑎᖏᓐ ᑕᒪᒃᑯᐊ 
ᕿᒥᕐᕈᓇᒃᓯᒪᖏᑕᕗᑦ. ᑭᓯᐊᓂ ᓈᓴᐅᑎᓕᕆᓚᐅᖏᑦᑐᒍᑦ ᓱᓕ ᒫᓐᓇ. ᐃᓱᒪᔅᓴᖅᓯᐅᕈᑎᒋᑐᐃᓐᓇᖅᑕᕗᑦ, 
ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᑐᒡᓗᐊ ᐃᓚᒋᐊᕈᑦ, ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᑖᓐᓇᖃᐃ ᒥᓂᔅᑕᕆᔭᐅᔪᖅ ᐅᕙᑦᑎᓐᓄᑦ ᐅᖃᕈᓐᓇᖅᐸ ᑕᒪᓐᓇ 
ᕿᒥᕐᕈᓇᒃᑕᐅᒻᒪᖔᖅ ᐊᒻᒪᓗ ᓈᓴᐅᑏᓐ ᕿᒥᕐᕈᓇᒃᑕᐅᓂᐊᕐᒪᖔᓐ. ᐊᓐᓇᐃᕙᓪᓕᐊᒐᑦᑕ ᑳᑦᑐᓛᒃᑏᓐ 
ᑖᒃᓯᔭᐃᑎᑕᐅᖏᓐᓂᖏᑎᒍᑦ. ᑕᒪᓐᓇᖃᐃ ᕿᒥᕐᕈᓇᑦᑕᐅᓂᐊᖅᐸ, ᕿᒥᕐᕈᓇᒃᑕᐅᔪᒪᓂᐊᖅᐸᓘᓐᓃᑦ ᖃᐅᔨᓂᐊᕐᕋᑦᑕ 
ᖃᑦᓯᑖᓚᓂᒃ ᐊᓐᓇᐃᖃᑦᑕᕐᒪᖔᑦᑕ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐄ, ᑎᓕᓂᐊᖅᐸᒃᑲ. ᖁᔭᓐᓇᒦᒃ. 
 
ᐅᖃᖅᑎᑦ (ᑐᓵᔨᒃᑯᑦ): ᐱᖓᔪᖓᓐ ᑭᖑᓪᓕᖅᐹᓪᓗ ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᖃᐅᔨᒪᓪᓗᖓ ᐃᒃᑯᐊ ᐃᖅᑲᓇᐃᔭᖅᑐᓕᕆᔨᐅᕙᓪᓚᐃᔪᓐ 
ᖃᐅᔨᒪᖃᑦᑕᖅᑰᑐᖅ ᖃᔅᓯᓂᒃ Contract-ᑎᑦᑎᖕᒪᖔᑦᑕ ᐃᖅᑲᓇᐃᔭᖅᑐᓕᕆᔨᒃᑯᑦ ᖃᑦᑕᕐᐸᓪᓚᐃᔪᐃᒃᑲᐊ.  

ᑖᒃᑯᐊ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᓈᓴᖅᑕᐅᓯᒪᖃᑦᑕᕐᒪᑕ ᑕᐃᖕᓇ ᐊᖅᑯᑎᒋᓗᒍ ᑕᐃᒃᑯᐊ ᓈᓴᐅᑏᑦ 
ᐱᔭᐅᔪᓐᓇᕐᐹ?  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑎ ᓯᒪᐃᓚᒃ (ᑐᓵᔨᒃᑯᑦ): ᐄ, ᑕᒪᓐᓇ ᐊᑐᕈᓐᓇᑦᑎᐊᖅᑕᕗᑦ. ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᒥᓂᔅᑕ. ᓈᓴᐅᑎᓕᒃ 7. ᓈᓴᐅᑎᓕᒃ 8. ᓇᓴᐅᑎᓕᒃ 9. ᓈᓴᐅᑎᓕᒃ 10. 
11. ᓈᓴᐅᑎᓕᒃ 12. ᓈᓴᐅᑎᓕᒃ 13. ᑎᑎᖅᑲᑦ ᓴᖅᑭᑕᐅᓂᖏᑦ. ᑎᑎᖅᑲᑦ ᓴᖅᑭᑕᐅᓂᖏᑦ ᒥᔅᑕ ᐊᕐᕚᕐᓗᒃ. 
 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᔪᑦ ᑎᑎᖅᑲᐃᑦ 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 135 - 2(4): ᑎᑎᖅᑲᒃ ᓄᓇᓕᓐᓂ ᐊᒻᒪ ᒐᕙᒪᒃᑯᓐᓂ ᐱᔨᑦᑎᕋᐅᑎᓂᑦ 

ᒥᓂᔅᑕᖓᓐᓄᑦ ᐱᔾᔪᑎᓕᒃ ᓄᑖᖅ ᑲᑎᒪᕕᒃᓴᖅ ᐊᒻᒪ ᐊᓐᓂᑭᑦᑐᕐᕕᒃᓴᖅ ᒥᑦᑎᒪᑕᓕᒻᒥ (ᐊᕐᕚᕐᓗᒃ) 
 
ᐊᕐᕚᕐᓘᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑎᑎᕋᓚᐅᖅᑕᒃᑲ ᐊᒃᑑᕝᕙ 31 2007-ᒥ ᒪᓕᒐᓕᐅᕐᕕᖕᒧᑦ 
ᓴᖅᑭᖁᔭᒃᑲ. ᑖᒃᑯᐊ ᑎᑎᕋᓚᐅᕐᓯᒪᔭᒃᑲ ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᖅᑎᓄᑦ, ᐱᔾᔪᑎᓕ ᒥᑦᑎᒪᓕᒃ 
ᐱᙳᐊᕐᕕᒃ ᐊᒻᒪᓗ ᐊᓐᓂᑭᑦᑐᕐᕕᒃ.  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. (ᑐᓵᔨᑎᒎᕈᓐᓃᖅᑐᖅ) ᑖᒃᑯᐊ ᒪᐅᓐᖓᐅᔾᔭᐅᑲᐃᓐᓇᕐᓕᑦ.  
 
(ᑐᓵᔨᑎᒍᑦ) ᑎᑎᖅᑲᑦ ᓴᖅᑭᑕᐅᓂᖏᑦ. ᓈᓴᐅᑎᓕᒃ 14. ᓈᓴᐅᑎᓕᒃ 15. ᓈᓴᐅᑎᓕᒃ 16. 17. ᓈᓴᐅᑎᓕᒃ 18. 
ᓈᓴᐅᑎᓕᒃ 19 ᑲᑎᒪᑐᐃᓐᓇᖅᑎᓪᓗᒋᑦ ᕿᒥᕐᕈᓇᕐᓂᖅ ᐱᖁᔭᒃᓴᓂᒃ ᐊᒻᒪᓗ ᐊᓯᖏᓐᓂᒃ. ᐱᖁᔭᒃᓴᖅ 16, ᒥᔅᑕ 
ᐃᕝᔭᕈᑕᐃᓚᒃ ᐃᒃᓯᕙᐅᑕᕆᔭᐅᓗᓂ.  
 
ᓄᖅᑲᖓᓚᐅᑲᓐᓂᐊᖅᑐᒍᑦ 3:30-ᒧᐊᕐᐸᑦ ᒪᐅᖓ ᐅᑎᕐᓂᐊᖅᐳᒍᑦ.  
 
(ᑐᓵᔨᑎᒎᕈᓐᓃᖅᑐᖅ) ᐃᖅᓱᒃᑎ. 
 
>>ᓄᖅᑲᑲᐃᓐᓇᖅᑐᑦ 14:58ᒥ ᐅᑎᖅᑐᑎᓪᓗ 15:38ᒧᐊᖅᑎᓪᓗᒍ 
 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᒪᓕᒐᒃᓴᓂᑦ ᐊᓯᖏᓐᓂᓪᓗ 
 
ᐃᒃᓯᕙᐅᑕᖅ (ᐃᕝᔭᕈᑕᐃᓚᒃ)(ᑐᓵᔨᑎᒍᑦ): ᑲᑎᒪᓂᖅ ᐱᒋᐊᕐᑎᓐᓂᐊᓕᕐᒥᒐᒃᑯ. ᑲᑎᒪᑐᐃᓐᓇᕐᑎᓪᓗᑕ 
ᑲᒪᒋᓂᐊᕐᑕᕗᑦ ᐅᑯᐊ, ᐱᖁᔭᒃᓴᖅ 16, ᖃᓄᐃᓕᖓᔪᒪᕕᓯ, ᑲᑦᑐᒃ.  
 
ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ, ᑖᒃᑯᐊ ᕿᒥᕐᕈᓇᒍᒪᓂᐊᕐᑕᕗᑦ ᐱᖁᔭᒃᓴᖅ 16. ᕿᒥᕐᕈᓇᒃᑕᐅᓗᑎᒃ 
ᐊᑭᑐᔪᕐᑐᕈᑎᒃᓴᐃᑦ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ. ᑖᒃᑯᐊ ᐱᔭᕇᕐᐸᑕ ᒪᓕᒐᓕᕆᔨᒃᑯᑦ ᑲᒪᒋᓂᐊᕐᐸᕗᑦ ᐊᒻᒪᓗ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ, ᖁᔭᓐᓇᒦᒃ ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖃᑎᒌᒃᐱᑖ ᑖᒃᑯᐊ ᐊᑭᑐᔪᕐᑐᕈᑎᒃᓴᐃᑦ ᓄᓇᕘᒥ ᐃᒡᓗᓕᕆᔨᕐᔪᐊᒃᑯᓐᓄᑦ 
ᑲᒪᒌᓐᓇᖁᓪᓗᒍ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᒍᑦ. 
 
ᒪᓕᒐᒃᓴᖅ 16 - ᑮᓇᐅᔭᐃᑦ ᐃᓚᒋᐊᕈᑏᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2008-2009 - ᑲᑎᒪᔨᕋᓛᓂ 

ᐃᓱᒪᖅᓴᖅᓯᐅᖅᑕᐅᓂᖓ - ᐃᒡᓗᓕᕆᔨᖅᔪᐊᒃᑯᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᖕ.  ᒥᔅᑐᕐ ᐊᑭᓱᒃ. ᑕᐅᓄᓐᖓᖃᑎᖃᕈᒪᓂᐊᕐᐲᑦ ᒥᔅᑕ ᐊᑭᓲᖕ? 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᐄ, ᐃᒃᓯᕙᐅᑖᖅ, ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖃᑎᒌᒃᐱᑖ ᑕᐃᒃᑯᐊ ᐃᓯᖅᑎᑕᐅᖁᓪᓗᒌᑦ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᒍᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᖅᓱᒃᑏ. ᑕᒪᐅᓐᖓᐅᑎᑉᐸᕗᑦ. . . 
 
ᖁᔭᓐᓇᒦᒃ. ᓂᐱᓕᐅᕐᑕᐅᖃᑕᐅᓯᒪᓂᐊᕐᒪᑕ, ᒥᓂᔅᑖ, ᑖᒃᑯᐊ ᑭᒃᑰᒻᒪᖔᓐ ᓇᓗᓇᐃᑲᐃᓐᓇᒃᑭᑦ.  
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑖᓐᓇ ᐊᖏᔪᖅᑳᕆᔭᐅᔪᖅ 
ᐃᒡᓗᓕᕆᔨᕐᔪᐊᒃᑯᓐᓄᑦ ᐲᑕ ᓯᑳᑦ ᐊᒻᒪᓗ ᓴᐅᒥᓐᓂ, ᑎᐅᕆᒃ ᐅᐃᑦᐅᑦ, ᑮᓇᐅᔭᓕᕆᔨᑦ ᐊᖏᔪᖅᑳᖓᑦ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ.   
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓯᑳᑦ ᐊᒻᒪᓗ ᒥᔅᑕ ᐅᐃᑦᐅᑦ, ᑐᓐᖓᓱᒋᑦᓯ.  
 
ᐃᑉᐸᔅᓴᖅ L-6 ᑐᓐᓂᖅᑯᓯᐊᑦ ᐃᑲᔫᑏᓪᓗ ᑐᑦᑕᕕᒻᒥ ᐊᖓᔪᖅᑲᐅᑎᖃᕝᕕᒻᒥ ᑲᑎᓕᒫᕐᓗᒋᑦ. $9,075,000. 
ᐊᖏᖅᐱᑖ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᖅᔪᐊᕐᒪᕆᐊᓗᒃ. L-6, L-7, L-8, ᕿᑭᖅᑖᓗᒻᒥ, ᕿᑭᖅᑖᓗᒃ. ᒥᔅᑕ ᐊᕐᕚᓪᓗᒃ. 
 
ᐊᕐᕚᓪᓗᒃ (ᑐᓵᔨᒃᑯᑦ): ᒪᑉᐱᒐᖅ L-8, ᕿᑭᖅᑖᓗᒻᒥ (ᑐᓵᔨᒃᑰᕈᓐᓃᖅᐳᖅ) ᐸᕐᓇᐅᑕᐅᓯᒪᔪᑦ ᖃᖓᑭᐊᖅ 
ᐸᕐᓇᒃᑕᑲᐅᓯᒋᐊᓚᐅᖅᓯᒪᒻᒪᑕ. ᐅᓇ ᐱᑦᔪᑎᒋᓪᓗᒍ ᑕᐃᒃᑯᐊ ᐃᓪᓗᒃᓴᐃᑦ ᑎᑭᓐᖏᑦᑐᑦ ᐊᒻᒪᓗ ᑕᒻᒪᖅᓯᒪᓪᓗᑎᒃ 
ᑎᑭᑦᑐᑦ.  
 
ᐅᖃᓚᐅᕋᒪᑕᐃᒪ, ᒥᑦᑎᒪᑕᓕᒃᒥ ᐃᓪᓗᓕᕆᔨᕐᔪᐊᒃᑯᑦ ᖃᐅᔨᓴᕆᐊᖁᔨᓕᓚᐅᕐᒪᑕ Housing Association-ᑯᓐᓂᑦ. 
ᑖᒃᑯᓇᓐᖓᑦ ᖃᐅᔨᓴᕐᓂᕆᔭᖓ ᑖᓐᓇ Housing Association-ᑯᓐᓂᑦ ᐊᑭᓕᖅᑕᐅᓪᓗᓂ. Housing 
Corporation-ᑯᓂᐅᖏᑦᑐᖅ. ᐊᒻᒪ ᑖᒃᑯᐊ ᑯᐊᐸᒃᑯᑦ ᑳᑦᑐᓛᒃᓯᒪᒻᒪᑕ ᐃᒡᓗᓕᐅᖅᖢᑎᒃ ᑕᐃᒪ ᖃᐅᔨᓴᖁᔭᐅᓕᕋᒥ 
ᖃᐅᔨᓴᕆᐊᓚᐅᕐᕋᓗᐊᕐᒪᑕ. ᐃᕐᖐᓐᓇᑲᐅᑎᒋ ᓯᕗᓪᓕᖅᐹᑦᑎᐊᖅ, seacan ᐃᒃᑯᐊ ᐴᕌᓘᖃᑦᑕᖅᑐᐃᓐ,  

ᒪᑐᐃᖅᓯᒐᒥ ᐃᒡᓗᓕᒻᒨᖓᐅᔪᓪᓗ, ᑲᖏᖅᑐᒑᐱᒻᒨᖓᐅᔪᓪᓗ, ᒥᑦᑎᒪᑕᓕᒃᒥᐅᓅᖓᐅᔪᓪᓗ, ᕿᔪᖁᒻᒧᑦ ᐊᑕᐅᓯᕐᒧᑦ 
ᐴᖅᓯᒪᓚᐅᕐᒪᑕ. ᖃᓄᖅ ᐃᓛ, ᑕᐃᒪ ᖃᐅᔨᓕᓚᐅᖅᐳᒍᑦ. 
 
ᐊᓪᓛᑦ ᑕᐅᕙᓂ ᑭᕙᓪᓕᕐᒥ ᓇᒥᓕᒫᑦᑎᐊᖅ, ᕿᑎᕐᒥᐅᑦ ᐊᓯᐊᓂ, ᐋᖅᑭᑎᐊᖅᓯᒪᓐᓂᖏᒻᒪᑕ ᑕᕝᕘᓐᓇ. ᖃᓄᖅ ᐅᓇ 
ᐊᐅᔭᖅ ᑕᐃᒪᐃᓕᔪᒥᓂᐅᑎᓪᓗᒍ ᐅᐱᓐᖔᖑᔪᒃᓴᐅᔪᓪᓘᓐᓃᑦ ᐃᐳᕈ ᖄᖏᖅᓯᒪᓕᖅᑎᓪᓗᒍ ᐸᕐᓇᓕᕋᑦᓯᐅᒃ 
ᑮᓇᐅᔭᑦ ᐊᑐᕐᓂᐊᖅᑕᓯ $6 ᒥᓕᐊᓐᑖᓚᒥᓪᓗᒎᖅ ᐊᒥᐊᒃᑯᖃᓐᓂᐊᖅᑐᓯ. ᖃᓄᖅ ᑖᓐᓇ ᐃᓕᔭᐅᖃᑕᐅᓐᓂᖏᒻᒪᖔᓐ 
ᖃᖓᑕᑎᑦᑎᑲᑕᒐᓱᓐᓂᐊᓕᕐᓂᕋᑦᑐᓯ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐊᕐᕚᓪᓗᒃ. ᒪᓕᒐᓕᐅᖅᑏᑦ, ᑐᓴᒃᑲᐃᔪᒪᔪᖓ ᒪᓕᒐᓕᐅᖅᑎᓂᒃ. ᐅᓪᓘᑉ 
ᒪᕐᕉᓐᓂᒃ ᑖᒃᑯᓂᖓᑦᓴᐃᓐᓇᖅ ᐊᐱᖅᑯᑎᓂᒃ ᓂᓪᓕᐅᑎᖃᑦᑐᖃᖃᑦᑕᖅᓯᒪᓕᕐᒪᓐ ᐊᒻᒪᓗ ᒥᓂᔅᑕᐅᑉ 
ᑭᐅᖃᑦᑕᖅᖢᓂᒋᑦ. ᑖᓐᓇ ᒥᓂᔅᑕᕆᔭᐅᔪᖅ ᐃᓱᒪᔅᓱᓪᓗᓂ ᑭᐅᔪᒪᒍᓂ ᑭᐅᓂᐊᖅᐳᖅ, ᑭᐅᔪᒪᓐᖏᒃᑯᓂᓘᓐᓃᑦ. 
ᐃᓱᒪᔅᓱᖅᐳᖅ. ᒥᔅᑕ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᑖᒃᑯᐊ ᐴᖅᑲᑦᑕᐅᕙᓪᓕᐊᑎᓪᓗᒋᑦ ᑕᒪᒃᑯᐊ ᖃᓄᐃᓕᖓᕙᓪᓕᐅᓂᖏᑦ ᑖᒃᑯᐊ 
ᐃᖅᑲᓇᐃᔭᖅᑎᕗᑦ ᑕᐅᓇᓃᓕᓚᐅᕐᒪᑕ. ᐃᒻᒪᖃ ᑕᒫᓂ ᔪᓚᐃᒥ ᐱᒋᐊᑦᓱᑎᒃ ᑐᑭᓯᕙᓪᓕᐊᓕᕋᒥᒃ ᑕᒪᓐᓇ 
ᑲᔪᓯᓂᖃᑉᐸᓕᐊᑦᓯᐊᖏᒻᒪᑦ. ᐊᒻᒪᓗ ᑖᒃᑯᐊ ᓄᓇᓕᓐᓄᑦ ᑭᓯᐊᓂ ᑎᑭᒻᒪᑕ ᖃᐅᔨᑦᓱᑕ ᑕᒪᒃᑯᐊ ᑕᕝᕗᖓ 
ᓄᓇᓕᐅᖏᑦᑐᒨᖅᑐᐃᑦ ᑕᕝᕗᓐᖓᕈᒫᓐᓂᐊᖏᑦᑐᐃᑦ ᖃᐅᔨᓚᐅᕐᕋᑦᑎᒍ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐊᕐᕚᓪᓗᒃ. 
 
ᑲᑎᒪᔩᑦ ᐃᓚᖓᑦ (ᑐᓵᔨᒃᑯᑦ): ᐃᓂᖅᑎᕆᔾᔪᒻᒥᒃ ᓂᓪᓕᐅᑎᖃᕈᒪᒐᒪ ᑕᒻᒪᖅᑐᖃᓕᕐᒪᓐ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖃᓄᐃᑦᑑᒻᒪᓐ ᑖᓐᓇ ᓂᓪᓕᐅᑎᒋᔪᒪᔭᐃᓐ? 
 

ᐃᓂᖅᑎᕈᑎᒃ 
 
ᑰᓕ (ᑐᓵᔨᒃᑯᑦ): ᐃᒃᑯᐊ ᐊᑦᔭᑐᖅᑕᐅᓂᐊᖅᑐᑦ ᐋᖅᑭᓱᖅᑕᐅᓕᖅᑎᓪᓗᒋᑦ ᑖᒃᓱᒧᖓ ᒥᓂᔅᑕᒧᑦ 
ᐊᐱᖅᑯᑎᒋᖃᑦᑕᓚᐅᖅᑕᒃᑲ ᑭᕙᓪᓕᕐᒧᓪᓕ ᑐᕌᖓᓚᐅᕐᒪᑕ ᑕᐃᒃᑯᐊ ᐊᐱᖅᑯᑎᒃᑲ. ᐃᓚᖏᓪᓗ ᒪᓕᒐᓕᐅᖅᑏᑦ, ᐄ, 
ᐃᓱᒫᓘᑎᖃᐅᒻᒥᔪᑦ ᓄᓇᒥᑦᑕ ᒥᒃᓵᓄᑦ ᐊᒻᒪᓗ ᐊᐱᖅᑯᑎᖃᕈᓐᓇᑎᐊᖅᑐᑎᒃ ᑭᕙᓪᓕᕐᒥᑐᐃᓐᓇᕐᓕ 
ᐅᖃᐅᓯᖃᓚᐅᕐᕋᒪ ᒫᓂᓕ ᐅᓇ ᐊᕐᕚᓪᓗᒃ ᒫᓐᓂᕐᒥᐅᑕᐅᓗᓂ ᐊᐱᖅᑯᑎᖃᑦᑐᖅ ᑖᒃᓱᒥᖓᑦᓴᐃᓐᓇᖅ. 
 
ᐃᒃᑯᐊ ᐊᑦᔭᑐᖅᑕᐅᒍᑏᑦ ᐃᑉᐸᔅᓴᖅ ᐊᐱᖅᑯᑎᒋᓚᐅᖅᑕᒃᑲ ᒫᑦᑐᕆᐊᒥ ᐊᐅᓚᖅᑎᑕᐅᖏᖔᓗᑎᒃ ᐅᐊᓇᐸᐃᒥᒃ 
ᑕᐃᒪᐃᓕᐅᓚᐅᕋᒪ ᐃᑉᐸᒃᓴᖅ.  
 
ᑖᔅᓱᒪ ᐊᕐᕚᕐᓘᑉ ᐊᐱᖅᑯᑎᒋᔭᖓᑕ ᐊᔾᔨᒋᙱᑦᑎᐊᖅᑕᖓ ᐅᑯᐊ ᒪᓕᒐᓕᐅᖅᑎᐅᖃᑎᒃᑲ 
ᐊᐱᖅᑯᑎᖃᕈᓐᓇᑦᑎᐊᖅᑐᑦ ᑕᐃᒪᐃᑦᑐᒥᒃ ᐱᔾᔪᑎᖃᕐᖢᖓ ᐃᓂᖅᑎᕆᔪᖓ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑰᓕ. ᐃᑉᐸᒃᓴᖅ ᐊᔾᔨᐸᓗᑦᑎᐊᖏᓐᓂ ᐊᐱᖅᑯᑎᖃᐅᕈᓘᔭᖃᑦᑕᓚᐅᕐᒪᑕ 
ᐊᔾᔨᒌᐸᓗᑦᑎᐊᖏᓐᓂ, ᑖᓐᓇᓗ ᒥᓂᔅᑕ ᑕᐃᒫᑐᐃᓐᓇᖅ ᐊᔾᔨᒌᐸᓗᑦᑎᐊᕐᓂ ᑭᐅᖃᑦᑕᓚᐅᕐᖢᓂ ᐊᐱᕐᓱᖅᑕᐅᒐᒥ 
ᑕᐃᒪᐃᑦᑑᒻᒪᑦ. ᑖᓐᓇ ᒥᓂᔅᑕᕆᔭᐅᔪᖅ ᐃᓱᒪᕐᓱᕐᐳᖅ ᑭᐅᔪᒪᖕᒪᓪᓗ ᖁᔭᓇᐅᓐᓈ ᐊᑏ ᑲᔪᓯᑎᑐᐃᓐᓇᓕᕐᓚᕗᑦ. ᒥᔅᑕ 
ᐊᕐᕚᕐᓗᒃ. 

ᐊᕐᕚᕐᓗᒃ: ᐃᒃᓯᕙᐅᑖᖅ, (ᑐᓵᔨᒃᑯᑦ) ᖁᔭᓐᓇᒦᕐᐸᕋ ᑕᒪᒃᑯᐊ ᓂᓪᓕᐅᑎᒋᔭᐅᒻᒪᑕ. ᑭᓯᐊᓂ 
ᑕᐃᒪᐃᑦᑑᒐᓗᐊᖅᑎᓪᓗᒍ ᓱᓖᓛ ᑐᑭᓯᙱᑦᑐᖓ ᑲᑎᒪᔨᕋᓛᑦ ᓵᖏᓐᓃᑎᓪᓗᑎᑦ ᓱᖕᒪᑦ ᑐᓴᖅᑎᑕᐅᓚᐅᙱᓚᒍᑦ 
ᔪᓚᐃᒥ ᖃᐅᔨᓚᐅᖅᑎᓪᓗᑎᑦ. ᐊᒻᒪᓗ ᓱᖕᒪᓪᓕᑭᐊᖅ ᓂᓪᓕᐅᑎᒋᔭᐅᓚᐅᙱᑉᐸᑦ ᐅᑯᐊ ᐊᑭᑐᔪᖅᑐᕈᑎᒃᓴᐃᑦ 
ᐋᖅᑭᒋᐊᒃᑲᓐᓂᕆᐊᖃᖅᑐᒃᓴᐅᓚᐅᕐᖓᑕ?  
 
ᓇᓗᓇᐃᕐᓯᓚᐅᙱᑦᑐᑎᑦ ᖃᓄᖅ ᑕᐃᒃᑯᐊ ᐃᒡᓗᒃᓴᐃᑦ ᒥᑦᑎᒪᓕᒻᒦᑦᑐᑦ ᓇᒧᙵᐅᔾᔭᐅᓂᐊᕐᒪᖔᖅ, Montreal-
ᒨᖏᑦᑐᖅ. ᐃᒃᑯᐊ ᑕᒻᒪᖅᑕᐅᓯᒪᓪᓗᑎ ᐃᒡᓗᓕᓕᐊᖅᑑᒐᓗᐊ ᑲᖏᕐᖢᒑᐱᒻᒧᒡᓗ ᒥᑦᑎᒪᓕᖕᒧᐊᓚᐅᕐᒪᑕ. ᖃᓄᖅ 
ᑕᐃᒪ ᐃᒡᓗᓕᖕᒧᑦ ᐊᒻᒪᓗ ᑲᖏᕐᖢᒑᐱᖕᒧᑦ ᐊᒡᔭᖅᑕᐅᓂᐊᕐᐸᑦ ᐊᑭᑐᔪᖅᑐᕈᑎᒃᓴᓃᖃᑕᐅᕙ ᖃᖓᒃᑕᐅᑎᒃᓴᖐᑦ? 
ᖁᔭᓐᓇᒦᒃ ᐅᖃᖅᑏ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᐊᕐᕚᕐᓗᒃ. ᖁᔭᓐᓇᒦ, ᒥᓂᔅᑕ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. Contract-ᑎᑦᑎᓚᐅᖅᑐᒍᑦ ᐊᒡᔭᖅᑐᐃᔨᒃᓴᓂᒃ 
ᐱᔨᑦᑎᖅᑎᒃᓴᓂᒡᓗ ᐊᒻᒪᓗ ᒪᓕᒃᑕᐅᓂᐊᓚᐅᕐᖢᑎᒃ ᑕᐃᒃᑯᐊ ᒪᓕᒐᓕᐊᕆᓯᒪᔭᕗᑦ. ᑕᐃᒪᐃᑦᑐᓂᒃ 
ᓂᕆᐅᓐᓂᖃᓚᐅᕋᑦᑕ ᑕᐃᒃᑯᐊ ᑭᓱᐃᓂᒃᑯᐊᑭᐊᖅ.  
 
ᑕᐃᒃᑯᐊ ᐴᑯᔅᓱᐊᓗᐃᑦ ᓄᓇᓕᖕᓄᑦ ᑎᑭᒻᒪᑕ ᐅᔾᔨᕆᓕᑕᐃᓐᓇᓚᐅᖅᑐᒍᑦ ᐃᓚᖏᑦ ᐃᒡᓗᒃᓴᐃᑦ ᑕᒻᒪᖅᑕᐅᓪᓗᑎᒃ 
ᓄᓇᓕᖕᒧᑦ ᑎᑭᐅᔾᔭᐅᓂᕐᒪᑕ ᑕᐃᒪᙵᓂᒃ ᖃᓄᖅᑑᕈᑎᒋᓯᒪᔭᕗᑦ ᑭᓱᑦ ᓇᒧᙵᖅᑕᐅᒻᒪᖔᑕ ᑕᒻᒪᐅᔾᔭᐅᓪᓗᑎᒃ 
ᑭᓱᒥᒡᓗ ᐱᔾᔪᑎᖃᕐᖢᑎᒃ.  
 
ᐊᒻᒪᓗ ᒥᔅᑕ ᑰᓕᒧᑦ ᑭᐊᓚᐅᕋᒪ ᑕᒪᒃᑯᐊ ᓇᓗᓇᕈᓐᓃᑦᑎᐊᕐᐸᑕ ᓇᓗᓇᕈᓐᓃᕐᐸᑦ ᖃᐅᔨᓵᕆᔭᕆᐊᖃᖅᑕᕗᑦ 
ᑕᒪᒃᑯᐊ ᖃᐅᔨᒍᑦᑎᒃᑯᑦ ᓇᒧᙵᐊᔾᔭᐅᓂᐊᕐᒪᖔᖏᑦ ᖃᖓᓗ ᖃᐅᔨᒃᑲᐃᓂᐊᕐᐳᒍᑦ ᒪᓕᒐᓕᐅᖅᑎᑦᑎᓐᓂᒃ ᑕᐃᒃᑯᐊ 
ᐊᑲᐅᙱᓕᐅᕈᑏᑦ ᑕᒡᕙᖓ ᐱᒋᐊᓚᐅᕐᒪᑕ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦ, ᒥᓂᔅᑕ ᐊᑭᓱᒃ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᓇᒧᕈᓘᔭᓗᖏᒃᑯᐊ ᐊᐅᓪᓚᖅᑎᑕᐅᑲᑕᓚᐅᕐᒪᑕ ᐃᒡᓗᒃᓴᐃᑦ 
ᑕᒻᒪᐅᔾᔭᐅᓪᓗᑎᒃ.  
 
ᐅᒡᕙ ᐊᑲᐅᙱᓕᐅᕈᑕᐅᕗᖅ, ᑭᖑᕝᕕᐅᑎᒃᓴᓂᒃ ᐋᖅᑭᒋᐊᕈᑎᒃᓴᓂᒃ ᐅᑯᑎᒎᓇᖅ ᐊᑯᑐᔪᖅᑐᕈᑎᒃᓴᑎᒍᑦ 
ᐃᓕᓯᓯᒪᙱᑦᑐᓯ. ᑮᓇᐅᔭᖃᖅᑎᑕᐅᔭᕆᐊᖃᕐᓂᐊᕐᒪᑕ ᐃᒡᓗᓕᕆᔨᒃᑯᑦ ᐃᓕᔅᓯ ᑭᒡᒐᖅᑐᖅᑕᐅᓗᓯ 
ᓈᓴᖅᑕᐅᔪᓐᓇᕐᓂᐊᕐᒪᑕ ᓱᓇᒃᑯᑖᑦ ᐃᒡᓗᒃᓴᐃᑦ, ᓲᕐᓗ ᒥᑦᑎᒪᓕᖕᒥ ᖃᐅᔨᓵᕆᓪᓗᐊᕋᓗᐊᖅᑕᓯᑦ 
ᐃᒡᓗᓕᕆᔨᒃᑯᓐᓄᖔ ᐱᓕᕆᐊᕆᔭᐅᓕᖅᑐᖅ ᖃᔅᓯᑖᓚᑐᕐᓂᐊᕐᒪᖔᓪᓗ?  
 
ᐅᑯᐊ ᐋᖅᑭᒋᐊᕐᓯᒪᙱᒻᒪᑕ ᐊᑭᑐᔪᖅᑐᕈᑎᒃᓴᐃᑦ ᑕᐃᒃᑯᐊ ᑕᒻᒪᐅᔾᔭᐅᓚᐅᖅᑐᑦ ᐋᖅᑭᒃᓱᖅᑕᐅᔾᔪᑎᒃᓴᖏᓐᓂᒃ 
ᐃᒡᓗᓕᕆᔨᒃᑯᑦ ᑕᐃᒪ ᐊᑭᓕᕐᓱᐃᓂᐊᕐᐹᑦ ᑕᐃᒃᑯᓄᖓ ᑕᒻᒪᐅᑎᒋᓚᐅᖅᑕᒃᓯᖕᓄᑦ ᓇᖕᒥᓂᖅ ᑮᓇᐅᔭᖅᑐᕈᑎᓂᒃ 
ᐊᑐᕐᓗᑎᒃ ᑕᐃᒪᐃᑦᑐᓕᕆᔨᐅᓚᐅᙱᖢᑎᒃ ᑕᒻᒪᖅᑎᑦᑎᓚᐅᙱᖢᑎᒡᓗ? ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ. ᑭᐅᒃᑲᓐᓂᑲᐃᓐᓇᓚᐅᕐᓚᒍ, ᑭᐅᒪᒌᕋᓗᐊᕐᓗᒍ. ᑖᒃᑯᐊ 
ᐱᓕᕆᐊᕆᓯᒪᒐᑦᑎᒍ ᑕᕝᕙᖓᓕ ᐃᒃᑯᓂᖓ ᑮᓇᐅᔭᓂᒃ Capital Estimates-ᑏᓐᓃᖏᒻᒪᑕ ᑕᐃᒃᑯᐊ 
ᐱᓕᕆᐊᕆᔭᕗᑦ, Marshalling.  
 
ᑕᐃᑲᓐᖓᑦ ᑮᓇᐅᔭᖁᑎᒋᔭᒃᑎᓐᓂᒃ $200,000,000-ᓂᒃ. ᑕᐃᒃᑯᐊ ᐊᑐᕐᓂᐊᕋᑦᑎᒍ ᑮᓇᐅᔭᐃᑦ ᑕᒻᒪᐅᑎᐅᓯᒪᔪᓄᑦ. 
ᑕᒫᓂ $600,000,000-ᓂᖕ ᖃᓄᖅ, ᐊᑐᓐᖏᓗᐊᕐᓯᒪᑎᓪᓗᑕ ᒫᓐᓇᒧᑦ. ᑖᒃᑯᐊ ᑕᐃᑲᓐᖔᕐᓯᒪᑎᓪᓗᒋᑦ ᑮᓇᐅᔭᐃᑦ 
ᐊᑐᕐᓂᐊᕋᑦᑎᒍ. ᑖᒃᑯᐊᓗ ᓄᓇᓕᓐᓂ ᐃᒡᓗᓕᕆᔨᐅᔪᐃᑦ ᐃᖅᑲᓇᐃᔭᖃᑎᒋᒍᒪᑦᓯᐊᕐᑐᑎᒍ, ᑕᒪᓐᓇ  

ᑮᓇᐅᔭᓕᕆᓂᖅ ᐊᒃᑑᑎᖃᓗᐊᓚᐅᕐᐸᑦ ᐅᖃᖃᑎᖃᕈᓐᓇᑦᓯᐊᕐᑐᑎᒃ ᑖᒃᑯᓇᓐᖓᑦ ᐃᖅᑲᓇᐃᔭᕐᑎᒋᔭᒃᑎᓐᓂᒃ. ᑖᒃᑯᐊ 
ᑕᐃᒪᐃᓕᖓᔪᑦ.  
 
ᑭᐅᒃᑲᓐᓂᕈᓐᓇᐃᓪᓕᔪᖓ. ᖁᔭᓐᓇᒦᒃ, ᐅᖃᕇᓚᐅᕋᒪ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᐅᑎᔪᓐᓇᕐᐹᖓᖃᐃ, ᑖᓐᓇ $200,000,000 ᐊᑐᖅᑕᐅᓂᐊᕐᑐᖅ 
ᑖᒃᑯᓄᖓ ᐋᖅᑭᑦᓯᐊᕐᓯᒪᓐᖏᑦᑐᓄᑦ? ᐊᖏᖃᑎᒌᓐᓂᕐᒥᓪᓘᓐᓃᑦ, ᑐᑭᓯᐊᖃᑦᑕᐅᑎᓂᕐᒥᓪᓘᓐᓃᑦ Housing 
Association-ᑯᓐᓄᑦ ᐊᒻᒪᓗ ᑳᓐᑐᓛᒃᓯᒪᔪᓄᑦ. ᓲᕐᓗ ᒥᑦᑎᒪᑕᓕᖕᒥ ᑯᐊᐱᒃᑯᑦ ᑳᓐᑐᓛᕐᓯᒪᒻᒪᑕ ᑭᓯᐊᓂ 
ᐃᓚᑰᔾᔪᔨᔪᓪᓚᒻᒪᕆᐊᓘᓪᓗᑎᒃ. ᑕᐃᒪ ᑮᓇᐅᔭᓂᒃ ᐊᓯᐅᔨᒐᓱᑐᐃᓐᓇᕐᓂᐊᓕᕆᕚᑦ? Local Co-op-ᖑᓪᓗᑎᒡᓗ.  
 
ᑕᒪᒃᑯᐊ ᐊᖏᖃᑎᒌᒃᓯᒪᕕᓯᐅᒃ ᑮᓇᐅᔭᑦ ᐊᑐᖅᑕᖏᑦ Housing Corporation-ᑯᓐᓂᒃ ᐅᑎᖅᑎᑕᐅᓂᐊᕐᑐᑦ 
ᑕᐃᒃᑯᓄᖓ, Housing Association-ᖑᔪᓄᓪᓗ, ᑕᐃᑯᓄᖓᓗ ᑳᓐᑐᓛᕐᓯᒪᔪᓂᒃ ᐃᒡᓗᓕᐅᕋᓱᒃᑐᓄᑦ, ᖁᔭᓐᓇᒦᒃ 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑐᕐ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐄ, ᑕᐃᒃᑯᐊ ᐃᑲᔪᕐᓯᒪᔪᐃᑦ ᐅᕙᒃᑎᓐᓂᒃ ᑮᓇᐅᔭᓂᒃ 
ᐅᑎᖅᑎᑦᓯᕕᒋᖃᑦᑕᓚᖓᕙᕗᑦ ᑎᑎᕋᕐᓯᒪᔪᓂᒃ ᖃᐃᑦᓯᒐᐃᑉᐸᑕ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: Thank you, Mr. Chairman ᑕᐃᒫᕆᐊᖅᑲᐅᒐᓗᐊᕐᑐᖓ, ᓇᒧᓐᖓᐸᓪᓕᐊᓗᐊᔾᔮᖅᑰᖏᓐᓇᒃᑕᐃᓛᒃ.  
 
ᐅᑯᐊ ᐃᓛᖕ, ᐊᓕᐊᓇᐃᓐᖏᒻᒪᓐ ᓲᕐᓗ ᑕᐃᒪ Housing Association-ᑯᑦ ᒫᓐᓇ ᐃᖅᑲᓇᐃᔭᕐᑐᒻᒪᕆᐊᓘᓕᕐᑐᑦ. 
ᒪᕐᕈᒻᒪᕇᓐᓂᒃ 5 plex-ᖑᔪᓂᒃ ᓴᓇᔪᖃᕐᓂᐊᓚᐅᕐᒪᓐ. ᐃᒻᒥᓐᓂᒃ ᐃᖅᑲᓇᐃᔭᕐᑎᑎ ᐊᑐᕐᖢᒋᑦ ᒪᑯᓂᖓ 
ᓱᕋᕐᓯᓕᕆᔫᒋᐊᖃᕋᓗᐊᕐᖢᑎᒃ ᐊᓯᖏᓐᓂᒡᓗ ᐱᓕᕆᐊᒃᓴᖏᓐᓂᒃ ᖃᐅᑕᒫᑦ. ᑖᒪᒃᑯᓂᖓ 
ᐱᓕᕆᑐᐃᓐᓇᕐᐸᓪᓕᐊᓕᕐᒪᑕ. ᓇᓃᑦᑐᐊᓘᒻᒪᖔᑕ ᑭᒃᑯᓪᓗ ᐱᓯᒪᓕᕐᒪᖔᕐᒥᔾᔪᒃ. ᑖᒃᑯᓇᓐᖓᓪᓗ 
ᑳᓐᑐᓛᕐᑕᐅᓯᒪᔪᓂᒃ ᑕᐃᒃᑯᐊ ᐱᖁᑎᒋᔭᐅᓪᓗᑎᒃ, ᑲᐃᓐᓇᕐᖢᑎᒃ. ᑕᒪᒃᑯᐊᖑᒻᒪᑕ.  
 
ᑕᐃᒪ ᓇᐅᑦᓯᕐᕕᔾᔪᐊᕐᓂᐊᕋᒪ, ᑖᒃᑯᐊ ᑮᓇᐅᔭᒥᒃ ᐊᓯᐅᕙᓪᓕᐊᔾᔪᑎᒋᓂᐊᕐᒪᖔᒋᑦ, Housing Association-ᑯᑦ. 
ᑎᑎᕋᕐᕕᒋᓯᒪᕕᓯᐅᒃ, ᐅᖄᓚᐅᑎᑐᐃᓐᓇᐅᓐᖏᑦᑐᒃᑯᑦ, ᑎᑎᕋᕐᕕᒋᓯᒪᕕᒋᓯᐅᒃ ᑕᐃᒫᒃ ᐅᑎᖅᑎᑦᑎᓂᐊᕐᓂᕋᕐᖢᑎᑦ 
ᑮᓇᐅᔭᓂᒃ ᐊᑐᓗᐊᕐᓂᑯᒋᔭᖏᓐᓂᒃ, ᑖᒃᑯᓂᖓ ᐱᓕᕆᓪᓗᑎᒃ, ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐊᕐᕚᕐᓗᒃ, ᒥᓂᔅᑕ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᖁᔭᓐᓇᒦᑦ. ᑎᑎᖅᑲᑎᒎᖏᑦᑐᖅ ᑭᓯᐊᓂ ᐅᖃᖃᑎᒋᓯᒪᔭᕗᑦ, ᑎᑎᕋᖁᔨᑐᐊᕐᐸᑦ 
ᑎᑎᕋᕐᕕᒋᒍᓐᓇᕐᓱᒍ. ᑕᐃᒃᑯᐊ ᑎᑎᕋᕐᓯᒪᔭᖏᑦ ᓱᓕᔪᕆᓂᐊᕋᑦᑎᒍ. ᑐᓂᓯᑎᓪᓗᒋᑦ ᖃᑦᓯᓂᒃ ᐊᑐᓚᐅᕐᒪᖔᑕ 
ᑮᓇᐅᔭᓂᒃ ᓄᓇᓖᑦ ᑕᒪᑦᓱᒪᓐᖓᑦ ᕿᒥᕐᕈᐊᑎᓪᓗᒋᑦ ᐃᓪᓗᐃᑦ, ᐃᓪᓗᓕᐊᕆᔭᐅᒐᔭᕐᑐᐃᑦ ᓱᑯᑦᓯᐊᓃᒻᒪᖔᑕ ᐊᒻᒪ 
ᖃᓄᐃᓕᖓᒻᒪᖔᑦᑕ ᑕᐃᒃᑯᐊ ᑎᑎᕋᕐᑕᐅᓯᒪᔪᐃᑦ ᖃᐃᑕᐅᒐᔭᕐᐸᑕ ᐃᒡᓗᓕᕆᔭᒥᓂᖏᓐᓂᒃ ᓱᓕᔪᕆᒐᔭᕐᑕᕗᑦ, 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐊᑭᓱᖕ. ᕿᑭᖅᑖᓗᖕᒥᐅᓄᑦ ᑐᕌᖓᔪᖅ ᑲᑎᓪᓗᒋᑦ ᕿᑭᖅᑖᓗᖕᒧᑦ 
$5,149,000, ᑲᑎᒪᔨᕋᓛᑦ ᐊᖏᖅᐹᑦ?  
 
ᐃᓚᖏᑦ ᒪᓕᒐᓕᐅᖅᑎᑦ: ᐊᖏᖅᑐᒍᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᖕ. ᑭᕙᓪᓕᕐᒧᑦ L9 ᒪᑉᐱᒐᖓ, L8, L9ᓗ ᒪᑉᐱᒐᖓ, ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. (ᑐᓵᔨᑎᒎᕈᓐᓃᕐᑐᖅ) ᑭᐅᕌᓂᓚᐅᕋᕕ. ᒥᓂᔅᑕ ᐅᖃᐅᑎᔪᒪᑐᐃᓐᓇᕐᑕᕋ. 
(ᑐᓵᔨᑎᒍᑦ) ᒥᒃᓴᐅᓴᑐᐃᓐᓇᖅᑐᑕ ᐊᑐᓗᐊᕐᓂᖓᓐᖏᒻᒪᑦ.  
 
ᑖᒃᓱᒥᖓ $6-ᒥᓕᐊᓂᒃ ᒥᒃᓴᐅᓴᒃᑕᐅᓯᒪᔪᑦ ᑕᐃᒃᑯᐊ ᐊᑐᓗᐊᕐᓂᑰᓐᖏᒻᒪᑕ. ᓇᓗᓇᐃᖅᓯᑕᐅᓯᒪᓐᖏᑦᑐᑦ 
ᑕᐃᒪᓐᓇᓪᓚᑦᑖᖑᓐᓂᕐᒪᖔᑕ. ᒥᓂᔅᑕ ᐅᔾᔨᕈᓱᖁᔭᕋ ᑐᓂᓯᔭᕆᐊᒃᓴᖅ ᐅᓪᓘᒃ ᒪᕐᕉᒃ ᐊᓂᒍᕐᒪᑎᒃ 
ᑕᒻᒪᖅᑎᑦᑎᑐᐃᓐᓇᕆᐊᖃᕐᒪᑦ ᑭᓯᐊᓂ ᑕᒻᒪᖅᓯᒪᔪᖅᓯᐅᖅᑎᒃᑯᓐᓄᑦ ᑮᓇᐅᔭᓕᕆᔨᒃᑯᓐᓄᑦ ᓇᓗᓇᐃᖅᑕᐅᑉᐸᑕ.  
 
ᐅᔾᔨᕈᓱᖁᔭᕋ ᒥᓂᔅᑕ ᓈᓴᐅᑎᓂᒃ ᐊᑐᓕᕌᖓᒥ ᑖᒃᑯᓂᖓ ᒥᓂᔅᑕ ᐅᓪᓗᒥᒧᒎᖅ ᐊᑐᓐᖏᓂᖅᓴᐅᒻᒪᑕ. ᐃᒡᓗᒥᑦ ᓱᓕ 
ᐊᑕᐅᓯᕐᒥᑦ ᓇᑉᐸᖅᑎᕆᓚᐅᓐᖏᒻᒪᑦ, ᐃᖅᑲᓇᐃᖅᓯᓚᐅᓐᖏᑦᑐᑎᓪᓘᓐᓃᑦ ᐃᒡᓗᒃᓴᐃᑦ ᑕᐃᒃᑯᐊ ᓇᒥᕈᓘᔮᓘᖅᑐᑎᒃ. 
ᑕᐃᒃᑯᓂᖓᓗ ᐊᑭᓖᓚᐅᓐᖏᑦᑐᓂ ᓇᒧᑐᐃᓐᓇᖅ, ᑮᓇᐅᔭᓄᑦ ᐊᑐᓐᖏᓂᖅᓴᐅᔪᖅ ᐊᕐᕌᒍ ᑎᓴᒪᐃᕋᕐᓗᒍ 
ᓯᕗᓪᓕᖅᐹᖓᓂ ᑕᐃᒃᑯᐊ ᐱᔭᕇᖅᐸᑕ ᑮᓇᐅᔭᓂᒃ ᓈᓴᐅᑎᓕᕆᔪᑦ ᑕᑯᔪᒪᒐᔭᖅᑕᕋ. 
 
ᒥᓂᔅᑕᒧᑦ ᑭᕙᓪᓕᕐᒧᑦ ᐊᐱᖅᑯᑎᒃᓴᖃᕋᒪ, ᐊᑐᕈᒫᖅᑐᖅ $550-ᑕᐅᓴᓂᒃ ᓇᖕᒥᓂᖅ ᐊᖏᕐᕋᖃᖅᑐᓄᑦ 
ᑲᒪᒋᐅᓇᔭᕐᒪᑦ. ᒥᓂᔅᑕ ᐃᖅᑲᓇᐃᔭᖅᑎᖏᓪᓘᓐᓃᑦ ᓇᓗᓇᐃᖅᓯᔪᓐᓇᖅᐹ ᑲᑎᒪᔨᕋᓛᓄᑦ ᖃᑦᓯᑦ 
ᒥᒃᓴᐅᓴᒃᑕᐅᓯᒪᒻᒪᖔᑕ ᖃᑦᓰᑦ ᐃᒡᓗᐃᑦ ᑕᐃᒪᓐᓇᐃᖅᑐᒧᑦ ᓄᑖᕈᕆᐊᖅᑕᐅᓂᐊᕐᒪᖔᑕ ᓇᖕᒥᓂᖅ 
ᐃᒡᓗᖃᖅᑐᓅᖓᔪᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇ ᑎᑎᕋᖅᓯᒪᔭᒍᑦ ᐅᑕᖅᑭᔪᐃᑦ ᑖᑦᓱᒥᖓ ᑮᓇᐅᔭᒥᒃ 
ᐊᖏᖅᑕᐅᓰᔪᐃᑦ ᐱᓕᕆᕙᓪᓕᐊᓯᒪᒐᑦᑎᒍ ᑖᒃᑯᐊ 83-ᖑᑦᓱᑎᒃ ᑭᕙᓪᓕᕐᒥ, ᑖᔅᓱᒧᖓ 83-ᖑᑦᓱᑎᒃ ᑖᑦᓱᒧᖓ 
ᑮᓇᐅᔭᒧᑦ ᐱᒐᓱᐊᕈᒪᓂᐊᖅᑐᐃᑦ. ᖃᑦᓯᓂᒃ ᐅᖃᖅᓯᒪᓐᖏᑦᑐᑦ ᑭᓯᐊᓂ ᐃᓪᓗᓂᒃ ᑖᓐᓇ ᐃᑲᔪᕈᑕᐅᓂᐊᕐᒪᖔᖅ 
ᐃᓪᓗᓂᒃ ᓇᒻᒥᓂᓕᓐᓄᑦ ᐋᖅᑭᒋᐊᖅᑕᐅᔪᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᐃᓴᐅᑎᖓᓂᑦ ᑐᑭᓯᒍᒪ ᑖᓐᓇ ᑐᒃᓯᕋᐅᑦ ᑕᐃᒃᑯᐊ 
ᐊᖏᖅᑕᐅᓯᒪᔪᖅᑲᐃ ᐊᐱᖅᑯᑎᒐ ᒥᓂᔅᑕ ᒥᒃᓴᐅᓴᒃᑕᐅᓯᒪᔪᓂᒃ ᓇᓗᓇᐃᖅᓯᖁᓪᓗᒍ ᑕᕝᕙᓃᑦᑐᑦ L 9-ᒥ 
ᓇᓗᓇᐃᖅᓯᓯᒪᔪᑦ ᓇᖕᒥᓂᖅ ᐃᒡᓗᖃᖅᑐᓅᖓᔪᑦ ᓚᓯᒪᖕᒪᑦ.  
 
ᐅᓄᖅᖢᑎᒃ ᐃᓗᓕᑯᓘᔭᖏᑦ ᓄᑖᕈᕆᐊᕈᑏᑦ ᓇᓕᐊᖑᕙ? ᒥᓂᔅᑕ ᑐᓴᒐᒃᓴᖃᕈᓂ ᑖᒃᓱᒪ ᒥᒃᓵᓄᑦ 
ᓇᓗᓇᐃᖅᓯᔪᓐᓇᓚᖅᐹ ᐅᕙᑦᑎᓐᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐊᑭᓱᒃ. 

ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 83-ᖑᒻᒪᑕ ᑐᒃᓯᕋᖅᑐᑦ, ᐊᑎᓕᐅᖅᑕᐅᓯᒪᔪᑦ ᐅᑕᖅᑭᔪᑦ. 
ᑖᒃᑯᐊ ᐱᓕᕆᔭᐅᑎᓪᓗᒋᑦ ᖃᐅᔨᒪᕚᓪᓕᕐᓂᐊᖅᑐᒍᑦ ᖃᑦᓯᑦ ᑐᒃᓯᕋᖅᑑᔪᑦ ᑐᓂᔭᐅᓂᐊᕐᒪᖔᑕ ᑮᓇᐅᔭᓂᒃ 
ᐱᐅᓯᒋᐊᖅᑕᐅᖁᓪᓗᒋᑦ ᐃᒡᓗᖏᑦ.  
 
ᐃᓚᒋᐊᖅᓯᒍᓐᓇᕐᓂᐊᖅᑐᖅ ᐅᓇ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑖ. ᐊᑏ, ᒥᔅᑕ ᓯᑳᑦ. 
 
ᓯᑳᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᒃᓴᐅᓴᒃᑕᐅᓯᒪᔪᑦ ᖃᑦᓯᑦ ᑐᒃᓯᕋᖅᓯᒪᖕᒪᖔᑕ ᑕᕝᕙᓐᖓᑦ 
ᒪᓕᔅᓯᒪᓂᐊᖅᑐᑦ ᑭᖑᓂᑦᑎᓐᓂᑦ ᑐᓴᒐᒃᓴᐅᖃᑦᑕᓚᐅᖅᓯᒪᔪᓂᒃ ᑐᓐᖓᕕᒋᓗᒋᑦ ᐊᕐᕌᓂ ᐱᔨᑦᓯᖅᑕᐅᓚᐅᖅᑐᑦ 
ᐱᓕᕆᐊᑎᒍᑦ ᐊᔾᔨᒌᓐᖏᑦᑐᑎᒍᑦ.  
 
114-ᖑᓚᐅᖅᓯᒪᒻᒪᑕ ᑐᒃᓯᕋᖅᑕᐅᔪᑦ ᐊᖏᖅᑕᐅᔪᑦ ᑭᕙᓪᓕᕐᒧᑦ 12-ᖑᓪᓗᑎᒃ ᑐᒃᓯᕋᖅᓯᒪᔪᑦ. ᐃᒡᓗᒃᓴᓄᑦ 
ᓇᖕᒥᓂᖅᑖᕈᑎᒃᓴᓄᑦ ᐃᑲᔫᓯᐊᖅᑐᑦ 7-ᑕᐅᖅ ᐅᑕᖅᑭᔪᑦ ᐊᖏᖅᑕᐅᓂᒃᓴᒥᓐᓄᑦ. ᑕᐃᒃᑯᐊ ᐱᖓᓱᐃᑦ ᐃᒡᓗᒃᓴᓄᑦ 
ᐃᑲᔪᕈᑎᑖᕈᒪᔪᑦ 26-ᓂᓪᓗ ᓱᕋᒃᓯᒪᔪᓕᕆᔾᔪᑎᓄᑦ 15 ᑐᐊᕕᕐᓇᖅᑐᒃᑯᑦ ᓱᕋᒃᓯᒪᓕᕆᔾᔪᑕᐅᔪᑦ. ᐱᖓᓱᑦ 
ᐃᓐᓇᑐᖃᕐᓄᑦ ᐊᖏᕐᕋᕆᔭᐅᔪᑦ ᓱᕋᒃᓯᒪᔪᓕᕆᔾᔪᑕᐅᓪᓗᑎᒃ. ᑕᐃᒃᑯᐊ 65-ᖑᓚᐅᖅᑐᑦ ᐃᑲᔪᖅᑐᖅᑕᐅᔪᑦ ᑕᕝᕙᓐᖓᑦ 
ᓱᕋᓗᐊᖅᑕᐃᓕᒪᔾᔪᑎᓄᑦ ᐱᓕᕆᔾᔪᑎᓂᒃ.  
 
ᑭᖑᓂᑦᑎᓐᓂ ᐊᑐᖅᑐᐊᖃᑦᑕᓚᐅᖅᑐᑦ ᒪᓕᑦᑐᑎᒍ ᑕᕝᕙ ᑕᐃᒪᓐᓇ ᑐᓂᐅᖅᑲᖅᑕᐅᓚᐅᖅᑐᑦ ᑭᕙᓪᓕᕐᒧᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᑳᑦ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᔅᑳᑦ. ᒥᔅᑕ ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᖁᔭᒋᕙᕋ ᑭᐅᖕᒪᑦ ᒥᓂᔅᑕ ᐃᖅᑲᓇᐃᔭᖅᑎᖏᓪᓘᓐᓃᑦ 
ᓇᓗᓇᐃᖅᓯᔪᓐᓇᖅᐹ ᑭᒡᓕᖃᖅᑎᑦᑎᖕᒪᖔᑕ ᓇᐅᓴᐅᑎᒥᒃ, ᐃᒪᓐᓇᑎᒋ ᐃᒡᓗᓂ ᓴᓇᓂᐊᖅᑐᑦ ᐃᓛᓐᓂᒃᑯᑦ 
ᐅᓄᖅᓯᒋᐊᑐᐃᓐᓇᕆᐊᓕᐅᒐᓗᐊᑦ ᓇᐃᓴᐅᑎᖃᖅᐱᓰ?  
 
ᓄᑖᓂᒃ ᐃᒡᓗᑖᕐᓂᐊᖅᑐᑦ ᓇᖕᒥᓂᖅᑖᕐᓂᐊᖅᑐᑦ ᐱᔾᔪᑎᒋᓪᓗᒋᑦ ᑖᒃᑯᐊ ᐃᓗᓕᑯᓘᔭᖏᓐᓂᑦ ᓇᐃᓴᐅᑎᓂᒃ 
ᐱᓯᒪᖏᓐᓇᒃᑭᑦ $550-ᑕᐅᓴᓕᕆᓯᒪᑐᐃᓐᓇᕐᒪᑕ ᐊᔾᔨᒌᖏᑦᑐᓄᑦ ᓇᖕᒥᓂᖅ ᐃᒡᓗᖃᖅᑐᓅᖓᔫᓚᓯᒪᑐᐃᓐᓇᕐᒪᑕ.  
 
ᑖᓐᓇ ᐱᔾᔪᑎᒋᓪᓗᒍ ᒥᓂᔅᑕ ᐃᑲᔪᕈᓐᓇᖅᐹ ᐅᕙᑦᑎᓐᓄᑦ ᑕᐃᒃᑯᐊ ᑮᓇᐅᔭᐃᑦ ᐊᑐᖅᑕᐅᓗᑎᒃ ᓴᓇᔾᔪᑕᐅᓂᐊᖅᐸᑦ 
ᓄᑖᓂᒃ ᐊᖏᕐᕋᓂᒃ ᑖᔅᓱᒧᖓ ᑕᓐᓇᐃᑉᐸᑦ ᖃᔅᓯᐅᓂᐊᖅᐸᑦ, ᖃᓯᐅᒐᔪᒃᐸᑦ ᖃᔅᓯᓄᑦ ᑮᓇᐅᔭᖅᑐᕈᑎᒃᓴᓕᐅᒐᔪᒃᐸ? 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ(ᑐᓵᔨᒃᑯᑦ) ᖁᔭᓐᓇᒦᒃ ᒥᔅᑕ ᑰᓕ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪ ᐊᑭᓱᒃ: ᖁᔭᓐᓇᒦᒃ Material Assistance Program-ᖑᓂᕋᑕᕗᑦ ᑕᕝᕙᓐᖓᑦ ᓱᓇᐃᓐᓇ, 
Housing Treck-ᒋᔭᑦᑎᓐᓂᑦ ᓴᓇᖃᑦᑕᖅᑐᒍᑦ ᑕᐃᒃᑯᐊ ᒪᓕᒐᑎᒍᑦ ᐃᒡᓗᐃᑦ ᐋᖅᑭᒃᑕᐅᕙᓪᓕᐊᔪᐃᑦ 
ᑕᐃᒪᐃᓕᖓᔪᖅ ᑖᓐᓇ $500-ᑕᐅᓴᓐ ᐃᒻᒪᖄ ᐋᖅᑭᒃᓱᐃᓂᖅᓴᐅᔪᖅ ᐃᒡᓗᐃᑦ ᐋᖅᑭᒋᐊᕈᑎᒋᔭᖏᓐᓂ ᐅᕝᕙ 
ᐃᓚᒋᐊᕈᑕᐅᔪᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ. ᒥᔅᑕ ᑰᓕ. 

ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕ ᓱᓕᒃᑲᓐᓂᖅ ᑐᓴᒐᒃᓴᓂᒃ ᑐᓂᓯᖃᑦᑕᖅᑰᕋᓗᐊᕋᔅᓯ ᖃᔅᓰᑦ ᓇᖕᒥᓂᖅ 
ᐊᖏᕐᕋᖃᖅᑐᑦ ᐃᑲᔪᖅᑕᐅᓐᓂᕐᒪᖔᑕ. ᒥᓂᔅᑕ ᐅᓂᒃᑳᕈᓐᓇᖅᐸ ᑖᔅᓱᒥᖓ ᑐᓴᒐᒃᓴᐃᓪᓗ ᑖᒃᑯᐊ ᐃᓗᓕᖃᕐᓗᑎᒃ 
ᑭᒃᑯᑦ, ᖃᔅᓯᑦ ᑐᒃᓯᕋᕐᓂᕐᒪᖔᑕ ᐊᖏᖅᑕᐅᓐᓂᖏᑦᑐᑦ ᐊᑐᓂᑦ ᐱᓕᕆᐊᒥᒃ ᑐᒃᓯᕋᖅᑐᒥᓃᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᑰᓕ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪ ᐊᑭᓱᒃ: ᖁᔭᓐᓇᒦᒃ ᐃᒃᓯᕙᐅᑖᖅ. ᑖᒃᑯᐊ ᐊᔾᔨᖏᑦ ᑐᓂᔪᓐᓇᖅᑕᕗᑦ ᑎᑎᕋᒃᓴᐃᑦ ᐱᓯᒪᔭᕗᑦ. 
07-08ᒧᓐᖓᔪᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ. ᒥᔅᑕ ᑰᓕ. 
 
ᑰᓕ (ᑐᓵᔨᒃᑯᑦ): ᐄ, ᖁᔭᓕᑦᑎᐊᕋᔭᖅᑐᖓ ᐱᒻᒪᕆᐅᖅᑰᕐᒪᑕ ᑕᐃᒪᐃᑦᑐᓂᒃ ᑐᓂᔭᐅᓐᓂᕈᑦᑕ. ᑐᓴᒐᒃᓴᐃᑦ 
ᓂᕈᐊᖅᑕᐅᕝᕕᒋᓯᓐᓂᓐᖔᖅᑐᑦ ᐊᖏᖅᑕᐅᓚᐅᖏᑦᑐᑦ ᑕᐃᒃᑯᐊ ᑐᓴᕈᒪᖃᑦᑕᕐᒥᖕᒪᑕ ᐊᖏᖅᑕᐅᓂᑯᐃᓪᓗ ᐊᒃᓱᐊᓗᒃ 
ᐅᐱᒍᓱᖃᑦᑕᕐᒪᑕ ᐃᒡᓗᓕᕆᔨᖅᔪᐊᒃᑯᓐᓂᑦ.  
 
ᑕᐃᒃᑯᐊ ᑭᓯᐊᓂ ᐊᖏᖅᑕᐅᓯᒪᖏᑦᑐᑦ ᑕᕝᕙ ᑕᐃᒃᑯᐊ ᑕᕝᕙ ᐅᓄᖅᑐᑲᓪᓚᐅᖕᒪᑕ ᐃᓚᓐᓂᒃᑯᑦ ᑐᓴᒐᒃᓴᓂᒃ 
ᐃᖅᑲᓇᐃᔭᖅᑎᑦᓯᓐᓄᑦ ᑐᓂᓇᓱᖃᑦᑕᖅᑕᕋᓗᐊᕗᑦ ᑭᓯᐊᓂ ᓇᓗᓇᐃᖅᓯᖅᑲᐅᒐᕕᑦ ᑎᑎᖅᑲᓂᒎᖅ ᑐᓴᒐᒃᓴᓂᒃ 
ᑐᓂᓯᓂᐊᕋᕕᑦ ᑖᔅᓱᒧᖓ?  
 
ᑭᖑᓪᓕᖅᐹᕆᓂᐊᓕᖅᑕᕋᓕ, ᐊᑐᕈᒫᕐᓂᐊᖅᑕᔅᓯᓐᓂᒃ ᑮᓇᐅᔭᓂᒃ ᐊᑐᓂᑦ ᓄᓇᓕᖕᓄᑦ ᐋᖅᑭᒃᓱᐃᓯᒪᖃᑦᑕᖅᐱᓯ 
ᐅᕝᕙᓘᓐᓃᑦ ᑐᓐᖓᕕᖃᖃᑦᑕᖅᐸᓯ ᑐᒃᓯᕋᖅᑐᕕᓃᑦ ᐅᓄᕐᓂᕆᔭᖏᑦ ᒪᓕᒃᑕᐅᑐᐃᓐᓇᖅᖢᑎᒃ ᐅᕝᕙᓘᓐᓃᑦ 
ᑮᓇᐅᔭᖅᑐᕈᑎᒃᓴᐃᑦ ᑖᒃᑯᐊ ᑐᓂᔭᐅᖃᑦᑕᖅᑐᑦ ᐊᖏᕐᕋᓕᕆᔾᔪᑎᐅᖃᑦᑕᕐᓂᐊᖅᑐᑦ ᑕᐃᒃᑯᓂᖓ ᑐᒃᓯᕋᖅᑳᖅᑐᓄᑦ 
ᑐᓂᔭᐅᖅᑳᖃᑦᑕᖅᐹᑦ?  
 
ᓄᓇᓕᒃ ᐊᐃᑉᐸᖓ ᑐᒃᓯᕋᐅᑎᓕᐅᕐᓂᖏᑉᐸᑦ ᐃᑲᔪᖅᑕᐅᖃᑦᑕᖏᓪᓗᑎᒃ ᑭᓯᐊᓂᓕ ᑕᐃᒃᑯᐊ 
ᐃᒡᓗᓕᓂᕆᔨᖅᔪᐊᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᖃᓂᒃᓴᖅᑐᑦ ᑐᓂᔭᐅᓪᓗᑎᒃ ᐱᓴᕋᐃᓐᓂᖅᓴᐅᖅᑰᖅᖢᑎᒃ? ᖃᓄᕐᓕ 
ᑕᒪᓐᓇ ᐊᐅᓚᓂᖃᕐᒪᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᑰᓕ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪ ᐊᑭᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ, ᐸᓈᕐᔪᐊᖅ. ᑖᒃᑯᐊ ᑮᓇᐅᔭᐃᑦ ᐊᑐᐃᓐᓇᐅᑎᑕᕗᑦ ᑕᕝᕗᖓ 
ᐱᒐᓱᐊᖅᑐᓄᑦ ᑕᐃᑲᓐᖓᑦ District Office-ᖑᓂᕋᖅᑕᐅᔪᓂᒃ ᐱᓕᕆᐊᕆᔭᐅᕙᒃᑐᖅ ᑖᒃᑯᐊ ᐱᓕᕆᐊᕆᔭᐅᑦᓱᑎᒃ 
ᐱᓪᓚᑦᑖᕆᐊᓖᑦ ᐃᓛᓐᓂᒃᑯᓪᓗ  ᑕᐃᑯᓐᖓᖅᑳᖅᑐᐃᑦ ᑕᐃᒪᐃᓕᖓᑎᓪᓗᒍ ᐱᓕᕆᐊᕆᔭᐅᕙᒃᑐᑦ. 
ᐱᓪᓚᑦᑖᕆᐊᓕᖕᓂ ᐱᓕᕆᐊᖃᕐᓂᖅᓴᐅᑦᓱᑎᒃ ᑖᒃᑯᐊ ᑮᓇᐅᔭᐃᑦ ᑐᓂᔭᐅᕙᒃᑐᑦ ᐋᖅᑭᒋᐊᕈᑕᐅᔪᐃᑦ 
ᐃᒡᓗᒋᔭᐅᔪᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ. ᒥᔅᑕ ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐊᐱᖅᑯᑎᒃᓴᖃᕐᒥᒐᒪ ᑖᒃᑯᓂᖓ ᑐᒃᓯᕋᖃᑦᑕᖅᑐᐃᑦ ᐃᖏᕐᕋᓂᕆᔭᖓᓂᑦ.  
 
ᑕᐃᒃᑯᐊᓕ ᑐᓂᓯᔪᕕᓂᐅᒃᐸᑕ ᑐᒃᓯᕋᐅᑎᒥᒃ ᓇᖕᒥᓂᖅ ᐊᖏᕐᕋᕆᔭᒥᓄᑦ ᓱᕐᕋᒃᓯᒪᔪᓕᕆᔾᔪᑕᐅᓂᐊᖅᑐᓂᒃ 
ᑐᐊᕕᕐᓇᖏᒃᑲᓗᐊᕐᓗᓂ. ᐃᑲᔪᖅᑕᐅᔪᒪᔪᖃᕐᓂᕐᓗᓂ ᓱᕐᓗ ᐃᒡᓘ ᐃᓚᔅᓴᖓᓂᑦ ᐱᔾᔪᑎᔅᓴᒥᑦ. ᑕᐃᓐᓇ ᑐᔅᓯᕋᖅᑐᖅ 
ᐊᖏᖅᑕᐅᓐᓂᖏᑉᐸᑦ ᐅᕝᕙᓘᓐᓃᑦ ᒪᓕᒐᖓᓂᑦ ᒪᓕᔅᓯᒪᓐᓂᖏᑉᐸᑦ ᓇᓕᐊᓐᓂ ᒪᓕᒐᕐᒥᑦ ᐊᑐᖃᑦᑕᕐᐹ 
ᐋᒃᑳᖅᓯᓂᐊᖅᑎᓪᓗᒋᑦ ᑐᔅᓯᕋᖅᑐᓄᑦ? ᖁᔭᓐᓇᒦᒃ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ ᓯᑳᑦ ᑭᐅᑎᓐᓂᐊᖅᐸᕋ ᑖᔅᓱᒧᖓ 
ᐊᐱᖅᑯᒻᒧᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᓯᑳᑦ. 
 
ᓯᑳᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᒪᓕᖃᑦᑕᖅᑐᑦ ᐱᓕᕆᐊᒥᑦ ᑐᒃᓯᕋᖅᑑᑉ ᓇᓕᐊᓐᓂ ᐱᓕᕆᐊᒥᑦ 
ᑐᒃᓯᕋᕐᒪᖔᑦ ᑭᓯᐊᓂ ᐋᒃᑳᖅᓯᒐᔪᑦᑐᑦ ᑐᒃᓯᕋᖅᑐᖅ ᑖᓐᓇ ᐅᖓᑖᓄᐊᕋᖓᑕ ᑮᓇᐅᔾᔭᔅᓵᕆᔭᐅᔭᕆᐊᖃᕐᑐᑦ 
ᑭᒡᓕᖓᓄᑦ ᓄᓇᓕᓐᓄᑦ. ᑕᐃᒪᓐᓇ ᑕᕝᕙ ᐊᖏᓂᖅᐹᖑᖃᑦᑕᖅᑐᖅ ᐋᒃᑳᕈᑕᐅᓪᓗᓂ.  
 
ᑭᓯᐊᓂ ᐊᓯᖏᑦ ᐱᔾᔪᑎᖏᑦ ᑖᖅᑲᒪᓃᖃᓯᐅᑎᖃᑦᑕᕐᒥᔫᒐᓗᐊᑦ ᐊᑭᓕᔅᓴᖃᕐᓂᖅᐸᑕ ᐃᒡᓗᓕᕆᔨᒃᑯᓐᓄᑦ 
ᐊᑐᖅᑐᐊᕈᑎᖏᓐᓄᑦ ᐋᒃᑳᖅᑕᐅᔪᓐᓇᖅᑐᑦ, ᑐᒃᓯᕋᖅᑎᓪᓗᒋᑦ ᐱᓗᐊᖅᑐᒥ ᐃᒡᓘᑉ ᐃᓚᔅᓴᖏᓐᓄᑦ 
ᐃᑲᔪᖅᑕᐅᔪᒪᑎᓪᓗᒋᑦ ᓇᒻᒥᓂᖅᑖᕈᑎᔅᓴᓄᓪᓘᓐᓃᑦ ᑮᓇᐅᔭᒃᑯᕕᒻᒥᑦ ᐊᑐᖅᑐᐊᕈᓐᓇᖅᑎᑕᐅᓐᖏᑦᑕᕌᖓᒥ 
ᐋᒃᑳᖅᑕᐅᓲᖑᒻᒥᔪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᓯᑳᑦ. ᒥᔅᑕ ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ. ᖁᔭᓐᓇᒦᖅᐸᕋ ᑖᔅᓱᒥᖓ ᑐᓴᒐᒃᓴᒥᑦ ᑐᓂᓯᒻᒪᑦ. ᓇᒻᒥᓂᖃᕐᑐᑦ ᐊᖏᕐᕋᒥᑦ 
ᑐᒃᓯᕋᖅᑐᖃᕌᖓᑦ ᓱᕐᓗ ᐆᒃᑑᑎᒋᓗᖓ ᐋᒃᑳᖅᑕᐅᖃᑦᑕᖅᓯᒪᒐᒪ ᐅᓄᖅᑐᖅᐊᖠᖅᖢᖓ ᐊᕐᕌᒍᑕᒫᑦ ᐊᕐᕌᒍᓄᑦ 
ᐱᖓᓱᓄᑦ ᑐᒃᓯᕋᐅᑎᓕᐅᖃᑦᑕᖅᓯᒪᒐᒪ ᐃᑲᔪᖅᑕᐅᔪᒪᓪᓗᖓ ᐊᖏᖅᑕᐅᓚᐅᖅᓯᒪᓐᖏᓐᓇᒪ.. 
ᖃᓄᐃᓕᐅᕆᐊᖃᕐᐱᑕ ᑕᐃᒪᓐᓇᐃᓕᔪᖃᕐᑎᓪᓗᒍ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ ᓯᑳᑦ ᑭᐅᓂᐊᖅᐳᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᓯᑳᑦ. 
 
ᓯᑳᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᓖ. ᐊᑐᓕᖁᔭᓕᐅᕋᔭᖅᑐᖓ ᐃᒪᓐᓇ ᑐᒃᓯᕋᖅᑐᖅ ᐅᕝᕙᓘᓐᓃᑦ 
ᓂᕈᐊᖅᑕᐅᓯᒪᔪᖅ ᒪᓕᒐᓕᐅᖅᑎᒥᓄᑦ ᐅᖃᖅᐸᑦ ᐊᑐᓕᖁᔭᓕᐅᕋᔭᖅᑐᖓ ᐊᒡᓚᕝᕕᖓᓄᑦ ᑐᖅᑲᕐᑕᕐᕕᖓᓄᐊᕐᓗᑎᑦ 
ᐅᖃᖃᑎᒋᓂᐊᕐᒪᖓᒍ ᑕᐃᒃᑯᓄᖓ ᐱᓕᕆᕙᑦᑐᓄᑦ ᑕᐃᒪᐃᑦᑐᓂᑦ. ᐅᖃᐅᔾᔭᐅᒋᐊᕐᓗᓂ ᐃᓅᓯᓕᕆᔭᐅ 
ᐃᑲᔪᖅᑕᐅᓗᓂᓗ ᖃᓄᐃᓕᐅᕆᐊᖃᕐᒪᖔᑦ ᐊᖏᖅᑕᐅᔪᓐᓇᖅᓯᓂᐊᕐᒪᑦ.  
 
ᐊᒻᒪᓗᑦᑕᐅᖅ ᐅᓄᑲᓪᓚᑦᑐᑦ ᐅᓂᕐᓘᑕᐅᖃᑦᑕᖅᓯᒪᔪᑦ ᕿᒥᕐᕈᓇᖃᑦᑕᖅᓯᒪᔭᒃᑲ ᐋᒃᑳᖅᑕᐅᒑᖓᒥ ᐅᕐᓂᓪᓗᖃᑦᑕᖅᑐᑦ 
ᐊᕐᕌᒍᑕᒫᑦᑎᐊᖅ ᐊᕐᕌᒍ ᑕᓪᓕᒪᑦ ᐊᓂᒍᖅᓯᒪᓕᖅᑐᑦ ᑐᒃᓯᕋᐅᑎᓕᐅᖅᑐᕕᓂᐅᒻᒪᑕ ᐅᐸᑦᑕᐅᓚᐅᖅᓯᒪᓐᖏᒻᒪᑦ 
ᐊᖏᖅᑕᐅᓗᑎᑦ ᐋᒃᑳᖅᑕᐅᓇᓱᒋᖃᑦᑕᖅᑐᑦ ᐊᕐᕌᒍᑕᒫᑦ. ᑭᓯᐊᓂ ᑐᒃᓯᕋᐃᓐᓇᖃᑦᑕᕆᐊᖃᕐᑐᑦ 
ᐃᖅᑲᓇᐃᔭᖃᑎᖃᕐᓗᑎᓪᓗ ᐊᒡᒍᖅᑐᖅᓯᒪᓂᕐᒥᑦ ᐃᖅᑲᓇᐃᔭᖅᑎᐅᔪᒧᑦ ᐊᕐᕌᒍᑕᒫᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᓯᑳᑦ. ᒥᔅᑕ ᑰᓕ. 

ᑰᓕ (ᑐᓵᔨᒃᑯᑦ): ᖁᔭᓐᓇᒦᖅᑲᕋ. ᑕᒪᒃᑯᐊ ᑲᔪᓯᑦᑎᐊᖏᑉᐸᑕ ᐊᒥᓱᓂᑦ ᑕᑯᓯᒪᕙᒃᑲᑦᑕ ᕿᐱᓗᑦᑕᐅᔪᓂᑦ 
ᐊᔪᐃᓐᓇᕆᐊᒃᑲᓐᓂᐅᕕᐅᔪᓐᓇᕐᑐᓂᑦ ᐱᑕᖃᖅᑳ ᕿᐱᓗᑦᑕᐅᓯᒪᔪᓂᑦ ᐱᓇᓱᑦᑐᓂᑦ, ᑕᐃᒃᑯᐊ ᐱᓗᐊᖅᑐᑦ 
ᐊᖏᖅᑕᐅᖐᓐᓇᖃᑦᑕᖅᑐᑦ ᐊᕐᕌᒍᑕᒫᑦ ᐱᓇᓱᒃᑲᓗᐊᕋᐃᒻᒪᑕ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ. ᐄ, ᑖᒃᑯᐊ ᐊᖏᖅᑕᐅᖏᑦᑐᒥᓂᐅᔪᐃᑦ ᐊᖏᖅᑕᐅᓇᓵᖅᑐᐃᓪᓗ 
ᐅᓐᓂᓗᕝᕕᖃᕈᓐᓇᓲᖑᔪᐃᑦ ᐃᓪᓗᓕᕆᔨᕐᔪᐊᒃᑯᑦ ᐊᖏᔪᖅᑳᕆᔭᖓᓂᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ. 
 
ᑰᓕ (ᑐᓵᔨᒃᑯᑦ): ᑐᑭᓯᔪᖓ ᑐᔅᓯᕋᒃᑲᓐᓂᕈᓐᓇᖅᑑᒐᓗᐊᖅ ᑭᓯᐊᓂᓕ ᐊᔪᐃᓐᓇᑲᓐᓂᓂᕐᒧᑦ ᑕᐃᒃᑯᓄᖓ 
ᐱᓇᓱᒃᑑᒐᓗᐊᓄᑦ ᐃᓕᖅᑯᓯᖅᑕᖃᕐᐹ ᐊᔪᐃᓐᓇᑲᓐᓂᓂᕐᒧᑦ ᑭᓱᓂᓪᓗ ᖃᓄᐃᓕᐅᖃᑦᑕᖅᐸᑦ? 
ᐃᓱᒪᔅᓴᖅᓯᐅᕈᑕᐅᓂᐊᖅᑎᓪᓗᒍ ᑕᐃᓐᓇ ᑐᒃᓯᕋᐅᑎᒋᔭᖓ ᑭᓇᒨᖓᕙᓗ ᑐᕌᖓᑎᑕᐅᒐᔭᖅᐸ? 
ᑖᔅᓱᒧᖓᔅᓴᐃᓐᓈᖅᑐᔅᓴᐅᓐᖏᒪᓪᓕ ᑲᒪᔪᒧᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐊᖏᖅᑕᐅᖏᑦᑐᒥᓂᐅᔪᐃᑦ ᑕᕝᕗᖓ 
ᐊᖓᔪᖅᑳᖓᓐᓄᑦ ᐃᓪᓗᓕᕆᔨᕐᔪᐊᒃᑯᑦ ᑖᔅᓱᒪ ᕿᒥᕐᕈᒋᐊᓯᓲᕆᔭᖏᑦ ᑕᐃᒃᑯᓇᓐᖓᓗ ᐃᖅᑲᓇᐃᔭᖃᑎᖃᓕᖅᓱᓂ 
ᐃᖅᑲᓇᐃᔭᖅᑎᐅᔪᓂᑦ ᐃᓪᓗᓕᕆᔨᕐᔪᐊᒃᑯᓐᓂ ᑕᐃᑲᓂ District-ᒋᔭᖓᓂᑦ. ᑖᓐᓇ ᕿᒥᕐᕈᒋᐊᓯᑦᑕᖅᑯ 
ᖃᓄᐃᓕᖓᒻᒪᖔᑕ Appeal Board-ᖃᓐᖏᑦᑐᒍᑦ ᑖᓐᓇ ᕿᒥᕐᕈᒋᐊᓯᑦᑕᖅᐸᑦ ᖃᓄᐃᓕᖓᒻᒪᖔᑕ, Appeal 
Board-ᖃᖏᑦᑐᒍᑦ. ᑖᓐᓇ Appeal-ᕕᐅᒐᔭᖅᑐᖅ ᐊᖓᔪᖅᑳᕆᔭᖓᓐ ᐃᓪᓗᓕᕆᔨᕐᔪᐊᒃᑯᑦ ᑕᒪᒃᑯᓇᓐᖓᑦ 
ᐊᖏᖅᑕᐅᖃᑦᑕᖏᑦᑐᓄᑦ, ᖁᔭᓐᓇᒦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ. 
 
ᑰᓕ (ᑐᓵᔨᒃᑯᑦ): ᐄ, ᑐᑭᓯᔪᖓ. ᐊᑐᐊᒐᕐᒥᒃ ᐱᑕᖃᖏᑦᑐᖅ ᐊᔪᐃᓐᓇᑲᓐᓂᓂᕐᒧᑦ ᑕᐃᒃᑯᓄᖓ ᕿᐱᓗᒃᑕᐅᔪᓄᑦ 
ᐊᔪᖅᑎᑕᐅᔪᓄᑦ. ᓱᒻᒪᓪᓕ ᐊᔪᐃᓐᓇᑲᓐᓂᕐᓂᒧᑦ ᑮᓇᐅᔭᖅᑖᕋᓱᓪᓗᓂ ᐱᑕᖃᖏᓚᖅ? ᖁᔭᓐᓇᒦᒃ ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᒥᔅᑕ ᓯᑳᑦ ᑭᐅᓂᐊᕐᖓᒍ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᓯᑳᑦ, ᐊᑏ. 
 
ᒥᔅᑕ ᓯᑳᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑎᑭᑦᑐᒍ ᒫᓐᓇᒧᑦ ᐱᑕᖃᕆᐊᖃᓲᖑᖏᒻᒪᓐ ᐊᔪᐃᓐᓇᑲᓐᓂᓂᕐᒧᑦ 
ᑕᐃᒃᑯᐊᓕ ᐱᓇᓱᒃᑐᓐ ᑲᒪᒋᔭᐅᑦᑎᐊᖏᑦᑐᒋᒍᑎᒃ, ᐱᑦᑎᐊᖅᑕᐅᖏᑦᑐᒋᒍᑎᒃ ᒪᓕᒋᐊᓕᖏᑦ ᒪᓕᓪᓗᒋᑦ 
ᑎᑎᕋᕈᓐᓇᖅᑐᓐ ᐅᕙᓐᓄᑦ ᐅᖄᓚᓗᑎᓪᓘᓐᓃᑦ ᖃᕋᓴᐅᔭᒃᑯᓘᓐᓃᑦ.  

ᒫᓐᓇᒧᑦ ᑭᓯᐊᓂ ᖃᓄᐃᓗᐊᖃᑦᑕᖅᓯᒪᖏᑦᑐᖅ ᑕᒪᓐᓇ ᐱᓕᕆᐊᕆᒃᑲᓐᓂᕈᓐᓇᕆᓪᓗᑎᒍ 
ᐊᑲᐅᓂᖅᓴᐅᒐᔭᖅᑕᒻᒪᖔᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᓯᑳᑦ. ᒥᔅᑕ ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ. ᑖᒃᑯᐊ ᑮᓇᐅᔭᓐ ᐃᓛ ᑮᓇᐅᔭᓂᒃ ᑐᒃᓯᕋᐅᑎᐅᔪᑦ ᐊᑐᖅᑕᐅᓪᓚᕆᓚᐅᖏᓐᓂᖏᓐᓂᒃ 
ᓴᓇᕕᒃᓴᕈᕋᓱᓐᓂᖓᓂᒃ ᐊᑯᓂᐅᓗᐊᖅᐸᖏᒻᒪᑕ.  
 
ᐱᓇᓱᐊᕈᓰᓐᓂᒃ ᒪᕐᕉᓐᓂᖃᐃ ᐃᐳᕈ 1-ᒥᓂᑦ ᐱᓇᓱᐊᕈᓰᒃ ᒪᕐᕉᒃ ᑕᑯᓲᕆᒐᑦᑎᒍ ᑕᒪᒃᑯᐊ 
ᕿᐱᓗᒃᑕᐅᒌᖅᑐᒥᓂᐅᓪᓗᑎᓪᓗ. ᑕᐃᒃᑯᐊᓕ ᐃᓄᐃᑦ ᐊᖏᖅᑕᐅᔪᒥᓂᐅᑉᐸᑕ ᕿᑲᕆᐊᓯᓲᖑᓪᓗᑎᒃ 
ᐱᕕᖃᓗᐊᖏᒻᒪᑕ ᐃᒫᒃ ᐊᔪᐃᓐᓇᖅᕕᖃᓗᐊᖏᒻᒪᑕ.  
 
ᑕᐃᒪᓕ ᐱᒻᒪᕆᐅᔫᑎᒋᕙᕋ ᒥᓂᔅᑕᐅᔪᖅ ᐃᓱᒪᒋᐊᖁᓪᓗᒍ ᐱᕕᖃᑦᑎᒍᒪᓪᓗᑎ ᐊᖓᔪᖅᑳᕆᔭᒥᓂᒃ. ᐃᓱᒪᒋᔭᐅᑉᐸᑕ 
ᕿᐱᓗᒃᑕᐅᖃᑦᑕᖅᑐᑦ ᑕᒪᒃᑯᓄᖓ ᐊᕐᕌᒍᑕᒫᓐ ᐆᑦᑐᖅᑑᒐᓗᐊᓄᑦ ᐃᒋᑕᐅᑐᐃᓐᓇᐸᖏᒃᑲᓗᐊᕐᒃᒪᖔᑕ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᐄ, ᑖᓐᓇ ᖃᐅᔨᓴᑦᓯᐊᓂᐊᖅᑯᕗᑦ ᑕᐃᒪᐃᑦᑑᑎᓪᓗᒍ ᐱᐅᓂᖅᓴᐅᒐᔭᖅᑰᖅᑐᖅ. 
ᑐᑭᓯᓇᑦᓯᑦᑎᐊᕆᕗᖅ. ᑖᓐᓇ ᐃᓪᓗᓕᕆᔨᕐᔪᐊᒃᑯᑦ ᐱᓕᕆᐊᕆᔭᖏᑦ ᐱᐅᓂᒃᓴᒥᒃ ᐊᓚᒃᑲᐃᕙᓪᓕᐊᒍᓐᓇᖁᓪᓗᒋᑦ. 
ᑖᓐᓇ ᐱᒐᓱᐊᑦᓯᐊᕋᔭᖅᑲᕗᑦ ᑕᖅᑭᓂ ᖃᐃᔪᓂ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᑭᕙᓪᓕᕐᒧᑦ ᑲᑎᑦᑐᒋᑦ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᒻᒥᓂᖃᑦᑐᓄᑦ ᐊᐱᖅᑯᑎᖃᕝᕕᒋᖅᑲᐅᔭᖓᓂᒃ, ᖃᐅᔨᒍᒪᔪᖓᓕ 
ᒥᓂᔅᑕ ᐅᖃᖅᑲᐅᒻᒪᓐ, ᒥᔅᑕ ᓯᑳᑦ ᐊᒥᓲᓂᖅᓴᐅᔪᑦ ᑕᐃᒃᑯᐊ ᐊᖏᖅᑕᐅᕙᖏᒻᒪᑕ ᑮᓇᐅᔾᔭᔅᓵᖏᑦ ᐱᑦᔪᑎᒋᓪᓗᒋᑦ. 
ᑕᐃᒪᓕᖃᐃ ᐃᓪᓗᓕᕆᔨᕐᔪᐊᒃᑯᑦ ᐊᓯᔾᔩᒋᐊᖅᓯᒪᕙᑦ ᑕᒪᑦᓱᒥᖓ. ᐱᐅᓯᒋᐊᖅᑎᑕᐅᓯᒪᕚ ᑕᒪᑦᓱᒧᖓ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᐄ, ᑖᒃᑯᐊ ᓄᓇᓕᓐᓄᑦ ᑮᓇᐅᔭᓂᒃ ᐱᓇᓱᐊᖅᕕᐅᑎᓪᓗᒋᑦ ᐋᖅᑭᒋᐊᕈᑕᐅᒐᔭᖅᑐᓄᑦ 
ᓇᒻᒥᓂᕐᒥᓄᕐ ᐃᓪᓗᒧᑦ. ᑖᒃᑯᐊ ᑮᓇᐅᔭᓕᐅᕈᑕᐅᖃᑦᑕᖅᑐᐃᓐ, Isolation Allowance, Settlement Allowance, 
ᐊᒻᒪ Northern Allowance, ᐲᖅᓯᒪᓕᖅᑕᕗᑦ ᑮᓇᐅᔭᓕᐅᕈᑕᐅᑎᓪᓗᒋᑦ ᐊᑐᖅᑎᖏᑦᓱᒋᑦ ᐱᒐᓱᐊᖅᑎᒋᔭᑦᑎᓐᓄᑦ, 
ᖁᔭᓐᓇᒦᒃ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒥᒃ ᐃᒃᓯᕙᐅᑖᖅ. ᑖᒃᑯᐊ ᐃᓱᒪᒋᔭᐅᓲᖑᒐᓗᐊᕆᕚᑦ ᕿᑐᕐᖓᒐᓚᓐᓂᖏᑦ ᐃᓚᒌᓐ 
ᖃᑦᑎᐅᓂᖏᑦ, ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑐᕐ ᑐᑐ, ᒥᓂᔅᑐᕐ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᐄ, ᑖᒃᑯᐊ ᖃᓄᑎᒋ ᐊᖏᔫᒻᒪᖔᑕ ᖃᑕᓐᖑᑎᒌᖑᔪᐃᑦ, ᐃᓪᓗᒥᐅᖃᑎᒌᓂᓛᒃ, 
ᑖᓐᓇ ᐊᑐᖅᑕᐅᔪᖅ, ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑐᕐ. ᒥᔅᑐᕐ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒥᒃ ᐃᒃᓯᕙᐅᑖᖅ. ᐃᑦᓯᕙᐅᑖᖅ ᐃᓚᖏᓐᓂ ᐊᔾᔨᒌᖏᑦᑐᓂ ᐱᓕᕆᐊᖑᔪᓂ 
ᐊᑭᑐᔪᕐᑐᕈᑎᓄᑦ ᐃᒡᓗᓕᕆᔨᕐᔪᐊᒃᑯᓐᓂ ᖃᐅᔨᒪᔪᐃᓐᓇᐅᔪᒍᑦ ᓄᓇᕗᒻᒥ, ᓄᓇᕗᓕᒫᒥ ᐊᔾᔨᐅᓐᖏᒻᒪᓐ ᓯᓚᕗᓐ. 
ᐊᔾᔨᐅᖏᑦᑐᒐᓚᐅᕙᒃᑐᑎᒃ, ᑕᐃᒪᓕ ᑖᒃᑯᑎᒎᓇᖃᐃ ᐃᓱᒪᕙᒃᑲᓗᐊᕐᒥᒻᒪᖔᑕ ᐊᔾᔨᒌᖏᑦᑐᓂᒃ 
ᐊᔾᔨᐅᖏᓐᓂᕆᔭᖏᓐᓂᒃ ᓴᖅᑭᐸᒃᑐᓂᒃ, ᖁᔭᓐᓇᒦᒃ ᐃᑦᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑐᕐ ᑐᑐ, ᒥᓂᔅᑐᕐ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᐃᒻᒪᖄ ᑖᓐᓇ ᒥᔅᑐᕐ ᓯᑳᑦ ᑭᐅᒋᐊᕋᔭᕐᓂᖅᐸᐅᒃ ᐱᐅᒐᔭᕐᑐᖅ, 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑐ, ᒥᔅᑐᕐ ᓯᑳᑦ ᐊᑏ. 
 
ᓯᑳᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐅᓪᓗᒥ ᐊᑕᐅᓯᕐᒥᑦ ᐊᔾᔨᒌᖏᑦᑐᒥᒃ ᐊᑐᐃᓐᓇᓲᖑᒐᑦᑕ. ᑕᒪᒃᑯᐊ 
ᐃᓱᒪᒋᖃᓯᐅᑎᖃᑦᑕᕐᑕᕗᑦ ᖃᐅᑕᒫᑦ ᐃᖏᕐᕋᓂᒃᑎᒍᑦ. 
 
ᐆᒃᑑᑎᖃᕐᐸᖅᑲᐃ, ᑐᓴᖅᑎᑦᑎᓪᓗᓂ ᑭᓱᒥᒃ ᐅᖃᐅᓯᖃᕐᒪᖔᑦ. ᑕᒪᒃᑯᐊ ᐃᓱᒪᖃᓯᐅᑎᕙᒻᒪᖔᑕ, ᖁᔭᓐᓇᒦᒃ 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑐᕐ ᓯᑳᑦ, ᒥᔅᑐᕐ ᑐᑐ. 
 
ᑐᑐ (ᑐᓵᔨᑎᒍᑦ): ᐄ, ᑖᓐᓇ ᒥᔅᑕ ᓯᑳᑦ ᑐᑭᓯᔭᕋᓗᐊᕋ. ᑕᒪᒃᑯᓂᖓ ᐊᔾᔨᒌᖏᑦᑐᓂᒃ ᐱᔾᔪᑎᖃᕐᐸᒃᑐᓂᒃ.  
 
ᐆᒃᑑᑎᒋᓗᒍ, ᐅᕙᓂ ᐃᖃᓗᓐᓂ, ᑕᑉᐹᓂ ᐃᓪᓗᖃᕐᕕᑖᖅᑲᐅᒥ ᐃᓪᓗᓕᐅᖃᑦᑕᕐᖓᑕ. ᐊᐱᒃᑲᒻᒪᕆᐊᓘᒻᒪᑦ ᑕᑉᐸᓐᓇ 
ᐊᒻᒪᓗ ᐃᓪᓗᒋᔭᐅᔪᑦ ᐃᓚᖏᑦ ᓱᕋᖃᑦᑕᕐᓯᒪᓕᕐᑐᑎᒃ ᐱᓕᕆᐊᖑᔭᕆᐊᖃᕐᒪᕆᒃᑐᑎᓪᓗ ᐃᓚᖏᑦ ᐃᓘᔪᑦ.  
 
ᑕᐃᒪᐃᒃᑲᓐᓂᕐᓂᐊᓐᖏᒻᒪᓐ ᑕᕝᕙᓕ ᑕᐃᒫᒃ ᐃᓱᒪᒋᔭᐅᖃᓯᐅᔾᔭᐅᓯᒪᒻᒪᖔᑦ, ᐃᓱᒪᒋᔭᐅᖃᓯᐅᔾᔭᐅᒍᓐᓇᕋᔭᕐᒪᖔᑦ 
ᑖᓐᓇ, ᖁᔭᓐᓇᒦᒃ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑐᕐ ᑐᑐ, ᒥᓂᔅᑐ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᐃᓛᒃᑯᕐᓗᒋᖅᑲᐃ ᑲᒪᒋᔭᕆᐊᖃᕋᔭᕐᖓᑕ ᐃᑲᔪᕋᓱᓐᓂᐊᕐᓗᒋᑦ. 
ᐃᑲᔪᕈᓐᓇᕋᔭᕐᒪᖔᑦᑎᒍ ᑕᐃᒪᐃᑦᑐᓂᒃ ᐊᑲᐅᓐᖏᓕᐅᕈᑎᖃᖃᑦᑕᕐᑐᑦ, ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑐ, ᒥᔅᑐᕐ ᑐᑐ.  ᒪᑉᐱᒐᖅ L8ᒦᑦᑐᒍᑦ, ᑭᕙᓪᓕᖅ. ᐊᑏᒃ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᖃᐅᔨᒪᔪᖓ ᓱᑯᑦᓯᐊᓃᒻᒪᖔᑦᑕ.  
 
>> ᐃᒡᓚᖅᑐᑦ 
 
ᐅᖁᒻᒥᐊᒐᓗᐊᓚᐅᖏᒃᑲᓗᐊᖅᑐᖓ ᐃᑉᐸᒃᓴᖅ ᓱᑲᖃᓗᐅᕐᓕᕐᒨᖏᑦᑐᖅ ᐳᐃᒍᓕᕋᓗᐊᖅᑐᖓ. ᐅᓐᓄᒃᑲᓐᓂᖃᐃ. 
 
ᑕᐃᒪᓕᖃᐃ ᒥᓂᔅᑕᐅᔪᖅ ᑖᓐᓇᑑᓐᖏᑦᑐᖅ ᐆᒃᑑᑎᒋᕋᑖᕐᑕᕋ, ᐊᓯᖏᓐᓂᑦᑕᐅᖅ ᑕᒪᒃᑯᐊ ᐃᓱᒫᓗᒍᑎᖃᕐᐸᑕ 
ᐃᓄᐃᑦ ᐊᑭᑐᔪᕐᑐᕈᑎᓄᑦ ᐃᒡᓗᓕᕆᔨᕐᔪᐊᒃᑯᑦ ᑕᒪᒃᑯᓄᖓ ᑲᑎᒪᖃᑎᒋᓗᒋᑦ ᓇᑭᓐᖔᕐᓯᒪᒃᐸᑕ, 
ᖃᓄᕐᑑᖃᑎᒋᒃᑲᓐᓂᕋᓱᓪᓗᒋᑦ, ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑐ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᐄ, ᑕᐃᒃᑯᐊ ᐅᖃᖃᑎᒋᔪᓐᓇᖃᑎᒋᔪᓐᓇᕋᔭᖅᑲᕗᑦ ᐃᑦᓯᕚᖃᑎᒋᓗᑎᒍ ᖃᓄᖅ 
ᐃᑲᔪᒃᑲᓐᓂᕈᓐᓇᕋᔭᕐᒪᖔᑦᑕ ᑕᒪᑦᓱᒪ ᒥᑦᓵᓄᑦ, ᑕᒪᒃᑯᐊ ᒥᑦᓵᓄᑦ ᐊᓚᒃᑲᕋᔪᐃᑦᑑᔪᐃᑦ ᐃᓪᓗᓕᕆᔨᕐᔪᐊᒃᑯᑦ 
ᐊᑐᐃᓐᓇᐅᑎᑕᖏᓐᓄᑦ ᑮᓇᐅᔭᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᖁᔭᓐᓇᒦᒃ, ᒥᔅᑕ ᑐᑐ. ᑭᕙᓪᓕᕐᒧᑦ ᑲᑎᑦᑐᒋᑦ. $2,811,000. ᒥᔅᑕ 
ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎ ᓇᐃᑦᑐᑯᓗᒃ.  
 
ᑖᒃᑯᐊ ᐱᒋᐊᓕᖅᑎᓪᓗᒋᑦ ᓇᒻᒥᓂᖅ ᐃᓪᓗᖃᕐᓂᕐᒧᑦ $140,000-ᖑᕙᓪᓚᐃᓚᐅᖅᓯᒪᔪᑦ ᐊᑕᐅᓯᖅ ᐃᓪᓗ ᐊᒻᒪ 
ᖁᕝᕙᖅᐸᓪᓕᖅᓯᒪᓕᖅᑐᖅ $300,000-ᒦᒻᒪᕆᑉᐸᓪᓚᐃᓕᖅᑐᖅ ᑖᒃᑯᐊ ᒪᓕᒃᑲᓗᐊᖅᑳᑦ ᑕᐃᒃᑯᐊ ᐃᓱᒪᒋᔭᐅᑎᓪᓗᒋᑦ 
ᑮᓇᐅᔾᔭᔅᓵᕆᔪᓐᓇᖅᑕᖏᑦ, ᑕᐃᒪᐃᓐᖏᑉᐸᑦ ᒪᓕᒃᑲᔭᓐᖏᒻᒪᑦ ᑕᒪᒃᑯᓄᖓ ᐊᑭᑦᑐᖅᐸᓪᓕᐊᓂᐅᔫᒐᓗᐊᓄᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ ᓯᑳᑦ ᑭᐅᓂᐊᕐᖓᑦ.  

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᓯᑳᑦ. 
 
ᓯᑳᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐃᑲᔪᕈᑕᐅᖃᑦᑕᖅᑐᑦ ᒥᔅᓴᐅᓴᔅᓯᒪᓚᐅᖅᓯᒪᒐᑦᑕ 
ᓄᓇᓕᓐᓅᖅᑕᐅᑎᓪᓗᒋᑦ $150,000-ᖏᓐᓃᓐᓂᐊᖅᑐᑦ ᐊᑕᐅᓯᕐᒧᑦ. ᑕᐃᒪᓕ ᓯᕗᓪᓕᖅᐹᖓᓐᓂ 
ᖁᕝᕙᓯᓐᓂᒻᒪᕆᐅᓚᐅᖅᓯᒪᔪᖅ $180-$185.  
 
ᓂᕆᐅᓐᓂᕆᓚᐅᖅᑕᕗᑦ ᐃᒻᒥᓂᒃ ᐱᔪᓐᓇᖅᑐᒋᓚᐅᕋᑦᑎᒍ ᓴᓇᔭᐅᓂᖓᓄᑦ ᑖᔅᓱᒪ ᐃᓪᓘᑉ ᑳᓐᑐᕌᑎᕈᑏᓪᓘᓐᓃᑦ 
ᒪᑯᐊ ᓴᓇᔭᐅᓂᖏᑦ ᐃᓪᓗᒧᑦ ᐱᒋᐊᖅᓯᒪᓕᕐᖓᑦ $90,000-ᒥᑦ ᑎᑭᑦᑐᒍ $130,000 ᐃᓪᓗᒧᑦ ᐊᑕᐅᓯᕐᒧᑦ. 
ᐃᓛᓐᓂᒃᑯᑦ ᑕᕝᕙᓂᔅᓴᐃᓐᓇᖅ ᓄᓇᓕᓐᓂ ᐃᓚᖏᑦ $90,000-ᒦᑉᐸᑦᑐᑎᒃ ᐃᓚᖏᑦ $130,000-ᓄᑦ 
ᓴᓇᔭᐅᔪᓐᓇᕐᓂᕋᐃᓪᓗᑎᒃ. ᑕᐃᒪᓕ ᑖᒃᑯᐊ ᑮᓇᐅᔾᔭᔅᓵᖏᑦ ᐱᔾᔪᑎᒋᓪᓗᒍ ᐊᔾᔨᒌᓐᖏᓐᓂᖏᓐᓂᑦ 
ᐊᑭᓕᐅᑕᐅᕙᑦᑐᑦ.  
 
ᒥᓂᔅᑕᐅᔪᖅ ᓇᓗᓇᐃᖅᓯᓚᐅᖅᑐᖅ ᐲᖅᓯᒪᓕᖅᑕᕗᑦ ᐅᑭᐅᖅᑕᖅᑐᒦᒍᑎᒋᔭᖏᑦ ᐱᖃᑦᑕᖅᑕᖏᑦ ᑮᓇᐅᔾᔭᔅᓵᖏᓐᓄᑦ 
ᑲᑎᓐᖓᑎᒍᓐᓃᖅᑐᒋᑦ. ᑖᓐᓇ ᐱᕚᓪᓕᕈᑕᐅᓂᐊᕐᒥᔪᖅ ᑕᖅᑲᒃᑯᐊ ᐱᔪᓐᓇᖅᓯᓂᖅᓴᐅᓂᐊᕐᖓᑕ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓯᑳᑦ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐋᒃᑳᖅᐳᑎᑦ ᑕᐃᒪᒃ. ᑕᐃᒪᐃᓯᒪᓐᖏᑦᑐᑦ, ᑭᓯᐊᓂ ᒪᕐᕈᐃᓐᓈᒃ ᐃᒻᒪᖃ 
ᐊᐱᖅᑯᑎᖕᒪ ᑕᕝᕙ ᐃᓱᐊ. ᖃᐅᔨᒪᖅᑰᕋᔅᓯ ᑕᐃᒃᑯᐊ ᑲᔪᓯᑦᑎᐊᖅᓯᒪᔪᑦ, ᐱᒋᐊᕈᑎᐅᔪᒪᔪᑦ, ᑐᕌᖅᑕᐅᔪᒪᔪᑦ 
ᑖᑦᓱᒧᖓ. ᐊᖏᕐᕋᓖᑦ ᓇᒻᒥᓂᓖᑦ ᑲᔪᓯᑦᑎᐊᖅᑐᐊᓘᓚᐅᖅᓯᒪᒻᒪᑦ ᓴᕆᒪᒋᔭᐅᓪᓗᓂ, ᐅᐱᒋᔭᐅᓪᓗᓂ ᓴᓇᔭᐅᓂᖏᑦ.  
 
ᑕᐃᒃᑯᐊ ᐃᒡᓗᕐᔪᐊᖅᑖᕋᓱᒍᒪᓂᕐᒧᑦ ᑲᔪᓯᑦᑎᐊᓐᖏᓐᓂᖅᓴᐅᓕᕐᒪᑦ ᒫᓐᓇ. ᑖᒃᑯᐊ ᐊᑐᐊᒐᓯ ᐊᓯᔾᔨᕈᒪᓯᒪᕕᓯᐅᒃ 
ᑖᒃᑯᓄᖓ ᐱᔾᔪᑕᐅᔪᓄᑦ ᐊᑦᑐᐊᑦᑎᐊᖁᓪᓗᒋᑦ ᑕᒫᓂ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᖃᓄᖅ ᐱᐅᓯᒃᑲᓐᓂᕈᓐᓇᕐᒪᖔᖅ ᒫᓐᓇᒧᓄᑦ 
ᕿᒥᕐᕈᑦᓯᐊᖅᑕᕗᑦ ᐋᖅᑭᑦᓯᒪᒃᑲᓐᓂᑦᑎᐊᕈᓐᓇᕐᒪᖔᖅ ᐊᒻᒪᓗ ᑖᒃᑯᐊ ᓇᒻᒥᓂᖅᑖᕐᓂᐊᖅᑐᐃᑦ 
ᐃᑲᔪᒃᑲᓐᓂᕈᓐᓇᕐᒪᖔᑕ ᖃᓄᖅ ᑮᓇᐅᔭᓂᒃ ᐊᑐᓕᒃᑲᓐᓂᕈᓐᓇᕐᒪᖔᑕ ᐃᑲᔪᕐᓂᖃᕐᓗᑎᒃ ᑖᑦᓱᒥᖓ 
ᐃᓪᓗᓕᐊᕆᕙᓪᓕᐊᔭᒥᓂᒃ. ᑕᒪᓐᓇ ᒫᓐᓇᒧᓄᑦ ᕿᒥᕐᕈᑦᓯᐊᕆᐊᒃᑲᓐᓂᖅᐸᓪᓕᐊᔭᕗᑦ ᖃᓄᖅ 
ᐱᐅᓯᒋᐊᒃᑲᓐᓂᕈᓐᓇᕐᒪᖔᑎᒍᑦ ᑖᒃᑯᐊ ᐃᓪᓗᓕᐊᕆᔭᐅᕙᑦᑐᐃᑦ ᓇᒻᒥᓂᖅᑖᕆᔭᐅᔪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐊᑭᓱᒃ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᒥᓂᔅᑕ ᓴᖅᑭᑎᑦᑎᒃᑲᓐᓂᕐᒪᑦ ᐊᐱᖅᑯᑎᒃᓴᒃᑲᓐᓂᕋᓂ 
ᐅᖃᐃᓐᓇᕐᒪᒍ ᐅᑭᐅᓄᑦ  7ᓄᑦ. ᑭᓇᓗ ᒥᓂᔅᑕᐅᓚᐅᖅᓯᒪᒐᓗᐊᕐᒪᖔᑦ ᑕᓪᓕᒪᓄᑦ ᐅᑭᐅᓄᑦ ᑕᐃᒪᓐᓇᔅᓴᐃᓐᓇᖅ. 
ᐅᖃᒃᑲᓐᓂᕈᓐᓇᖅᐹ ᐅᖃᐅᑎᔪᓐᓇᖅᐹᖓ ᖃᖓ ᓴᖅᑭᑦᑎᓂᐊᕐᒪᖔᑕ ᑐᕌᕈᒪᔭᖏᓐᓂᑦ ᓄᓇᕗᒻᒥᐅᑦ 
ᓵᑕᐅᓯᒪᔾᔪᑎᒋᔭᖏᓐᓄᑦ ᐋᖅᑭᒍᑕᐅᓂᐊᖅᑐᒥᒃ? ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᐊᕐᕚᕐᓗᒃ. ᒥᔅᑕ ᐊᑭᓱᒃ. 

ᐊᖓᔪᖅᑳᖅ ᐅᓛᔪ ᐊᑭᓱᒃ: ᑖᓐᓇ MAP program-ᖑᓂᕋᖅᑕᕗᑦ ᐃᒡᓗᒋᒐᔭᖅᑕᖓᓂ ᑐᓂᒐᔭᖅᑕᕗᓂᑦ 
ᑮᓇᐅᔭᓂᒃ ᑐᓂᓯᒐᔭᖅᑎᓪᓗᒍ ᐃᒡᓗᓕᐅᕈᑎᑦᓴᖓᓂᑦ ᐊᕐᕌᒍᓂ ᒪᕐᒃᕉᖕᓂᑦ ᐱᓕᕆᐊᕆᓕᖅᑕᕗᑦ ᐃᓛᒃ 
ᑲᔪᓯᓯᒪᓕᖅᑐᖅ.  
 
ᑕᕝᕙᓂ ᐊᕐᕌᒍ ᒪᕐᕉᒃ ᖃᓄᖅ ᐋᖅᑭᒋᐊᒃᑲᓐᓂᕈᓐᓇᕐᒪᖔᑦᑎᒍᑦ ᕿᒥᕐᕈᕙᓪᓕᐊᖏᓐᓇᖅᓱᑎᒍᑦ ᑕᒪᓐᓇ 
ᑕᐃᒪᓐᓇᐃᓕᖓᔪᖅ ᒫᓐᓇᒧᑦ ᐃᒻᒪᖄ ᓯᕗᓂᒃᓴᑦᑎᓐᓂᑦ ᐱᐅᓯᒃᑲᓐᓂᐅᒥᓂᐊᕐᒥᔪᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ. ᑭᕙᓪᓕᕐᒧᑦ ᐊᑕᖏᖅᖢᒋᑦ. $2,811,000. ᓈᒻᒪᒋᕕᓯᐅᒃ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᕿᑎᕐᒥᐅᑦ ᑲᑎᖦᖢᒋᑦ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑐᓐᖓᓱᒃᑎᑉᐸᕋ ᒥᓂᔅᑕ ᐊᒻᒪᓗ ᐊᖓᔪᖅᑲᐅᑎᖏᑦ. ᑖᓐᓇ L-10ᒥᒃ 
ᒪᒃᐱᒑᓂ ᐊᖏᕐᕋᓄᑦ ᓇᖕᒥᓂᕐᓄᑦ ᑐᕌᖅᑐᖅ ᓄᓇᕘᒥ ᑖᒃᑯᐊᓗ ᐃᑲᔫᓯᐊᖅᑖᕈᑕᐅᖃᑦᑕᖅᑐᑦ ᓂᐅᕕᕋᓱᒃᑎᓪᓗᒋᑦ 
ᓯᕗᓪᓕᖅᐹᒥ ᑖᒃᑯᐊ ᑕᐃᑲᓂ ᓂᐅᕕᐊᒃᓴᖅᑕᖄᖅᔪᒃᑲᑦᑕ ᑕᐅᕙᓂ ᐃᓛᒃ ᑲᔪᓯᑦᑎᐊᖅᑑᒐᓗᐊᖅ ᐅᑭᐅ ᐃᓗᐊᓂ.  
 
ᐃᖃᓗᒃᑑᑦᑎᐊᒥ ᐃᒡᓗᖅᔪᐊᑦ ᓂᐅᕕᐊᒃᓴᐅᓕᖃᑦᑕᕐᒪᑕ ᐃᓛᓐᓂᒃᑯᑦ ᐄᑉᐳᒥ ᐃᓚᓐᓂᒃᑯᑦ ᓄᕚᒻᐸ ᐃᓛᓐᓂᒃᑯᑦ 
ᔮᓐᓄᐊᕆᒥ ᑕᐃᓐᓇ ᓇᖕᒥᓂᓕᒃ ᓂᐅᕕᕋᓱᒃᐸᑦ ᑖᒃᑯᓇᓂ ᐃᒡᓗᓕᕆᔨᑎᒃᑯᑦ $30,000-ᑖᕈᓐᓇᖃᑦᑕᕐᒪᑕ ᐊᒻᒪᓗ 
ᓄᑖᒧᑦ $50,000-ᓂᑦ ᐃᑲᔪᓯᐊᖅᑖᕈᓐᓇᖅᖢᓂ ᐃᓕᓯᔾᔪᑎᒃᓴᖓᓄᑦ ᑖᔅᓱᑐᒧᖓ ᑮᓇᐅᔭᒃᑯᕕᖕᒧᑦ ᑖᒃᑯᐊ 
ᑮᓇᐅᔭᓄᑦ ᑲᒪᒋᔭᐅᔾᔪᑎᒋᓂᐊᖅᑕᖏᑦ ᓂᐅᕕᕋᓱᒃᑎᓪᓗᒋᑦ ᓄᓇᒻᐸ ᑎᓵᑉᐸ ᔮᓐᓄᐊᕆᒥᓗ, 
ᑮᓇᐅᔭᖅᑖᖏᓐᓂᖅᓴᐅᒐᔭᖅᑐᒃᓴᐅᔪᑦ ᐃᒡᓗᑖᖏᓐᓂᖅᓴᐅᓗᑎᒃᓘᓐᓃᑦ.  
 
ᖃᓄᕐᓕ ᑖᒃᑯᐊ ᓂᐅᕕᐊᒃᓴ ᓂᐅᕕᕈᒪᔪᖃᕐᓂᖅᐸᑦ, ᑖᑦᓱᒧᖓ ᖃᓄᖅ ᐃᑲᔪᖅᓯᖅᑕᐅᔪᓐᓇᕋᔭᖅᐸᑦ 
ᐃᒡᓗᓕᕆᔨᖅᔪᐊᒃᑯᓐᓂᑦ ᐃᒡᓗᖅᔪᐊᖅᑖᕋᓱᒍᒪᑎᓪᓗᒍ ᖃᓄᖅ ᐃᑲᔪᕈᓐᓇᖅᐱᓯᐅᒃ? ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᐲᑕᓴᓐ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪ ᐊᑭᓱᒃ: ᐄ ᑖᒃᑯᐊ ᑮᓇᐅᔭᐃᑦ ᑲᔪᓯᓂᖃᕈᓐᓇᓯᐊᖅᐸᑕ ᑕᒪᒃᑯᓄᖓ ᐃᑲᔪᖅᑑᑎᒋᕙᒃᑕᑎᓐᓄᑦ 
ᐃᒡᓗᑖᕋᓱᐊᖅᑐᓄᑦ NDAP-ᑯᑎᒍᑦ ᑕᒪᓐᓇ ᖃᖓᑐᐃᓐᓇᒃᑯᑦ ᑲᔪᓯᓂᖃᕕᕈᓐᓇᖅᑐᖅ ᐃᑲᔪᖅᑑᑎᒋᔪᓐᓇᖅᑕᕗᑦ  
ᐃᓛᒃ ᑖᒃᑯᓄᖓ ᐃᒡᓗᑖᕋᓱᐊᖅᑐᓄᑦ ᑕᕝᕘᓇ NDAP-ᑯᑎᒍᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ) :ᖁᔭᓐᓇᒦᒃ ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ ᑭᐅᖕᒪᑦ. ᑐᑭᓯᑦᑎᐊᖅᑰᓐᖏᑕᕋ.  

ᓂᐅᕕᕋᓱᒃᑯᒪ ᑕᕝᕘᓇ ᐃᓕᑦᓯᒍᑦ ᐊᑐᕐᓗᒍ ᐃᒡᓗᓕᕆᔨᖅᔪᐊᒃᑯᑎᒍᑦ ᐃᒡᓗᖅᔪᐊᒥᓗ ᑕᑯᒍᒪ ᓂᐅᕕᐊᒃᓴᐅᔪᒥ 
ᐊᑭᖓᓗ ᓈᒻᒪᒐᒪᒃᓗᓂ ᐃᓛᒃ ᐱᔪᓐᓇᕈᒪᓗ ᑕᑕᑎᕈᑎᒥᒃ ᐃᓕᑦᓯᓐᓄᑦ ᐃᑲᔪᖅᓯᖅᑕᐅᔪᒪᓂᕐᒧᑦ ᖃᐅᔨᔪᖓᓗ 
ᑮᓇᐅᔭᖅᑕᖃᕈᓐᓃᕐᒪᑦ ᐃᑲᔫᓯᐊᒃᓴᓄᑦ ᐅᕙᓐᓄᑦ ᑕᐃᒪᓕ ᖃᓄᖅ ᐅᑕᖅᑭᓇᔭᖅᐳᖓ ᐄᑉᐳᓐᖑᖅᐸᑦ ᑭᓯᐊᓂ 
ᐊᕐᕌᒍ? ᖃᓄᕐᓕ ᑕᕝᕘᓇ ᑎᑭᓚᐅᖏᓐᓂᖏᓐᓂᑦ ᐄᑉᐳ, ᖃᓄᖅ ᐃᒡᓗᓕᕆᔨᒃᑯᓐᓄᑦ ᐃᑲᔪᖅᑕᐅᔪᓐᓇᕋᔭᖅᐳᖓ 
ᓂᐅᕕᕈᒪᓗᖓ ᓂᐅᕕᕐᓂᐊᕐᓗᖓ ᑖᑦᓱᒥᖓ ᐃᒡᓗᖅᔪᐊᒥᒃ? ᖁᔭᓐᓇᒦᒃ. ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᐲᑕᓴᓐ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪ ᐊᑭᓱᒃ: ᐄ, ᑖᒃᑯᐊ ᐊᖏᖅᑕᐅᓯᒪᑐᐊᖅᐸᑕ ᑕᕝᕙᓐᖓᑦ bank-ᒥᑦ  ᐃᑲᔫᖅᑑᑎᒋᒐᔭᖅᑕᕗᑦ 
ᑖᒃᑯᐊ ᑎᑎᕋᖅᓯᒪᒐᑦᑎᒍᑦ ᑮᓇᐅᔭᓂᒃ ᓇᓂᒥᓯᓇᓱᐊᕖᓐᖓᕋᔭᖅᑐᒍᑦ ᑖᒃᑯᐊ ᑲᔪᓯᓂᖃᕈᓐᓇᑦᑎᐊᖁᓪᓗᒍ 
ᐃᒡᓗᑖᕋᓱᐊᖅᑐᖅ ᑕᕝᕘᓇ NDAP-ᑯᑎᒍᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᒥᓂᔅᑕ ᖁᔭᓐᓇᒦᖅᐸᕋ ᑐᑭᓯᑎᔾᔪᑎᒥᑦ ᑐᓴᕈᑎᒥᑦ. ᑕᐃᒪᓐᓇᐃᑦᑐᖃᓚᐅᕐᒪᑦ ᐊᕐᕌᓂ ᑕᐃᒃᑯᐊ 
ᐃᖃᓗᒃᑑᑦᑎᐊᕐᒥ ᐃᒡᓗᑖᕋᓱᑦᑐᑦ ᐅᖃᐅᔾᔭᐅᖃᑦᑕᕐᒪᑕ ᑮᓇᐅᔭᖅᑕᖃᕈᓐᓃᒪᒡᒎᖅ ᐃᑲᔪᖅᓯᒍᑎᓂᑦ 
ᐃᒡᓗᕐᔪᐊᒃᓴᖓᓄᑦ ᓂᐅᕕᕈᒪᔭᖓᓄᑦ.  
 
ᐊᒻᒪᓗ ᖃᓄᖅ ᐃᒃᐱᐊᕐᔪᒃᓱᕋᔭᖅᐸᑦ ᑮᓇᐅᔭᓂᑦ ᕿᓂᕐᓗᑎᑦ NDAP-ᑯᓐᓂ ᖃᓄᖅ, ᑕᐃᒃᑯᐊᓗ ᐃᒡᓗᒋᓚᐅᖅᑕᖓ 
ᐊᕐᕌᓂ ᑕᐃᒪ ᐊᓯᐅᔨᐅᓕᓚᐅᕐᒪᑕ ᓂᐅᕕᕋᔭᕈᑎᒋᓚᐅᖅᑕᕋᓗᐊᖓᓐᓄᑦ. ᖃᓄᕐᓕ ᑕᐃᒪ ᓂᐅᕕᕈᓐᓇᕋᔭᖅᐸᑦ 
ᐃᒡᓗᕐᔪᐊᕐᒥ ᑖᓐᓇ ᐃᓱᒫᓘᑎᒋᖅᑲᐅᔭᕋ.  
 
ᑕᐃᓐᓇ ᐱᓕᕆᔾᔪᑎᓯ ᐱᓕᕆᐊᓯ ᐃᓗᐊᓂ ᑕᐃᒃᑯᐊ ᐱᖅᑳᖅᑐᑦ ᐱᒋᐊᖅᑳᕋᓱᑦᑐᑦ ᓯᕗᓪᓕᐅᖃᑦᑕᕐᒪᑕ ᐊᒻᒪ 
ᑕᐃᒃᑯᐊ ᐃᓄᓕᒫᓄᑦ ᐃᓪᓗᒋᔭᐅᖃᑦᑕᖅᑐᓪᓗ ᑕᐅᑐᒃᖢᒋᑦ ᐃᑲᔪᖅᑕᐅᕕᔅᓴᖃᕆᐊᖃᕐᒪᑕ ᑕᐃᒪᓐᓇ 
ᐱᓇᓱᐊᕈᒪᑎᓪᓗᒋᑦ ᐃᒡᓗᑖᕈᒪᑎᓪᓗᒋᑦ.  
 
ᕿᑎᕐᒥᐅᓪᓗ ᐊᓯᖏᓐᓂᓗ ᓄᓇᕗᑦ ᐊᕕᑦᑐᖅᓯᒪᔪᖏᓐᓂ ᐱᕕᖃᕆᐊᖃᕐᒪᑕ ᑎᓯᕝᕙ ᔮᓐᓄᐊᕆᒥᑦ 
ᕖᕝᕗᐊᕆᒥᓘᓐᓃᑦ ᐱᔪᓐᓇᖅᑎᑕᐅᔪᓐᓇᕐᓗᑎᑦ ᐃᒪᓐᓇᓗ ᐃᓕᔅᓯᓐᓄᑦ ᐱᓇᓱᐊᕈᓐᓇᕐᓗᑎᑦ ᑮᓇᐅᔭᓂᑦ.  
 
ᐊᒻᒪ ᐅᑎᐅᑎᔪᒪᒐᓗᐊᕋᒃᑭᑦ ᑖᒃᑯᐊ ᐃᓄᖁᑎᒃᑲᓄᑦ ᓄᓇᖁᑎᒃᑲᓄᑦ ᖃᓄᖅ ᐊᓯᐊᒍᑦ ᐱᔪᓐᓇᕋᔭᕐᒪᖔᑕᓗ 
ᐊᓯᐊᒍᑦ ᑕᖅᑳᓃᑦᑐᑦ ᑕᐅᑐᒃᖢᒋᑦ ᐱᕕᖃᕈᓐᓇᖅᑎᑕᐅᔪᓐᓇᑦᑎᐊᖁᒐᓗᐊᖅᖢᑎᒍ ᐃᒡᓗᓕᕆᔨᑎᒍᑦ 
ᐃᒡᓗᓕᕆᔨᕐᔪᐊᒃᑯᑎᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳᖅ ᐅᓛᒃᔪ ᐊᑭᓱᒃ: ᖁᔭᓐᓇᒦᒃ. ᐄ, ᑖᒃᑯᐊ ᐃᖅᑲᓇᐃᔭᖅᑎᕗᑦ ᑐᓴᖅᓯᒪᓕᖅᑎᓪᓗᒋᑦ ᑕᒪᑦᓱᒪᓐᖓᑦ 
ᑕᐅᕙᒃᑯᓇᓐᖓᑦ ᐃᖅᑲᓇᐃᔭᖅᑎᐅᔪᓂᑦ ᐃᖅᑲᓇᐃᔭᖅᑎᐅᔪᓂᑦ ᑕᒫᓂ ᓄᓇᕗᒻᒥ ᑕᒪᒃᑯᐊ ᑕᐃᒪᐃᑦᑐᒧᑦ 
ᐊᖏᖅᑕᐅᒪᑦᓯᐊᑎᓪᓗᒋᑦ bank-ᒥᑦ ᑕᐃᒪ ᐊᖏᖅᑕᐅᖏᔾᔪᑎᔅᓴᒥᑦ ᕿᓂᖃᑦᑕᖏᓐᓇᑦᑕ 
ᐊᖏᖅᑕᐅᑎᒋᖃᑦᑕᕈᑦᑕᓚᓯᒪᓕᖅᑕᕗᑦ ᑕᐃᒃᑯᐊ ᐃᖅᑲᓇᐅᔭᖅᑎᒋᔭᕗᑦ ᑕᒫᓂ ᓄᓇᕗᒻᒥ. ᖁᔭᓐᓇᒦᒃ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ ᑭᐅᒐᕕᑦ. ᑕᐃᒪ ᑖᓐᓇ ᐅᔾᔨᖅᑐᕐᓂᐊᕋᒃᑯ, ᑖᒃᑯᐊ ᐃᓱᒫᓘᑎᒋᔭᑦᑕ ᒥᒃᓵᓄᑦ 
ᑕᒪᒃᑯᓄᖓ ᐊᑦᑐᐊᔪᓂᑦ ᐊᒻᒪᓗ ᐃᒡᓗᕐᔪᐊᖃᖅᑎᐅᖏᒃᑲᓗᐊᖅᑐᖓ ᐃᒡᓗᕐᔪᐊᓂᓪᓗ ᓂᐅᕕᖅᑎᐅᖏᖢᖓ 
ᓂᐅᕕᖅᑎᑦᑎᔨᐅᓐᖏᖢᖓ ᑭᓯᐊᓂ ᑕᐃᒃᑯᐊ ᐃᒻᒪᖃ ᓚᐃᓴᑖᕆᐊᖃᕋᔭᖅᑐᖓ ᑕᐃᒪᐃᑦᑐᒧᑦ. 
 
ᑖᒃᑯᐊ ᓴᓇᔭᐅᓂᖏᑦ ᓄᓇᓕᓐᓂ ᐃᒡᓗᕐᔪᐊᒃᓴᐃᑦ ᐊᑭᖏᑦ ᓄᓇᓖᑦ ᐃᓚᖏᑦ ᒪᕐᕉᓐᓂᒃ ᑕᓪᓕᒪᓄᓪᓗ 
ᑳᓐᑐᕌᖅᑎᖃᖃᑦᑕᕐᒪᑕ. ᐃᓛᓐᓂᒃᑯᑦ ᖃᑯᑎᒃᑯᑦ ᑳᓐᑐᕌᑖᖅᓯᒪᔪᖅ ᐊᑦᑎᓂᖅᐹᒧᑦ ᐆᒃᑐᖃᑦᑕᕐᒪᑦ.  
 
ᐱᔫᒥᓵᕈᑎᒃᑯᑦ ᓴᓇᔪᒪᓂᕐᒥᑦ ᐃᒡᓗᕐᔪᐊᒃᓴᒥᑦ $200,000-ᒥᑦ ᐊᑭᖃᕋᔭᖅᐸᑦ ᐊᒻᒪᓗ ᐊᔾᔨᒌᓐᖏᑦᑐᑦ ᑳᓐᑐᕌᑎᑦ 
ᐆᒃᑐᖅᑐᑎᑦ ᐊᓯᖏᑦ ᐃᓚᖏᑦ $185,000-ᒧᑦ ᐃᒻᒪᖃ $210,000-ᒧᓪᓘᓐᓃᑦ ᐊᒻᒪᓗ ᐃᓚᖓ $100,000-ᒧᑦ ᓱᕐᓗ 
ᐆᒃᑐᖅᖢᓂ ᑳᓐᑐᕌᑖᕋᓱᐊᕈᑎᒧᑦ.  
 
ᑕᐃᒪᓐᓇ $100,000-ᒧᑦ ᓴᓇᔪᓐᓇᖅᐸᑦ ᐃᒡᓗᕐᔪᐊᒃᓴᓂᑦ ᑕᐃᒪ ᐃᒡᓗᓕᕆᔨᕐᔪᐊᒃᑯᓐᓄᑦ ᑖᓐᓇ ᒥᑭᓗᐊᖅᑐᖅ 
ᐃᒻᒪᖃ ᐊᔪᕐᓇᕋᔭᖅᑐᖅ? ᐋᒪᐃ ᑕᐃᒫ ᐊᖏᑎᒋᓂᖃᕐᐸᑦ $100,000-ᒥᑦ ᑕᐃᒪ ᒪᓕᒃᖢᒍ ᖃᓄᖅ ᑕᐃᒪᓐᓇᓕ 
ᑖᒃᑯᐊ ᐆᒃᑐᖅᑐᑦ ᐱᔫᒥᓵᕈᑎᓄᑦ ᑲᒪᒋᖃᑦᑕᖅᐱᓯᐅᒃ? ᑕᐃᓐᓇ ᑳᓐᑐᕌᒃ ᐱᓕᕆᔪᓐᓇᕋᔭᕐᒪᖔᖅ ᐱᐅᔪᖅ 
ᐱᓕᕆᔪᓐᓇᕋᔭᕐᒪᖔᖅ ᑕᐃᒪᓐᓇ ᐊᖏᑎᒋᔪᒧᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᔅᑕ ᒥᓂᔅᑕ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ. ᑖᓐᓇ ᒥᔅᑕ ᓯᑳᑦ ᑭᐅᓂᐊᕐᒪᒍ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᓯᑳᑦ. 
 
ᓯᑳᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᓴᖅᑭᑎᑦᑎᒑᖓᑦᑕ ᐱᔫᒥᓵᕈᑎᓂᑦ ᑳᓐᑐᕌᒐᒃᓴᒧᑦ 
ᐃᖏᕐᕋᑎᓪᓗᒍᓗ ᐊᑭᖏᑦ ᐅᑎᖃᑦᑕᕈᓐᓇᕋᑦᑕ ᑳᓐᑐᕌᖅᑖᑐᒧᑦ ᐱᕕᖃᕈᓐᓇᑎᖢᒍ ᑖᓐᓇ ᓴᒃᑯᐃᔪᓐᓇᖁᓪᓗᒍ 
ᑳᓐᑐᕌᒐᒃᓴᖅᑖᕆᔭᕋᓗᐊᖓᓂ.  
 
ᐱᓕᕆᐊᖃᕈᓐᓇᕐᒪᖔᑕᓗ ᑕᐃᒪᓐᓇ ᐊᖏᑎᒋᔪᒧᑦ ᐅᖃᐅᑎᖃᑦᑕᖅᑕᕗᑦ ᐃᓱᒫᓘᑎᒋᔭᑦᑎᓐᓂ ᑕᖅᑲᐅᖓ 
ᓴᖅᑭᒥᒻᒪᑦ ᓲᖃᐃᒻᒪᑦ ᐆᒃᑐᖅᑐᑦ ᐆᒃᑐᕈᓐᓇᖅᑐᓄᑦ ᑖᓐᓇ ᐋᖅᑭᒋᐊᕈᓐᓇᖁᓪᓗᒍ ᐆᒃᑑᑎᒋᔭᖓ ᑳᓐᑐᕌᒧᑦ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᓯᑳᑦ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᒥᓂᔅᑐᕐ ᖁᔭᓐᓇᒦᖅᐸᕋ, ᒥᔅᑕ ᓯᑳᑦ ᑭᐅᒻᒪᑦ. 
ᑕᐃᒪᓐᓇᐃᑦᑐᖃᓕᕐᓂᕐᐸᑦ ᑐᓂᓯᓗᓯᓗ ᑳᓐᑐᓛᒃᒥᒃ ᓇᓗᓇᐃᕐᓯᒪᓪᓗᓂ ᐃᓱᓕᕝᕕᒃᓴᖓ, ᐱᐊᓂᕝᕕᒃᓴᖓ.  

ᓴᓐᖐᓗᐊᕐᑎᓪᓗᒍᓗ ᐊᒻᒪᓗ ᐱᒋᐊᓐᖏᖢᓂᐅᒃ ᑳᓐᑐᓛᑦᒋᔭᓂ ᓈᒻᒪᓐᖏᒻᒪᓐ ᐃᒪᓐᓇ ᑐᓂᔭᐅᓯᒪᓕᕋᓗᐊᕐᑎᓪᓗᒍ 
ᑕᖅᑭᓄᑦ ᐊᕐᕕᓂᓕᓐᓄᑦ ᐱᓕᕆᓇᔭᕐᐸᑦ, ᑳᓐᑐᓛᕐᑖᕋᔭᕐᑐᒃᓴᐅᓐᖏᑦᑐᖅ ᑕᖅᑮ ᐊᕐᕕᓂᓖᑦ ᐱᐊᓂᒐᓱᓕᕐᑎᓪᓗᒍ.  
 
ᑕᐃᒪᓕ ᖃᓄᐃᓕᖃᑦᑕᕐᐱᓯ ᑕᐃᒪᓐᓇᐃᑦᑐᖃᕐᑎᓪᓗᒍ, ᑕᐃᓐᓇ ᑳᓐᑐᓛᕐᑖᕐᓯᒪᔪᖅ ᐃᓱᓕᒃᐸᑦ? ᑖᓐᓇ 
ᐊᒧᖃᑦᑕᕐᐱᓯᐅᒃ ᑳᓐᑐᓛᕐᑖᕆᔭᖔ? ᐅᕝᕙᓘᓐᓃᒃ ᑕᒃᖠᒋᐊᖃᑦᑕᕐᐱᓯᐅᒃ ᐅᓄᕐᓯᒋᐊᕐᖢᒋᑦ, 
ᐱᐊᓂᒐᓱᒍᓐᓇᕐᕕᒋᓂᐊᕐᑕᖓᓄᑦ ᑖᓐᓇ ᑳᓐᑐᓛᕐᑖᖅᑎᑕᐅᔫᑉ? ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑐᕐ ᐲᑕᓴᓐ. ᒥᔅᑐᕐ ᓯᑳᑦ. 
 
ᓯᑳᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑕᐃᒪᓐᓇ ᑲᒪᑎᓪᓗᑕ ᑳᓐᑐᓛᑦᑎᐅᔪᒥᒃ, ᒥᔅᑐᕐ ᐲᑐᓴᓐ 
ᐅᓂᒃᑳᕋᑖᖅᑕᖓᓂᖕ. ᐊᔾᔨᒌᖏᑦᑐᑦ ᐃᖏᕐᕋᔾᔪᑏᑦ ᐋᖅᑭᒋᐊᕈᑏᓪᓗ ᐊᑐᐃᓐᓇᕈᐃᕕᒋᖃᑦᑕᕋᑦᑎᒍ 
ᑕᐃᒪᓐᓇᐃᑦᑐᓂᒃ. ᑳᓐᑐᓛᕐᑖᕐᑐᖅ, ᑖᒃᑯᐊ ᐃᒡᓗᓕᕆᔨᕐᔪᐊᒃᑯᑦ ᐃᑉᐱᒍᓱᒃᐸᑕ ᑳᓐᑐᓛᕐᑖᕐᑎ ᑖᓐᓇ 
ᒪᓕᒍᓐᓇᓐᖏᑉᐸᑦ ᐊᑐᐊᒐᒃᓴᖏᓐᓂᒃ. ᐊᒻᒪᓗ ᑭᓯᐊᓂ ᐱᕕᖃᕐᑎᑦᑐᓐᓇᕆᐊᖃᕐᑕᕗᑦ ᑳᓐᑐᓛᕐᑖᕐᑎᑕᕗᑦ 
ᐅᒡᓗᒋᓂᐊᕐᑕᖏᓐᓂᒃ ᐊᒻᒪᓗ ᐱᐊᓂᒍᓐᓇᕋᔭᕐᐸᑦ ᑳᓐᑐᓛᑦᒥᒃ, ᓄᖅᑲᖅᑎᑦᑐᓐᓇᕆᓪᓗᑎᒍᓗ ᐃᓱᓕᒃᓯᔪᓐᓇᓐᖏᑉᐸᑦ 
ᑳᓐᑐᓛᑦᒥᑦ.  
 
ᐊᒻᒪᑦᑕᐅᖅ ᐃᓚᖓᒍᑦ ᐊᐱᖅᑯᑏᑦ ᐊᓯᐅᔨᖅᑲᐅᒐᒃᑯ ᐃᓚᖓ, ᐊᐱᕆᔪᓐᓇᕈᕕᑦ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᑳᑦ. ᒥᔅᑐᕐ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᓴᖅᑭᑎᒃᑲᓐᓂᕈᕕᐅᒃ ᐃᓱᒫᓘᑎᓂ, ᐊᐱᖅᑯᑎᒃᓴᖃᕐᑐᖓᓱᓕ ᒪᕐᕉᓐᓂᒃ.  
 
ᑕᐃᒪ ᓄᓇᓕᐊᓛᖑᓂᕐᓴᐅᔪᓂ, ᐃᓱᒫᓘᑎᖃᕐᒪᑕ ᐃᓪᓗᖃᑦᓯᐊᓐᖏᓗᐊᕐᓂᑯᒥᑦ. ᑳᓐᑐᓛᕐᑎᖃᕆᐊᖃᓪᓚᒃᑖᕐᑐᑦ 
ᑖᒃᑯᐊ ᓈᒻᒪᓈᑦᓯᐊᖃᑦᑕᕐᓗᑎᒃ ᐱᐊᓂᒡᕕᒃᓴᖏᑦ ᐱᒋᐊᕐᕕᒃᓴᖏᑦ. ᑕᐃᓐᓇ ᑳᓐᑐᕌᒃᑖᕐᓯᒪᔪᖅ ᐆᒃᑐᖅᐸᑦ 
ᑐᖓᐅᔾᔨᑉᐸᓪᓘᓐᓃᑦ ᐊᖏᓂᖓᓄᑦ ᑮᓇᐅᔭᐅᒻ.  
 
ᑕᐃᒪ ᑭᖑᕙᕐᖢᑎᓪᓗ ᓴᓇᒋᐊᓕᕐᓱᑎᒃ ᑳᓐᑐᓛᕐᑖᕐᓯᒪᔪᑦ ᑕᐃᒪ ᐃᓚᖓᒍᑦ ᓇᓗᓇᐃᕐᓯᔭᕆᐊᖃᕐᑐ ᑖᓐᓇ, 
ᑳᓐᑐᓛᕐᑖᕐᓯᒪᔪᖅ ᑲᔪᓯᑦᓯᐊᕐᓂᐊᕋᓗᐊᕐᒪᖔᓐ, ᒪᓕᒡᓗᒋᑦ ᑖᒃᑯᐊ ᑳᓐᑐᓛᖓᑕ ᐃᓗᓕᖏᑦ ᑎᑎᕋᕐᓯᒪᓂᖏᑦ? 
 
ᐱᕕᖃᕈᓐᓇᕐᕙᓘᕝᕚ ᐃᓗᐊᒍᑦ ᑖᓐᓇ ᑳᓐᑐᓛᖑᔪᖅ, ᓱᐊᒍᑎᖃᖃᑦᑕᕐᐱᓰ, ᐱᒋᐊᕈᑎᖃᖃᑦᑕᕐᐱᓯ 
ᐱᑦᑎᐊᕈᓐᓇᓐᖏᑉᐸᑦ. ᐲᕈᓐᓇᕐᐱᓯᐅᒡᓘᕝᕙ ᑕᐃᑲᓐᖓᓐ ᐆᒃᑐᖅᑎᑦᑕᐃᓕᒪᓕᕐᓗᒍ ᓯᕗᓂᐊᒍᑦ ᑳᓐᑐᓛᒃᓴᓄᑦ 
ᐅᕝᕙᓘᓐᓃᑦ ᑲᔪᓯᑎ, ᐱᒋᐊᕐᑎᒃᑲᓐᓂᕈᓐᓇᖃᑦᑕᕐᐱᓯᐅᒃ ᑕᐃᓐᓇ ᐲᓚᐅᕋᓗᐊᕐᖢᒍ ᑳᓐᑐᓛᕐᑖᕋᓱᐊᕐᑎᐅᔪᖅ?   
 
ᐊᐱᖅᑯᑎᒃᓴᖃᕋᒪ ᑎᓴᒪᓂᖅᑲᐃ ᐃᓗᐊᓃᑦᑐᓂᒃ. ᑭᐅᔭᐅᓂᐊᖅᐳᑦᑐᖅ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᐲᑕᓴᓐ. ᒥᓂᔅᑐᕐ ᐊᑭᓱᒃ. 

ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐃᒻᒪᖄ ᒥᔅᑕ ᓯᑳᑦ ᑭᐅᒃᑲᓐᓂᕐᐸᐅᒃ, (ᑐᓵᔨᑎᒍᑦ) 
ᐃᖏᕐᕋᓯᐊᖅᑐᕈᓘᒻᒥᔪᖅᑕᐅᕐᖑᓇ. ᖁᔭᓐᓇᒦᒃ ᐃᒃᓯᕙᐅᑖ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑐᕐ ᓯᑳᑦ. 
 
ᓯᑳᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑕᐃᓐᓇ ᐊᐱᖅᑯᑎᒋᔭᐅᖔᖅᑲᐅᔪᖅ ᐱᔾᔪᑎᖃᖅᑲᐅᒻᒪᑦ ᓱᖕᒪᒃᑭᐊ 
ᑭᖑᕙᕆᐊᕐᑎᑕᐅᖃᑦᑕᕐᒪᖔᖏᑦ.  
 
ᐊᒻᒪᓗ ᖃᓄᐃᑦᑐᓂᒃ ᐱᔾᔪᑎᒃᓴᖃᕐᐸᑦ, ᐱᔾᔪᑎᒃᓴᐅᕈᓘᔭᖃᑦᑕᕐᒪᑕᐃᓛᒃ ᑕᐃᒃᑯᐊ ᑳᓐᑐᓛᖅᑏᑦ. ᑭᓯᐊᓂ ᑕᐃᒃᑯᐊ 
ᐅᖃᐅᓯᖏᑦ ᒪᓕᒡᒍᓐᖏᑕᕗᑦ. ᐃᓛᓐᓂᒃᑯᑦ ᐊᐅᓚᑕᐅᔪᓐᓇᓐᖏᑦᑐᓂᒃ ᓴᖅᑭᑐᖃᖃᑦᑕᕐᒥᒻᒪᑦ.  
 
ᑕᐃᓐᓇ ᑳᓐᑐᓛᕐᑎᐅᓪᓗ ᐃᓱᓕᕝᕕᖓ ᐅᖓᕙᕆᐊᕐᑕᐅᓲᖑᓪᓗᓂ ᐊᒻᒪᓘᓐᓃᑦ ᐃᖅᑲᓇᐃᔭᕆᔭᕆᐊᖃᕐᑕᒥᓂᒃ 
ᐃᖅᑲᓇᐃᔭᓐᖏᒃᑯᑎᒃ ᐃᓂᕐᑎᖅᑕᐅᒐᔭᕐᒪᑕ. ᑕᐃᒃᑯᐊᓗ ᑳᓐᑐᓛᑦ ᑎᒍᔭᐅᔪᓐ ᐊᖏᓂᖏᑦ ᒪᓕᒃᓯᒪᓲᕆᒻᒥᔭᕗᑦ. 
ᐆᒃᑐᕐᓂᐊᕐᑎᓪᓗᑎᑦ ᐃᓛᓐᓂᒃᑯᑦ ᑳᓐᑐᓛᕐᑖᕐᓂᐊᕐᑎᓪᓗᑎᓐ, ᐆᒃᑐᕐᓂᐊᕐᑎᓪᓗᒋᑦ ᑮᓇᐅᔭᓪᓚᕆᓐᓂᒃ 
ᓴᕝᕙᐃᒋᐊᖃᓲᖑᒻᒥᔪᑦ.  
 
ᐊᒻᒪᓗ ᐱᕙᓪᓕᐊᔪᑦ ᒪᓕᒃᖢᒋᑦ 10-ᐳᓴᓐᑎᒥᒃ ᐲᖅᓯᖃᑦᑕᖅᑐᒍᑦ ᐊᒻᒪᓗ 10-ᐳᓴᒻᒥᒃ ᐊᑭᓕᓐᖏᓗᐊᓲᕆᓪᓗᑎᒃᑯᑦ 
ᐱᔭᕇᖏᑲᓪᓚᓂᖅᐸᑦ ᑕᐃᒃᑯᐊ ᐱᓯᒪᐃᓐᓇᓂᐊᕐᕋᑦᑎᒃᑯᓐ ᓇᓪᓕᐅᒃᑯᒫᕆᔭᐅᓪᓗᑎᒃ ᓲᕐᓗ. ᑖᓐᓇ 
ᐃᖅᑲᓇᐃᔭᑦᑎᐊᖏᑉᐸᑦ ᑕᐃᒃᑯᓄᖓ ᑭᓱᓂᒃ ᔭᒐᐃᔭᑦᑎᓄᓪᓘᓐᓂᑦ ᐲᔭᕆᐊᖃᖃᑦᑕᓲᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᓯᑳᑦ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᖅᖢᒍ ᒥᔅᑕ ᓯᑳᑦ ᑭᐅᒻᒪᓐ ᑕᒪᑐᒧᖓ.  
 
ᐃᒻᒪᖄ ᑖᓐᓇ ᒥᓂᔅᑕᕆᔭᐅᔪᖅ ᐅᖃᐅᔾᔨᔪᓐᓇᖅᐳᖅ ᐅᕝᕙᓘᓐᓂᑦ ᐃᖅᑲᓇᐃᔭᖅᑎᖏᑦ, ᐃᓱᒫᓘᑎᖃᒻᒪᖔᖏᓐ 
ᑳᑦᑐᓛᒃᑎᑦᑎᓯᒪᓐᓂᕈᑎᒃ ᓄᓇᓕᓐᓂ ᐊᒻᒪᓗ ᑳᑦᑐᓛᖓᑕ ᐃᓱᓕᒃᕕᖓ ᐅᖓᕙᕆᐊᖅᑕᐅᑉᐸᑦ ᖃᓄᐃᓕᖓᕙᑭᐊᖅ 
ᐃᓪᓗᓕᐅᖅᑎᒧᓐ ᓲᓪᓗ ᐊᑲᐅᖏᑦᑑᓕᕈᓐᓇᕐᒪᓐ ᐅᕝᕙᓘᓐᓃᑦ ᑕᐃᒃᑯᐊ ᐃᓪᓗᓕᐅᖅᑏᓐ ᐃᓪᓗᓕᕆᔨᕐᔪᐊᒃᑯᑦ 
ᑳᑐᓛᖏᓐᓂᒃ ᐱᓇᓱᒍᓐᓃᑐᐃᓐᓇᕆᐊᖃᑉᐳᑦ? ᖁᔭᓐᓇᒦᒃ ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᑕᒪᓐᓇ ᕿᒥᕐᕈᒋᐊᑦᓯᐊᕆᐊᖃᕋᔭᖅᑲᕗᑦ ᑕᒪᓐᓇ ᓱᑯᑦᓯᕐᒥᒃ ᐊᒻᒪ ᖃᓄᖅ 
ᑕᒻᒪᐅᑎᒋᓚᐅᕐᒪᖔᑦᑎᒍ ᑖᒃᑯᐊ ᑳᑦᑐᓛᒃᑖᖅᑐᓄᑦ ᑭᓯᐊᓂ ᐱᑕᖃᕋᔪᐃᑎᓪᓗᒍ ᑕᐃᒪᐃᑦᑐᓂᒃ. 
ᑕᐃᒪᐃᑦᑐᖃᐃᓐᓇᓯᑲᓪᓚᓂᖅᐸᓐ ᑕᒪᓐᓇ ᕿᒥᕐᕈᑦᓯᐊᕆᐊᖃᕋᔭᖅᑕᕗᑦ ᖃᓄᖅ ᑳᑦᑐᓛᒃᑎᑦᓯᓂᕆᕙᑦᑕᕗᑦ 
ᑕᒪᒃᑯᓂᖓ ᓴᓇᔨᐅᔪᓂᒃ ᐱᑦᓯᐊᑲᓐᓂᕈᓐᓇᕐᒪᖔᑦᑎᒍ ᑕᒪᓐᓇ ᕿᒥᕐᕈᒋᐊᑦᓯᐊᕋᔭᕆᕙᕗᑦ. ᖁᔭᓐᓇᒦᒃ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᖁᔭᓐᓇᒦᒃ, ᐲᑕᓴᓐ. ᕿᑎᕐᒥᐅᑦ ᑲᑎᓕᒫᕐᓗᒋᑦ, $2,090,000. 
ᐊᖏᖅᐱᑖ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑲᑎᓕᒫᕐᓗᒋᑦ ᑐᓂᕐᕈᑏᑦ, ᐃᑲᔫᑎᓪᓗ, $19,125,000. ᐊᖏᖅᐱᑖ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᕌᓗᒃ. ᐅᑎᕐᓗᑕ L-4-ᒧᑦ. ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᓇᐃᓈᖅᓯᒪᔪᑦ 
ᐊᕕᑦᑐᖅᓯᒪᓂᖏᓐᓂ ᐊᑭᓕᕆᐊᓖᑦ, ᑲᑎᓕᒫᕐᓗᒋᑦ ᐊᑭᑐᔫᑏᓄᑦ ᐊᑭᓕᕆᐊᓖᑦ, $19,125,000. ᐊᖏᖅᐱᑖ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᖏᖅᐱᑖ ᓄᓇᕘᒻᒥ ᐃᓪᓗᓕᕆᔨᕐᔪᐊᒃᑯᑦ ᐱᔭᕇᒻᒪᑕ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑕ ᐊᑭᓱᒃ, ᒪᑐᔾᔪᑎᓂᒃ ᐅᖃᐅᓯᒃᓴᖃᑉᐲᓐ? 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ, ᑖᒃᑯᐊᓗ ᖁᔭᓐᓇᒦᒃ ᑲᑎᒪᔨᐅᔪᐃᓐ ᑕᒪᑦᓱᒪᓐᖓᑦ 
ᑲᔪᓯᑎᑦᑎᒍᓐᓇᓚᐅᕐᒪᑕ. ᑖᒃᑯᐊ ᐃᓪᓗᓕᕆᔨᕐᔪᐊᒃᑯᑦ ᑮᓇᐅᔭᓂᒃ ᐊᑑᑎᒋᓇᓱᐊᖅᑕᖏᓐᓂᒃ. ᑕᒪᒃᑯᐊ 
ᓇᓗᓇᓐᖏᑦᑐᖅ ᐃᓪᓗᓕᕆᓂᕐᕗᑦ ᑕᒫᓂ ᖃᓄᖅ ᐊᐳᖅᑕᐅᑎᖃᑉᐸᓂᐊᖅᑐᐃᓐ ᑭᓯᐊᓂ ᑕᒪᓐᓇ 
ᐱᓕᕆᐊᕆᑦᓯᐊᕈᒪᓂᐊᖅᑲᕗᑦ.  
 
ᑖᒃᑯᐊᓗ ᑲᑎᒪᔩᑦ ᐅᖃᖃᑦᑕᓚᐅᕐᒪᑕ ᐊᒻᒪᓗ ᐊᐱᖅᓱᑎᐊᖅᓱᐊᓘᑦᓱᑎᒃ ᓇᓗᓇᓐᖏᑐᕐᓗ ᐅᖃᖅᑲᐅᒐᒪ 
ᑭᐅᑦᓯᐊᑐᖅᓴᐅᐸᖃᐅᖏᒃᑲᓗᐊᖅᑐᖓ ᑭᐅᔾᔪᑎᔅᓴᐃᑦ ᖃᓄᖅ ᐱᔭᕆᐊᑐᒐᓚᒃᓯᒪᒻᒪᑕ. ᑭᓯᐊᓂ ᑖᒃᑯᐊ 
ᐃᓪᓗᓕᐊᕆᓇᓱᒃᑕᕗᑦ ᑕᒫᓂ ᓄᓇᕗᒻᒥ 725-ᖑᔪᐃᑦ, ᑕᐃᒪᐃᑦᑐᓂᒃ ᓱᓕ ᐃᓪᓗᓕᐅᕐᓂᐊᖅᑐᒍ ᐊᒻᒪᓗ ᑖᒃᑯᐊ 
ᑮᓇᐅᔭᐃᓐ ᐊᑐᑦᓯᐊᑲᓐᓂᕈᒪᓂᐊᖅᑲᕗᑦ.  
 
ᑖᒃᑯᐊᓗ ᐃᓱᒫᓘᑕᐅᓚᐅᖅᑐᐃᓐ ᑎᑎᕋᖅᓯᒪᑦᑎᐊᕐᓕᖅᑎᓪᓗᒋᑦ ᑐᓂᒐᔭᖅᐸᒃᑲ ᑖᒃᑯᓄᖓ ᒪᓕᒐᓕᐅᖅᑎᖃᑎᓐᓄᑦ 
ᐅᕙᖓ. ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᖅᐸᒃᑲ ᐃᖅᑲᓇᐃᔭᖅᑏᑦ ᐊᒻᒪᓗ ᑐᓵᔩᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᖅᔪᐊᕐᒪᕆᐊᓗᒃ ᐃᖅᑲᓇᐃᔭᖅᑎᑎᓪᓗ. ᑖᓐᓇ ᒥᓂᔅᑕᕆᔭᐅᔪᖅ 
ᒪᓕᒐᓕᕆᔨᒃᑯᓐᓄᑦ ᒪᑐᐃᖅᓯᔾᔪᑎᔅᓴᖅᑕᖃᑉᐸᓐ ᒪᑐᐃᖅᓯᖁᓪᓗᒍ. 
 
ᒪᓕᒐᒃᓴᖅ 16 - ᑮᓇᐅᔭᐃᑦ ᐃᓚᒋᐊᕈᑏᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2008-2009 - ᑲᑎᒪᔨᕋᓛᓂ 

ᐃᓱᒪᖅᓴᖅᓯᐅᖅᑕᐅᓂᖓ - ᐃᖅᑲᖅᑐᐃᔪᓕᕆᔨᒃᑯᑦ 
 
ᓯᕗᓕᖅᑎ ᐹᓪ ᐅᑲᓕᖅ: ᐄ, ᖁᔭᓕᕗᖓ ᑕᒫᓂ ᐃᓕᒃᓯ ᓵᖓᓅᕈᓐᓇᕋᒪ ᑖᓐᓇ ᐊᓪᓚᕕᒻᒪ, ᒪᓕᒐᓕᕆᔨᒃᑯᑦ 
ᐊᕐᕌᒎᓂᐊᖅᑐᒥ ᐊᑭᑐᔪᖅᓯᐅᑎᒋᓂᐊᖅᑕᕗᑦ 2008-09-ᒥ.  

ᑖᓐᓇᖃᐃ ᐱᓗᐊᕐᓂᐊᖅᑐᖅ ᑖᓐᓇ ᐃᑲᔪᖅᑕᐅᕕᒃ ᑕᒫᓃᑦᑐᖅ ᑕᑕᓗᐊᖏᓐᓇᕐᖓᑦ ᑕᕝᕘᓇ ᐋᖅᑭᒋᐊᕈᑎᔅᓴᓂᑦ 
ᕿᓂᕋᓱᒃᓯᒪᒐᑦᑕ. ᑖᓐᓇ ᐸᕐᓇᒃᑐᑎᒍ ᑲᖏᖅᓯᓂᕐᒥᑦ ᐃᑲᔪᖅᑕᐅᕕᐅᓂᐊᖅᑐᖅ ᒪᒥᓴᐃᕕᒻᒧᑦ ᑐᕌᖓᓗᐊᕐᓂᐊᖅᑐᖅ 
ᐊᒻᒪᓗ ᑖᓐᓇ ᒪᓕᒐᖅ ᓇᓗᓇᓐᖏᑦᑐᖅ ᑲᔪᓯᑎᒋᔭᕗᑦ ᖃᑕᓐᖑᑎᒌᓂᑦ ᐋᓐᓂᖅᑎᕆᖃᑦᑕᖅᑐᓄᑦ ᑐᕌᖓᔪᖅ 
ᐃᑲᔫᑎᖃᒻᒪᕆᓐᓂᐊᖅᑐᖅ ᑕᒪᑐᒥᖓ ᑕᑕᓗᐊᔾᔭᐃᒡᒍᑎᐅᒃᑲᓂᕐᓂᐊᖅᑐᖅ ᓯᕗᓂᑦᑎᓐᓂ ᓇᓗᓇᓐᖏᑦᑐᖅ. 
 
ᑖᓐᓇᖃᐃ ᐱᓗᐊᖅᑐᒥ ᐸᕐᓇᐸᓪᓕᐊᔪᒍᑦ ᑲᖏᖅᓯᓂᕐᒥ 36-ᓂᑦ ᐃᓪᓕᖃᕐᓂᐊᖅᑐᓂ ᐊᒻᒪᓗ ᑕᐅᓇᓂ 
ᖃᓂᒋᔮᓃᑦᑐᑦ ᓄᓇᓕᓐᓃᖔᖅᑐᓂᑦ ᑐᕌᖓᓗᐊᕐᓂᐊᖅᑐᖅ. ᑖᒃᑯᐊ ᓇᓗᓇᓐᖏᑦᑐ ᐃᑲᔫᑕᐅᒃᑲᓂᒻᒪᕆᓐᓂᐊᖅᑐᖅ 
ᖃᑕᓐᖑᑎᖏᑦ ᖃᓂᒋᔮᓃᔾᔫᒥᓗᑎᑦ ᒪᒥᓴᒐᓱᑎᓪᓗᒋᑦ. ᑖᓐᓇ ᐃᑲᔫᑎᖃᕕᔾᔪᐊᓂᐊᖅᑐᖅ ᓯᕗᓂᑦᑎᓐᓂ. 
 
ᑖᒃᑯᐊᓗ ᑲᖏᖅᓯᓂᕐᒥ ᐊᑐᐃᓐᓇᖃᑦᑕᐅᑎᒋᓪᓗᑎᑦ ᐃᒫᒃ ᐋᓐᓂᐊᕕᔾᔪᐊᖃᕐᑐᑎᑦ ᐊᒻᒪᓗ ᐃᓐᓇᑯᓗᐃᑦ 
ᐃᑲᔪᒻᒪᕆᑉᐸᑐᑦ ᐊᑐᐃᓐᓇᐅᓗᑎᑦ ᐊᒻᒪᓗ ᑕᐃᒃᑯᐊ ᐊᐃᑉᐸᕇᓐᓂᒃ ᒪᒥᓴᐃᕙᑦᑐᓂᑦ ᐊᑐᐃᓐᓇᖃᑦᑕᐅᑎᒋᓪᓗᑎᑦ 
ᐸᓖᓯᓪᓗ ᑖᒃᑯᐊ ᐅᓄᖅᑐᑎᑦ. ᑕᐃᒫᒃ, ᑖᓐᓇ ᐊᑲᕐᕆᔮᕈᑕᐅᒃᑲᓂᕐᓂᐊᖅᑐᖅ ᐊᐅᓚᑎᓪᓗᒍ ᑕᐃᑲᓂ ᑖᓐᓇ 
ᒪᒥᓴᕐᕕᐅᓂᐊᖅᑐᖅ ᑎᒍᔭᐅᖅᑲᔪᓄᑦ.  
 
ᐃᑲᔪᖅᑕᐅᕕᔾᔪᐊᖅᑐᓂᓗ ᑖᒃᑯᓂᖓ ᓄᓇᓕᓐᓂ ᑲᑎᒪᑎᑦᑎᑎᓪᓗᒋᑦ ᑖᒃᑯᐊ ᐃᖅᑲᓇᐃᔭᖅᑎᒃᑲ ᕕᕗᐊᕆᒥᑦ 
ᓇᓗᓇᐃᑦᑎᐊᔪᔪᑦ ᑖᒃᑯᐊ ᓄᓇᓖᑦ ᐃᑲᔪᖅᑐᕐᖓᑕ ᑕᒪᑐᒥᖓ. ᑖᓐᓇᓗ ᖃᐅᔨᒪᔭᓯ ᐊᕐᕌᓂ ᑲᔪᓯᑎᒋᐊᔪᔭᕗᑦ 
ᐊᕐᓇᓄᑦ ᑎᒍᔭᐅᖅᑲᕕᐅᓂᐊᖅᑐᖅ ᑕᒫᓂ ᐃᖃᓗᓐᓂ ᐅᒡᒍᓇᖅᑐᖅ ᑖᓐᓇ ᓱᓕ ᑲᔪᓯᒋᐊᓪᓚᕆᓚᐅᓐᖏᒻᒪᑦ ᑭᓯᐊᓂ 
ᑕᒫᓂ ᐊᕐᕌᒍᒋᓂᐊᖅᑕᑎᓐᓂ ᐱᒋᐊᓪᓚᕆᓪᓗᓂ ᓴᓇᔭᐅᒋᐊᕐᓂᐊᖅᑐᖅ. 
 
ᓇᓗᓇᓐᖏᑦᑐᖅ ᓂᕈᐊᖅᑕᐅᖃᑎᒋᓯᒪᔭᒃᑲ ᐊᐱᖅᑯᑎᔅᓴᖃᕐᓂᐊᒥᒻᒪᑕ ᑖᒃᑯᓄᖓ ᑲᒪᒋᕙᑦᑕᑎᓐᓂ 
ᐊᑐᐃᓐᓇᐅᖏᓐᓇᕋᓱᓐᓂᐊᖅᑯᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐅᑲᓕᖅ. ᑕᐅᓄᓐᖓᖃᑎᖃᕈᒪᓂᐊᖅᐱᖅᑲᐃ? 
 
ᓯᕗᓕᖅᑎ ᐹᓪ ᐅᑲᓕᖅ: ᐄ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᖏᖅᐱᑖ ᑕᐃᒃᑯᐊ ᐸᐅᕐᖓᖃᑎᒋᓂᐊᖅᑕᖏᑦ ᐃᓯᖅᑎᑕᐅᖁᓪᓗᒋᑦ? ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᕿᓚᒥᑯᓗᖑᓐᓃᑦ 5-10 ᒥᓂᔅᓯᒥᑦ ᓄᖅᑲᓚᐅᑲᒍᒪᒐᓗᐊᖅᑐᖓ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐄ, 10-ᒥᓂᔅᓯᒥᑦ ᓄᖅᑲᖓᑲᓚᐅᕐᓂᐊᕋᑦᑕ. 
 
>>ᑲᑎᒪᔨᕋᓛᑦ ᓄᖅᑲᖓᑲᐃᓐᓇᖅᑐᑦ 16:48 ᐱᒋᐊᓕᖅᑭᑦᑐᑎᑦ 17:01 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᐅᑎᕋᑦᓯ ᑲᑎᒪᑐᐃᓐᓇᑎᓪᓗᑕ. ᑖᓐᓇ ᑲᑎᒪᔨᕋᓛᓄᑦ ᐃᒃᓯᕙᐅᑕᕆᔭᐅᔪᖅ. 
ᑖᒃᑯᐊ ᑲᑎᒪᔨᕋᓛᑦ ᐊᔭᐅᖅᑎᒃᑯᑦ ᓂᓪᓕᐅᑎᔅᓴᖃᖅᑳᑦ?. ᒥᔅᑕ ᐊᕐᕚᓪᓗᒃ. 
 
ᐊᕐᕚᕐᓗᒃ (ᑐᓵᔨᒃᑯᑦ): ᖁᔭᓐᓇᒦ, ᐃᒃᓯᕙᐅᑖᖅ. (ᑐᓵᔨᒃᑰᕈᓐᓃᖅᐳᖅ) ᑖᓐᓇ ᐅᖃᓪᓚᒡᕕᒋᓂᐊᖅᑕᕋ 
ᑕᕝᕙᓃᖏᑎᓪᓗᒍ ᐅᖃᓕᒫᖅᑐᔅᓴᐅᒐᓗᐊᕐᒪᖔᒻᒪ ᐃᓕᖕᓄᑦ ᐊᐱᕆᖅᑳᕈᒪᔪᖓ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐄ, ᐊᑏ ᖁᔭᓇᐅᓐᓃᑦ ᑲᔪᓯᒋᑦ. ᒥᔅᑕ ᑐᑐ. 

ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᒥᓂᔅᑕ ᑕᒫᓃᖏᒥᒻᒪᑦ ᒪᑐᐃᖅᓯᓂᐊᖅᑎᓪᓗᑕ, 
ᓄᖅᑲᐸᓪᓕᐊᔪᒪᓕᖅᑐᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᐱᖁᔨᕗᖔᖅᑕᖃᒻᒪᑦ ᓄᖅᑲᐸᓪᓕᐊᔪᒪᓕᖅᖢᑎᒃ ᐊᒻᒪᓗ ᑖᓐᓇ 
ᑲᑎᒪᔾᔪᑕᐅᔪᓐᓇᖏᑦᑐᓂ. ᐊᖏᖅᑐᐃᓐᓇᐃᓐ? ᖁᔭᓐᓇᒦᒃ, ᐊᑭᕋᖅᑐᖅᑐᓐ? ᑲᔪᓯᕗᖅ. ᓄᖅᑲᐸᓪᓕᐊᓂᐊᕐᓕᕋᑦᑕ 
ᐅᖃᑦᑎᒧᑦ ᑐᓐᓂᖅᑯᑎᒋᓗᒍ ᐃᒃᓯᕙᐅᑕᕋ. 
 
ᐅᖃᖅᑎ: ᑲᑎᒪᒡᔪᑎᔅᓴᑎᓐᓄᑦ ᐅᑎᕐᓗᑕ. ᑲᑎᒪᒡᔪᑎᔅᓴᖅ 20, ᐅᓂᒃᑳᓕᐊᖏᑦ ᑲᑎᒪᑐᐃᓐᓇᑎᓪᓗᒋᑦ. ᒥᔅᑕ 
ᐃᕝᔭᕈᑕᐃᓚᒃ. 
 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᐅᓂᒃᑳᖓᑦ 
 
ᐃᕝᔭᕈᑕᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑲᑎᒪᔨᕋᓛᖁᑎᑎᑦ ᐃᓱᒪᒃᓴᖅᓯᐅᕈᑎᖃᖅᑲᐅᔪᑦ ᐱᖁᔭᒃᓴᖅ 16-
ᒥᑦ ᐊᒻᒪᓗ ᐊᑭᑐᔪᖅᑐᕈᑎᒃᓴᐃᑦ ᓄᖅᑲᐸᓪᓕᐊᒍᒪᓕᖅᑐᒍᑦ ᐊᒻᒪᓗ ᐱᖁᔨᕗᖓ ᑖᒃᑯᐊ ᑲᑎᒪᑐᐃᓐᓇᑎᓪᓗᒋᑦ 
ᑲᑎᒪᔾᔪᑎᖏᑦ ᐊᖏᖅᑕᐅᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐃᕝᔭᕈᑕᐃᓚᒃ. ᐱᖁᔨᕗᖔᕈᑎᑕᖃᕐᒪᑦ ᑕᕝᕙᓂ ᓇᑎᕐᒥ. ᐊᐃᑉᐱᖅᑕᐅᕚ? ᒥᔅᑕ 
ᑕᐹᕐᔪᒃ. ᐊᖓᔪᖅᑳᖅ ᓗᐃ ᑕᐹᕐᔪᒃ: ᓈᒻᒪᓴᖅᑐᑦ ᐱᖁᔨᕗᖔᕈᒻᒥᑦ ᐃᓵᓪᓕᑦ? ᓈᒻᒪᓴᓐᖏᑦᑐᑦ? ᐱᖁᔨᕗᖔᕈᑦ 
ᑲᔪᓯᔪᖅ.  
 
ᑲᑎᒪᔾᔪᑎᔅᓴᖅ 21. 22 ᑲᑎᒪᔾᔪᑎᔅᓴᐃ. ᒥᔅᑕ ᑯᐊᑦ.  
 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 
 
ᑎᑎᕋᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᖅᑲᐃᑎᑦᑎᕗᖓ ᖃᐅᑉᐸᑦ 10-ᒨᖅᐸᑦ ᑲᑎᒪᓂᐊᖅᑐᑦ 
ᑲᑎᒪᔨᓕᕆᔨᒃᑯᑦ ᑐᒃᑐ ᑲᑎᒪᕕᐋᓂ ᐊᒻᒪ 11-ᒧᐊᖅᐸᑦ ᑕᐃᒃᑯᐊ ᒪᓕᒐᓕᐅᖅᑎᑐᐃᓐᓇᐃᑦ ᑲᑎᒪᓂᐊᖅᑐᑦ ᓇᓄᖅ 
ᑲᑎᒪᕕᐊᓂ.  
 
ᑲᑎᒪᔾᔪᑎᒃᓴᐃᑦ ᓄᕕᐱᕆ 1: 
 

1. ᑐᒃᓯᐊᕐᓂᖅ 

2. ᒥᓂᔅᑕᐃᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑲᑎᒪᔨᕋᓛᓂᑦ ᐅᓂᒃᑳᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐃᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 16 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 
 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᑎᑎᕋᖅᑎ. ᒪᒥᐊᓇᖅ ᓯᕗᓪᓕᐅᓛᓕᕋᒪ ᐃᒻᒥᓂᒃ.  
 
>>ᐃᒡᓚᖅᑐᑦ 
 
ᑖᓐᓇ ᑲᑎᒪᓂᕐᐳᑦ ᓄᖅᑲᑲᐃᓐᓇᕐᒥᔪᖅ. ᖃᐅᑉᐸᑦ ᐱᒋᐊᓛᕐᒥᔪᖅ ᓄᕕᐱᕆ 1, 1:30-ᐸᑦ.  
 
ᐃᖅᓱᒃᑏ. 
 
>>ᑲᑎᒪᓂᖅ ᓄᖅᑲᖅᑐᖅ 17:07ᒥ ᐅᓐᓄᒃ



 

 

 


